
ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐊᕐᓇᐃᑦ ᖃᓄᐃᓐᓂᖏᓐᓂᑦ 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᔫ ᐃᕕᒍᑕᐃᓚᒃ 
(ᖁᕐᓗᖅᑑᖅ) 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐊᒻᒪ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᑦ, 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐸᑎᖅ ᓇᑦᑎᖅ 

(ᓇᓄᓕᒃ) 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ 

ᒐᕙᒪᒃᑯᑦ ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒪᐃ 21, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ ᑐᒃᓯᐊᖁᓂᐊᖅᐸᕋ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᓕᒃ 2. ᐊᖓᔪᖅᑳᑦ ᐅᖃᐅᓯᖏᑦ. ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖏᑦ 016 – 2(1): ᐃᖅᑲᓇᐃᔭᕐᕕᐅᔪᒥ ᖃᓄᐃᓐᖏᑦᑎᐊᕐᓂᖅ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐅᖃᖅᑎ, ᐅᓪᓗᒥ ᓂᑯᕕᒃᐳᖓ ᐅᖃᕈᒪᓪᓗᖓ ᓄᓇᕗᑦ ᒐᕙᒪᒃᑯᖏᑦ 
ᑲᑐᔾᔨᖃᑎᖃᑎᖃᕐᓯᒪᒃᑲᓐᓂᓕᕐᒥᒻᒪᑕ ᑲᓇᑕᒥ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐊᑐᐃᓐᓇᐅᑎᑦᑎᓂᐊᕐᓗᑎᒃ 
ᐊᔾᔨᐅᖏᑦᑐᒥᒃ ᐱᓕᕆᐊᖑᔪᒥᒃ ᓴᖅᑭᔮᖅᑎᑦᑎᓂᐅᔪᒥ ᖃᓄᐃᓐᖏᑦᑎᐊᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 
ᐃᓚᒋᔭᖏᓐᓄᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐊᖅᑯᑎᖃᖅᑐᑎᒃ ᐃᖅᑲᓇᐃᔭᕐᕕᐅᔪᓂ ᖃᓄᐃᓐᖏᑦᑎᐊᕐᓂᕐᒧᑦ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᑯᑦ, ᐱᓕᕆᖃᑎᖃᖃᑦᑕᕐᓯᒪᔪᑦ ᐊᖏᓪᓕᑎᑦᑎᑲᓐᓂᕋᓱᐊᖅᑐᑎᒃ 
ᐃᖅᑲᓇᐃᔭᖅᑎᐅᔪᓄᑦ ᐃᑲᔪᕈᑕᐅᔪᓄᑦ, ᐊᑐᐃᓐᓇᐅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ 
ᐃᓚᖏᓐᓄᓪᓗ. 
 
ᑕᒪᓐᓇ ᐊᖏᓪᓕᒋᐊᕐᓂᐊᕋᑦᑎᒍᑦ ᐱᓕᕆᐊᕆᔭᕗᑦ ᐱᖃᓯᐅᔾᔨᓗᑕ ᐃᓅᑐᖃᑎᖃᕐᓗᑎᒃ ᐃᑲᔪᖃᑦᑕᕐᓂᕐᒧᑦ 
ᐃᖃᓗᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᐃᓚᒋᔭᖏᓐᓄᑦ ᓄᓇᓕᐅᔪᓂ ᓄᓇᕗᒻᒥ. 
ᐃᓄᑑᖃᑎᖃᕐᓗᑎᒃ ᐅᖃᖃᑎᖃᖃᑦᑕᕐᓂᖅ ᐊᑐᐃᓐᓇᐅᑎᑕᐅᖃᑦᑕᕐᓂᐊᓕᕐᒥᔪᖅ ᑕᓚᕕᓴᒃᑯᑦ 
ᐋᓐᓂᐊᖅᑐᓕᕆᔨᒃᑯᑎᒍᑦ ᐱᓕᕆᖃᑎᖃᕐᓗᑎᒃ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ. 
 
ᐃᓄᒃᑎᑐ ᐃᓄᐃᓐᓇᖅᑐᓪᓗ ᑐᓵᔨᐅᔪᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐃᓚᒋᔭᖏᓐᓄᓪᓗ ᑕᒫᓂ ᑲᑎᒪᓂᑦᑎᓐᓂ. ᐃᖅᑲᓇᐃᔭᖅᑎᐅᔪᑦ ᐊᑐᕈᒪᔪᑦ ᑕᒪᒃᑯᓂᖓ ᑕᐃᒪᐃᒍᓐᓇᖅᑐᑦ 
ᐅᖄᓚᓗᑎᒃ ᐅᕗᖓ 1-866-229-2204 ᐊᑭᖃᓐᖏᑦᑐᖅ. ᑕᒪᒃᑯᐊ ᑲᔪᓯᑦᑎᐊᖏᓐᓇᕈᓐᓇᕐᓂᐊᕐᒪᑕ ᐱᔨᑦᑎᕈᑕ 
ᐅᔪᑦ. 
 
ᐅᖃᖅᑎ, ᐋᓐᓂᐊᖅᑕᐃᓕᒪᓂᕐᒧᑦ, ᐊᒃᑕᕐᓇᖅᑕᐃᓕᒪᓂᖏᑦ ᐱᒻᒪᕆᐅᓂᖅᐸᐅᒻᒪᑕ. ᑕᐃᒃᑯᐊ 
ᐱᓕᕆᖃᑎᒋᑦᑎᐊᖏᓐᓇᖅᑕᕗᑦ ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᐊᒥᓱ ᑕᒪᒃᑯᓄᖓ ᑎᒍᒥᐊᖅᑎᐅᔪᑦ 
ᐊᑲᐅᓯᕚᓪᓕᖅᑎᓐᓇᓱᐊᕐᓗᒋᓪᓗ ᑕᒪᒃᑯᐊ ᐃᖅᑲᓇᐃᔭᖅᑎᓕᒫᕆᔭᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑦ ᐅᖃᐅᓯᖏᑦ. ᐲᑯ. 

ᐊᖓᔪᖅᑳᑉ ᐅᖃᐅᓯᖏᑦ 017 – 2(1): ᓱᕈᓯᕐᓄᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᖅ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ. ᑲᑐᔾᔨᖃᑎᖃᖅᑐᑕ ᑲᑭᕙᒃᑯᑦ ᑲᑐᔾᔨᖃᑎᒌᖏᓐᓂᒃ, 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᐱᔪᓐᓇᕐᓯᓚᐅᕐᒪᑕ ᓇᓗᓇᐃᒃᑯᑕᖅᑖᓂᕐᒥᒃ ᐸᐃᕆᕕᓕᕆᓂᕐᒧᑦ ᐃᓕᓐᓂᐊᕈᑕᐅᔪᓂᒃ. ᐊᒻᒪ 
ᑕᒪᒃᑯᐊ ᑎᑎᕋᖅᑕᐅᕙᒃᑐᑦ ᐱᕙᓪᓕᐊᓂᖏᓐᓄᑦ ᐱᓕᕆᐊᓄᑦ ᓱᕈᓯᓕᕆᓂᕐᒧᑦ ᐅᑭᐅᒥᒃ 2003-2004 
ᐃᓕᓐᓂᐊᕐᓇᕐᒥᒃ ᐊᕐᕌᒍᒥ. 
 
ᑕᐃᒪᓕ ᐃᓕᒃᓯᓐᓂᒃ ᐅᐱᒍᓱᖃᑎᖃᕈᒪᕗᖓ 63-ᖑᔪᓂ ᐃᓕᓐᓂᐊᖅᑎᐅᔪᓂᒃ ᐱᔭᕇᓚᐅᖅᑐᓂᒃ ᐸᐃᕆᕕᒻᒥ 
ᑲᒪᓂᕐᒧᑦ ᐃᓕᓐᓂᐊᖅᑐᓂᒃ ᐃᓪᓗᓕᒻᒥ, ᓴᓂᕋᔭᒻᒥ, ᐃᒃᐱᐊᕐᔪᒻᒥ, ᑲᖏᖅᑐᒑᐱᒻᒥ, ᐃᖃᓗᓐᓂ, ᑭᓐᖓᕐᓂ ᐊᒻᒪ 
ᓴᓂᑭᓗᐊᕐᒥ.  
 
ᐊᒻᒪ, ᐸᐃᕆᕕᐅᔪᓄᑦ ᑲᑎᒪᔨᐅᔪᑦ ᐃᓕᓐᓂᐊᕐᓂᖃᓚᐅᕐᒥᔪᑦ ᑕᒪᒃᑯᓇᓂ ᐊᑐᓂᑦ ᓄᓇᓕᐅᔪᓂᒃ ᑕᐃᒃᑯᐊ 
ᑲᑎᒪᔨᒋᕙᖏᑦ ᖃᐅᔨᒪᑦᑎᐊᕈᓐᓇᖁᓪᓗᒋᑦ ᒪᐃᒪᐃᓐᓇᕈᓐᓇᖁᓪᓗᒋᑦ ᐸᐃᕆᕕᐅᔪᑦ. 
 
ᐊᒻᒪ ᓱᓕ, ᐅᖃᖅᑎ, ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᓴᖅᑮᓚᐅᕐᒥᔪᑦ ᓄᑖᖑᔪᒥᒃ ᐃᓕᓐᓂᒐᒃᓴᐅᔪᒥᒃ 
ᐃᓕᓐᓂᐊᖅᑎᑦᑎᔪᖃᓚᐅᖅᑐᓂ ᐃᓄᒃᑎᑐᐃᓐᓇᖅ, ᐊᑎᖃᑦᑐᖅ ᐃᓕᖅᑯᓯᖅᑎᒍᑦ ᓱᕈᓯᕐᓂᒃ ᐱᕈᖅᓴᐃᓂᕐᒧᑦ 
ᐊᑐᖅᑕᐅᖃᑦᑕᖅᓯᒪᔪᑦ. ᑖᓐᓇ ᐃᓕᓐᓂᐊᕐᓂᖅ ᓴᓇᔭᐅᓚᐅᖅᑐᖅ ᑖᒃᓱᒪ ᒦᑲ ᐊᕐᓇᒃᑲᐅᑉ ᐊᒻᒪᓗ ᕉᑕ ᐊᓐᖓᓛᖅ. 
ᐃᓕᓐᓂᐊᕈᑕᐅᓚᐅᖅᑐᖅ ᐃᓕᓴᐃᖃᑎᒌᓐᓂᒃᑯᑦ ᐃᓄᐃᑦ ᐃᓕᓴᐃᔨᖓᓗ ᓄᓇᓕᓐᓂ, ᐊᐃᑉᐸᖃᑦᑐᑎᒃ ᐃᓅᖏᑦᑐᒥᒃ 
ᐃᓕᓴᐃᔨᒥᒃ, ᐅᖃᕋᔭᕋᒪᓗ, ᓄᓇᓕᓕᒫᓂ, ᐃᓐᓇᑐᖃᐃᑦ ᐃᓚᐅᓂᖃᑦᑎᑕᐅᓚᐅᕐᒥᔪᑦ ᖃᐅᔨᒪᔨᑕᒻᒪᕆᐅᓪᓗᑎᒃ. 
ᑖᓐᓇ ᐊᒃᓱᐊᓗ ᐊᑑᑎᖃᑦᑎᐊᖅᑐᒥᒃ ᖃᐅᔨᑎᑦᑎᓂᐅᔪᖅ ᐃᓄᐃᑦ ᐃᓕᖅᑯᓯᑐᖃᖏᑎᒍᑦ ᖃᐅᔨᒪᓂᕐᒥᒃ ᓱᕈᓯᕐᒥ 
ᐱᕈᖅᓴᐃᓂᕐᒧᑦ ᓂᕆᐅᒋᔭᐅᓂᖃᑦᑐᓂ ᒪᓕᒃᑕᐅᖃᑦᑕᖅᑐᒥᒃ ᓱᕈᓯᓛᓕᕆᓂᕐᒧᑦ ᐃᓕᓴᐃᔨᐅᔪᓄᑦ. 
 
ᑖᓐᓇᑦᑕᐅᖅ ᑕᒪᕐᒥᒃ ᑐᕌᖅᑕᐅᓇᓱᐊᖅᑐᖅ ᐱᑕᖃᕆᐊᖃᕐᓂᖓᓄᑦ ᐃᓕᓴᕆᔭᐅᓯᒪᔪᑦ ᐃᓕᓐᓂᐊᖅᑎᑕᐅᖃᑦᑕᓂᖏᑦ 
ᐃᓕᓐᓂᐊᕐᓚᐅᖅᑎᓐᓇᒋᑦ ᐃᓕᓴᐃᔨᑦ ᐱᕙᓪᓕᐊᕐᓂᕐᒧᑦ ᐊᒻᒪᓗ ᐃᓕᓐᓂᐊᕐᕈᑎᒃᓴᓕᐅᕐᓂᕐᒧᑦ ᐱᖃᓯᐅᔾᔨᔪᒥᒃ ᐊᒻᒪᓗ 
ᐱᕚᓕᑎᑦᑎᔪᒥᒃ ᐃᓕᖅᑯᓯᑐᖃᑦᑎᒍᑦ ᐃᓄᐃᑦ ᖃᐅᔨᒪᓂᖓ ᐊᒻᒪᓗ ᕿᑐᕐᖏᐅᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑦ ᐅᖃᐅᓯᖏᑦ. ᑕᐹᕐᔪᒃ. 
  
ᐊᖓᔪᖅᑳᑉ ᐅᖃᐅᓯᖓ 018 – 2(1): ᓄᓇᕗᒻᒥ ᐃᖃᐃᓕᓴᕐᓂᕐᒧᑦ ᐱᓇᓱᐊᕈᓯᖓ  
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐅᖃᖅᑏ, ᑎᒥᒃᑯᑦ ᐱᓕᕆᓂᖅ ᐱᒻᒪᕆᐊᓘᒻᒪᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐊᒻᒪᓗ ᐃᓅᓯᖃᑦᑎᐊᕐᓂᖏᓐᓄᑦ ᓄᓇᕗᒻᒥᐅᑦ, ᐊᒻᒪᓗ ᐃᑲᔪᖅᑐᓂ ᓄᓇᓖᑦ ᐱᔪᓐᓇᓂᖅᓴᐅᒍᓐᓇᕐᓗᑎᒃ. 
 
ᑕᒫᓂ ᐊᕐᕌᒍᒥ ᐱᓕᕆᕕᐊ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐊᓕᐊᓇᐃᒍᓱᑉᐳᑦ 
ᑐᓴᖅᑎᑦᑎᔭᕆᐊᔅᓴᖅ ᓄᓇᕗᒻᒥ ᓯᕗᓪᓕᖅᐹᖅ ᐊᕐᕌᒍᑕᒫᑦ ᐃᖃᐃᓕᓴᕐᓂᕐᒧᑦ ᐱᓇᓱᐊᕈᓯᖃᕐᓂᐊᕐᒪᑦ ᒪᐃ 21ᒥᒃ 
28ᒧᑦ, 2004ᒥ. ᐋᖅᑭᒃᑕᐅᓯᒪᔪᖅ ᑎᓕᐅᕆᔾᔪᑕᐅᓇᓱᐊᖅᑐᓂ ᓄᓇᕗᒻᒥᐊᓕᒫᓂᒃ ᑎᒥᒃᑯᑦ ᐱᓕᕆᔫᒥᒍᓐᓇᖅᓯᓗᑎᒃ. 
ᐊᒥᓱᓂ ᓄᓇᓕᓐᓂ ᐊᒻᒪᓗ ᐃᓕᓐᓂᐊᕐᕕᓐᓂ ᓄᓇᕗᓗᒃᑖᒥ, ᐃᓄᐃᑦ ᐃᓚᐅᒍᓐᓇᕐᓂᐊᖅᑐᑦ ᓄᓇᓕᓐᓂ 
ᖃᓄᐃᓕᐅᕈᓘᔭᕐᓂᐅᔪᓄᑦ ᑕᒫᓂ ᐱᓇᓱᐊᕈᓯᕐᒥ. 
 
ᐃᖃᐃᓕᓴᕐᓂᖅ ᐃᑲᔪᕐᓂᖃᑦᑐᖅ ᐃᓅᓯᕐᒧᑦ, ᐃᓱᒪᒧᑦ ᐊᒻᒪᓗ ᑎᒥᐅᒃ ᖃᓄᐃᖏᑎᐊᕐᓂᖓᓄᑦ. ᐃᓄᐃᑦ ᐃᓚᐅᔪᑦ 
ᐃᖅᑲᐃᓕᓴᐃᓂᕐᒧᑦ ᓄᖅᑲᖓᔪᒪᖏᓂᖅᓴᐅᓕᓲᑦ ᐊᒻᒪᓗ ᐊᑲᐅᓂᖅᓴᐅᓪᓗᑎᒃ ᐊᒻᒪᓗ ᐃᒻᒥᓂᒃ ᐱᒃᑯᒋᓂᕐᒥᒃ.  

ᐱᓕᕆᕕᒃ ᐱᕚᓪᓕᑎᑦᑎᓇᓱᐊᖅᑐᖅ ᐃᖃᐃᓕᓴᕐᓂᕐᒥᒃ ᓄᓇᕗᓗᒃᑖᒥ ᑕᒪᒃᑯᑎᒎᓇ ᐃᓄᓐᓄᑦ ᑐᓴᖅᑕᐅᓂᒃᑯᑦ 
ᓄᓇᓖᑦ ᓈᓚᐅᑎᖏᑎᒍᑦ ᐊᒻᒪᓗ ᑕᓛᕖᓴᒃᑯᑦ ᑲᐃᐳᖏᑎᒍᑦ, ᑕᑯᒃᓴᐅᑎᑦᑎᓗᑎᒃ ᐊᕙᓗᒥᐅᑕᓂᒃ ᑎᑎᖅᑲᓂᒃ 
ᐊᒻᒪᓗ ᐊᓯᐊᑎᒍᑦ ᓴᖅᑭᐅᒪᑎᑦᑎᓂᒃᑯᑦ. ᑭᓱᕈᓘᔭᐃᑦ ᐊᐅᓚᑦᑎᑕᐅᓯᒪᓕᖅᑐᑦ ᐃᓚᐅᓂᐊᖅᑐᓄᑦ ᓄᓇᓕᓐᓄᑦ 
ᐊᒻᒪᓗ ᐃᓕᓐᓂᐊᕐᕕᓐᓄᑦ ᐃᑲᔪᕐᓂᐊᕐᓗᑎᒃ ᐋᖅᑭᒃᑎᕆᑎᓪᓗᒋᑦ ᐱᓕᕆᐊᖑᓂᐊᖅᑐᓂᒃ ᓄᓇᕗᒻᒥ 
ᐃᖃᐃᓕᓴᐃᓂᕐᒧᑦ ᐱᓇᓱᐊᕈᓯᖃᑦᑎᓪᓗᑕ. ᑖᓐᓇ ᐱᑦᔪᑎᒋᔭᖓ ᖃᓪᓗᓈᑎᑐᑦ ᐃᒪᐃᓕᖓᔪᖅ 'ᓂᓪᓕᐊᔪᒧᑦ 
ᒪᓕᒃᑐᑎᒃ ᐃᖏᐊᓪᓗᐊᔪᑦ', ᑕᐃᒪᓐᓇ ᑐᑭᓕᐅᖅᓯᒪᔪᖅ. 
 
ᐃᓕᖅᑯᓯᑐᖃᑦᑎᒍᑦ ᐃᓄᐃᑦ ᐃᓅᕙᓚᐅᕐᒪᑕ ᑎᒥᒃᑯᑦ ᐱᓕᕇᓐᓇᐅᔭᖅᑐᑎᒃ ᐃᓅᓯᖃᓚᐅᕐᒪᑕ ᐊᒻᒪᓗ 
ᐱᓕᕆᐊᖑᖃᑦᑕᓚᐅᖅᑐᑦ ᐊᑦᑐᐊᓂᖃᑦᑐᐃᓐᓇᐅᓪᓗᑎᒃ ᖃᐅᑕᒫᑦ ᐃᓅᓇᓱᐊᕐᓂᕐᒧᑦ. ᐊᔾᔨᒋᒍᓐᓃᕐᒪᑦ ᒫᓐᓇᐅᔪᖅ 
ᐊᒻᒪᓗ ᐊᐅᓚᓂᖅᓴᐅᔭᕆᐊᖃᓕᕋᓗᐊᕐᕋᑦᑕ. ᑕᐃᒪᐃᒻᒪᑦ ᑎᓕᐅᕆᕗᖓ ᓄᓇᕗᒻᒥᐅᑕᓕᒫᓂᒃ ᐃᓚᐅᖁᓪᓗᒋᑦ 
ᐃᖃᐃᓕᓴᕐᓂᐅᕐᔪᒧᑦ. ᐱᐅᓂᖃᑐᐃᓐᓇᖏᒻᒪᑦ ᐃᓅᑉ ᖃᓄᐃᖏᓐᓂᖓᓄᑦ, ᑭᓯᐊᓂᑕᐅᖅ ᖁᕕᐊᓇᕐᒥᒻᒪᑦ. 
ᕿᑲᑐᐃᓐᓇᖏᓐᓂᒃᑯᑦ ᐃᓅᓗᓂ ᓴᓐᖏᓂᖅᓴᒥᒃ ᐊᒻᒪᓗ ᖃᓄᐃᖏᓂᖅᓴᒥᒃ ᐱᕈᐃᓂᐊᕐᒪᑦ ᓄᓇᕗᒻᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑦ ᐅᖃᐅᓯᖏᑦ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. ᓈᓴᐅᑎᓕᒃ 3, ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 080 – 2(1): ᐅᒥᒻᒪᒃ ᐱᓐᖑᐊᕐᓂᖅ %ᐊᕐᕌᒍᑕᒫᑦ ᐱᓐᖑᐊᕐᓂᐅᔪᖅ 
ᐃᖃᓗᒃᑑᑎᐊᕐᒥ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᔾᔨᒍᒪᓪᓗᖓ ᑲᑎᒪᕕᒻᒥ ᑕᒪᑐᒧᖓ ᐅᒥᒻᒪᒃ 
ᐱᓐᖑᐊᕐᓂᕐᒧᑦ ᐱᒋᐊᖅᑐᖅ ᐃᖃᓗᒃᑑᑎᐊᕐᒥ ᑕᒫᓂ ᐱᓇᓱᐊᕈᓯᕐᒥ. 
 
ᐅᑭᐅᒃᑯᑖᕌᓗᖃᑦᑕᕐᒪᑦ ᐊᒻᒪᓗ ᐃᒃᑮᖑᓪᓗᓂ ᓄᓇᕗᒻᒥ. ᑖᓐᓇᓕ ᐃᓱᒪᒋᔭᖃᑦᑐᖅ ᓄᓇᕗᒻᒥᐅᑦ 
ᖁᕕᐊᓱᒍᓐᓇᓂᑦᑎᓐᓂᒃ ᑭᖑᓂᐊᒍᑦ 7 8-ᓘᓐᓃᑦ ᑕᖅᑭᓄᑦ ᐅᑭᐅᒃᑯᑦ, ᐱᓗᐊᖅᑐᒥᒃ ᐅᓪᓗᒥ, ᐃᖃᐃᓗᑦ ᖃᕐᓂᕐᒪᑦ. 
 
ᐅᖃᕋᑖᕋᒪ ᐃᓄᐃᑦ ᐊᓃᕈᓘᔭᓕᖃᑦᑕᕐᒪᑕ, ᐳᓛᖃᑎᒌᑦᑐᑎᓪᓗ ᐱᖃᕐᓂᕆᔭᒥᓂᒃ ᐊᒻᒪᓗ ᓇᓗᓇᐃᖅᓯᓪᓗᑎᒃ 
ᐃᓱᒪᒋᓚᐅᖅᓯᒪᖏᑕᒥᓂᒃ. ᐊᕐᕌᒍᑕᒫᑦ ᐅᐱᓐᖓᔅᓵᒃᑯᑦ ᐱᓐᖑᐊᕐᓂᖅ ᐃᓄᓐᓂᒃ ᐊᕐᕌᒍᖃᑎᒌᖏᑦᑐᑦ 
ᑲᑎᒍᓐᓇᖃᑦᑕᕐᒪᑕ. ᑐᓐᖓᓱᒃᑎᑦᑎᕗᒍᑦ ᐱᖃᕐᓂᕆᔭᑦᑎᓐᓂᒃ ᐊᒻᒪᓗ ᑎᑭᓯᒪᔪᓂᒃ ᓄᓇᓕᓐᓄᑦ 
ᖁᕕᐊᓱᖃᑕᐅᔭᖅᑐᖅᑐᑎᒃ. ᐊᕐᕌᓂ ᐃᖃᓗᑦᑑᑦᑎᐊᒥ, ᑕᒪᒃᑯᐊ ᐆᒪᔪᐃᑦ ᓄᓇᑦᑎᓅᖅᑕᐅᓂᐊᕐᓗᑎᒃ ᑭᓯᐊᓂ 
ᑕᒪᒃᑯᐊ ᑕᑯᔭᒃᓴᐅᓲᖑᓪᓗᑎᒃ ᖃᓪᓗᓈᑦ ᓄᓇᖓᓐᓂᒃ. 
 
ᐅᖃᖅᑎ, ᐅᖃᓕᒫᒍᒪᔪᖓ ᓇᐃᑦᑐᑯᓪᓗᒥ ᐅᓂᒃᑳᖑᔪᒥᒃ ᓇᒃᓯᐅᑎᓚᐅᖅᑕᖓᓂᒃ ᐃᑲᔪᖅᑎᒪ, ᐄᕙ ᑑᓪᑲᓐ. 
ᐅᓂᒃᑳᖑᔪᖅ ᐅᖃᐅᓯᖃᕐᓯᒪᔪᖅ ᐅᒥᖕᒪᒃ ᐱᓐᖑᐊᕐᓂᐅᓚᐅᖅᑐᒥᒃ ᖃᓄᕐᓗ ᑐᑭᖃᕐᒪᖔᖅ ᓄᓇᕗᒻᒧᑦ, ᐃᓄᐃᑦ 
ᖃᓄᐃᖃᑦᑕᕐᓂᖏᓐᓂᒃ ᓯᓚ ᐃᒪᐃᑦᑑᓕᖅᑎᓪᓗᒍ. ᐅᕝᕙ ᐅᓂᒃᑳᖑᔪᖅ. 
 
ᐅᓪᓗᒥ, ᐃᑲᕐᕋᓂᒃ 14-ᖑᔪᓂ ᐱᓕᕆᖅᑲᐅᔪᖓ ᐆᒪᔪᓂᒃ ᐊᑐᐊᓯᖃᑦᑕᕐᓂᕐᒥᒃ ᑕᐃᑲᓂ ᓗᒃ ᓄᕙᒐᐃᑦ 
ᐱᓐᖑᐊᕐᕕᖓᓂ. ᐃᓐᓇᑐᖃᐅᔪᑦ ᑕᑯᔪᓐᓇᓚᐅᖅᑐᑦ ᐊᔾᔨᒌᓐᖏᑦᑐᓂᒃ ᐆᒪᔪᓂᒃ. ᑕᐃᒃᑯᐊ ᐆᒪᔪᐃᑦ  
ᐃᓕᑕᖃᑦᑕᓚᐅᓐᖏᑦᑐᑦ, ᑭᓯᐊᓂᓕ ᐊᓯᖏᑦ ᒎᑦᓯᑦ, ᐃᒻᒧᒃᓯᐅᒐᐃᑦ ᐊᒻᒪᓗ ᑯᑯᓯᑦ ᐊᓯᖏᓪᓗ ᑕᑯᔭᐅᓚᐅᓐᖏᑦᑐᑦ 
ᐃᒪᐃᑦᑐᓂᒃ ᐊᐱᕐᓱᕈᑕᐅᖃᑦᑕᓚᐅᖅᑐᑦ ᖃᓄᐃᒻᒪᑦ. ᖃᓄᖅ ᐊᒻᒪ ᑭᓱᑦ ᑕᐃᒃᑯᓄᖓ. 
 
ᐃᓚᖏᑦ ᐆᒪᔪᐃᑦ ᐸᕝᕕᓇᕐᓯᓚᐅᖅᑐᑦ ᖁᓕᑦᑕᐅᔭᖏᑕ ᒥᖅᑯᖏᓐᓂᒃ ᑮᓪᓚᖃᑦᑕᓚᐅᕐᖓᑕ ᐱᐅᒃᓴᖅᑑᔭᖅᑐᑎᒃ. 
ᑕᐃᒃᑯᐊ ᐆᒪᔪᐃᑦ ᐊᑐᐊᖃᑦᑕᓚᐅᕐᒥᔭᒃᑲ. ᑕᐃᒃᑯᐊᓕ ᒥᑎᐅᔪᑦ ᐊᒃᓱᐊᓗᒃ ᐱᐅᒋᔭᐅᓚᐅᖅᑐᖅ ᐅᐱᓐᓇᕋᓂ ᑕᐃᒃᑯᐊ 
ᐃᓐᓇᒻᒪᕆᐅᔪᑦ ᐊᖏᕐᕋᐅᔾᔨᔪᒪᓕᓚᐅᖅᑑᒐᓗᐊᑦ ᐆᔪᓕᐅᕐᓂᐊᕋᒥᒋᑦ ᖃᔪᖃᕐᓗᒋᑦ. ᑕᐃᒪᓕ ᑐᑭᖃᓕᖅᐳᖅ ᑕᐃᒃᑯᐊ 
ᐊᖑᓇᓱᒃᐸᒍᓐᓃᕐᒪᑕ ᑕᐃᒪᓐᓇ ᐊᖑᓇᓱᖃᑦᑕᓚᐅᕐᓯᒪᒐᒥᒃ. ᐊᒃᓱᐊᓗᒃ ᐃᓚᕋᓚᖃᑦᑕᓚᐅᖅᑐᒍ ᐃᓐᓇᑐᖃᐅᔪᓪᓗ  

ᐊᒃᓱᐊᓗᒃ ᖁᕕᐊᓱᓚᐅᖅᑐᑎᒃ ᑕᐃᒃᑯᓂᖓ ᑕᑯᔭᕆᐊᒃᓴᖅ. ᑕᐃᒃᑯᐊ ᐆᒪᔪᐃᑦ, ᐅᓪᓗᕐᒧᑦ 
ᐊᖏᕐᕋᐅᔾᔭᐅᑲᐃᓐᓇᕈᒪᓕᓚᐅᖅᑑᒐᓗᐊᑦ. 
 
ᖁᔭᓐᓇᒦᕈᒪᔭᕗᑦ ᑕᐃᒃᑯᐊ ᐊᐃᒃᐸᕇᖑᔪᑦ ᐊᔾᔨᓕᐅᕆᖃᑦᑕᓚᐅᖅᑐᑦ ᐊᖏᔪᓂᒃ ᐱᔪᒪᓪᓗᑎᓪᓗ ᐊᔾᔨᖏᓐᓂᒃ 
ᑕᐃᒃᑯᓄᖓ ᐃᓐᓇᑐᖃᒃᑯᕕᐅᔪᓄᑦ, ᑕᐃᒃᑯᐊ ᐊᓂᒐᓚᓗᐊᕈᓐᓇᖏᒻᒪᑕ. ᑕᒪᓐᓇ ᐊᒃᓱᐊᓗᒃ ᐱᐅᒋᔭᐅᓚᐅᖅᑦᑐᖅ. 
ᑕᐃᒪᓕ ᐊᓂᖃᑎᒋᔪᓐᓇᕐᓯᓚᖅᑕᒃᓴᕆᕙᒃᑲ ᓄᓇᓕᐅᔪᓂᒃ ᑕᐃᒪᐃᖃᑦᑕᓚᐅᕐᓯᒪᒐᒪ ᐃᓐᓇᑐᖃᐅᔪᓄᑦ 
ᐊᐅᓚᑦᑎᔨᐅᑎᓪᓗᖓ ᕼᐊᒻᓚᒃᑯᑦ ᐅᑭᐅᓐᓄᑦ ᒪᕐᕉᓐᓄᑦ. 
 
ᐊᒃᓱᐊᓗᒃ ᖁᕕᐊᓱᓚᐅᕐᒪᑕ ᐊᓂᑲᐃᓐᓇᕆᐊᒃᓴᖅ ᑕᑯᖃᑎᒋᑦᑐᑎᓪᓗ ᐃᓪᓗ ᐊᓯᐊᓂ. ᑕᐃᒃᑯᐊ 
ᐱᓕᕆᖃᑎᒋᔪᒪᑦᑎᐊᖅᐸᒃᑲ ᐊᖏᕐᕋᕐᓯᒪᐃᓐᓇᖅᑐᓄᑦ ᑲᒪᔨᐅᕙᒃᑐᑦ ᐊᓂᖃᑎᒋᓗᒋᓪᓗ ᐃᓐᓇᑐᖃᐅᔪᑦ 
ᐅᕕᒃᑲᐅᔪᓪᓗ ᑕᕝᕙᓂᓐᓂᕆᔭᑦᑎᓐᓂᒃ. ᖁᔭᓐᓇᒦᒃ ᐱᕕᖃᖅᑎᑕᐅᒐᑦᑕ ᑕᒪᓐᓇᓗ ᖁᔭᒋᓪᓗᑎᒍᑦ. ᖁᐊᓇᖅ, 
ᐅᕕᒃᑲᓕᕆᔨᐅᔪᓄᑦ. 
 
ᑕᐃᒪᓕ, ᐅᖃᖅᑎ, ᑕᐃᒫᒃ ᐅᐱᕐᖓᒃᓵᒃᑯᑦ ᐱᓐᖑᐊᕐᓂᐅᔪᑦ ᑕᐃᒪᐃᖃᑦᑕᖅᑐᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᒍᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 081 – 2(1): ᐋᓐᓂᐊᖃᖅᑕᐃᓕᒪᓂᕐᒧᑦ ᑐᕌᖓᔪᑦ ᓄᓇᓕᐅᔪᓂ 
 
ᐃᕝᔭᕈᑕᐃᓪᓚᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᒃᐳᖓ ᐅᖃᐅᓯᖃᕐᓂᐊᕐᓗᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑐᕌᖓᔪᓂ ᑕᒪᒃᑯᓄᖓ ᐊᒥᓲᓪᓗᑕ ᐊᒃᑐᖅᑕᐅᓯᒪᕙᒃᑲᑦᑕ ᐃᓚᑦᑎᓐᓄ, ᐱᖃᓐᓇᕆᔭᑦᑎᓐᓄᑦ ᐊᒻᒪ 
ᓄᓇᖅᑲᑎᑦᑎᓐᓄᑦ.  
 
ᑲᓐᓱ ᑲᑕᑦᑎᑦᑎᕈᑕᐅᒻᒪᑦ ᐋᓐᓂᐊᖑᔪᖅ, ᖃᐅᔨᓪᓗᓂ ᑳᓐᓱᖃᕆᐊᒃᓴᖅ ᐊᔪᕐᓇᓂᖅᐸᐅᖃᑕᐅᒻᒪᑦ ᐃᓄᒻᒧᑦ 
ᑐᓴᖅᑕᐅᔪᓐᓇᖅᑐᓂ. ᐅᑕᖅᑭᓂᐅᔪᖅ ᖃᐅᔨᓴᖅᑕᐅᓂᕐᒧᑦ ᐊᒻᒪᓗ ᑲᒪᒋᔭᐅᓂᕐᒧᑦ ᐊᓐᓂᐊᒧᑦ 
ᐊᒃᓱᕈᕈᑕᐅᒃᑲᓐᓂᖃᑦᑕᕐᒪᑦ. ᖃᐅᔨᒪᓐᖏᓐᓂᖅ ᑭᖑᓪᓕᕐᒥ ᖃᓄᐃᓕᓂᐊᕐᓕᕐᓂᖏᓐᓄᑦ, ᐱᕙᓪᓕᐊᓂᖓᓄᑦ 
ᐋᓐᓂᐊᖑᔪᑦ. ᖃᓄᖅ ᐅᕙᑦᑎᓐᓄᑦ ᐃᒃᐱᓐᓇᕐᓂᐊᕐᒪᖔᖅ ᓇᓪᓕᒋᔭᑦᑎᓄᓪᓗ, ᑕᒪᓐᓇ ᑭᒃᑯᓕᒫᓄᑦ ᐊᒃᓱᕈᕐᓇᕐᒪᑦ. 
 
ᐃᓕᑕᕐᓯᓯᒪᔪᖓ ᑕᒪᒃᑯᐊ ᐃᑲᔪᕈᑎᕗᑦ ᐊᒥᒐᕐᒪᑕ ᐊᒻᒪ ᐅᓪᓗᓂ ᑭᖑᓪᓕᖅᐸᐅᔪᓂ, ᑐᓴᕐᓯᒪᓪᓗᖓ 
ᓇᓗᓇᐃᕐᓯᒪᔪᓂᒃ ᖃᓄᖅ ᑕᒪᒃᑯᐊ ᐃᑲᔪᕈᑕᐅᔪᓐᓇᖅᑐᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ 
ᐊᔪᕐᓇᕈᔪᐃᓐᓇᖅᐸᒻᒪᑕ ᒪᓕᒃᑐᒋᑦ ᓄᓇᕗᒻᒥᐅᑦ ᐱᔪᒪᔭᖏᑦ. 
 
ᐅᖃᖅᑎ, ᑎᓕᐅᕆᐊᓪᓚᑲᓐᓂᕈᒪᔭᕋ ᐊᖓᔪᖅᑳᖑᔪᖅ ᐋᓐᓂᐊᖃᑦᑕᐃᓕᒪᔪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ 
ᐃᓱᒪᒋᐊᖁᓗᒍ ᑕᒪᓐᓇ ᓱᑲᓐᓂᕐᓴᐅᔪᒃᑯᑦ ᑲᒪᒋᔭᐅᔪᓐᓇᕐᓗᓂ ᐊᖑᒻᒪᑎᓂᐊᕐᒪᑕ ᐱᔪᒪᔭᐅᔪᓄᑦ 
ᐋᓐᓂᐊᕐᕕᓕᐊᕐᓯᒪᔪᓄᑦ. ᐊᑯᓂᐅᓂᖓ ᖃᐅᔨᔭᐅᓇᓱᐊᕐᓗᑎᒃ ᑳᓐᓱᒧᑦ ᑕᑯᔭᐅᓂᐊᕐᓗᓂ ᑕᐃᒪᐃᑦᑐᓕᕆᔨᐅᔪᒥᒃ 
ᐅᑕᖅᑎᔭᕆᐊᖃᓕᕐᓗᓂ ᑲᒪᒋᔭᐅᓂᐊᕐᓂᖏᓐᓄᑦ ᐱᓚᒃᑕᐅᓂᐊᕐᓂᖏᓐᓄᑦ. ᐊᒻᒪ ᐅᑕᖅᑭᑲᓐᓂᕐᓗᓂ, ᑭᖑᓂᐊᒍ 
ᑕᑯᔭᒃᓴᐅᓗᓂ ᐊᑯᓂᐅᓗᐊᖅᑎᑕᐅᑦᑕᐃᓕᒪᒋᐊᖃᕋᓗᐊᕐᒪᑕ. ᐅᑕᖅᑭᑯᑖᒋᐊᖃᖅᑎᓪᓗᒍ ᐃᓚᒋᔭᖏᓪᓗ 
ᐃᓱᒫᓗᓕᖅᐸᓪᓕᐊᑐᐃᓐᓇᖅᑎᓪᓗᒋᑦ ᓯᐊᒪᐸᓪᓕᐊᑐᐃᓐᓇᕆᐊᖃᕐᓂᖓᓄᑦ. 
 
ᑕᒪᒃᑯᐊ ᑲᒪᔾᔪᑕᐅᕙᒃᑐᑦ ᑲᓐᓱᖃᖅᑐᓄᑦ ᓄᓇᕗᑦ ᓯᓚᑖᓂ ᐊᑐᐃᓐᓇᐅᒻᒪᑕ ᐃᓱᒪᒋᔭᐅᑐᐃᓐᓇᕆᐊᖃᓕᕐᒪᑦ 
ᑕᐃᒪᑎᒋᐅᔪᖅ ᐅᑕᖅᑭᖃᑦᑕᕆᐊᖃᕐᒪᑕ ᐅᖓᕙᕆᐊᕈᓐᓇᕐᓗᓂ ᖃᐅᔨᒪᔭᐅᔪᓪᓗ ᖃᓄᐃᓕᐅᕐᓂᐅᔪᑦ ᑕᒪᓐᓇ 
ᓯᓚᕈᔪᒻᒧᑦ ᐅᖓᕙᕆᐊᖃᑦᑕᕐᓂᖏᓐᓄᑦ. 

ᐅᖃᖅᑎ, ᐱᒻᒪᕆᐅᒻᒪᑦ. ᐅᖃᖅᑎ, ᐊᖏᖅᑕᐅᔪᒪᕗᖓ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐱᔭᕇᕐᓂᐊᕐᓗᒍ ᐅᖃᐅᓯᕆᔭᖓ. ᐊᒃᑲᖅᑐᖃᖅᐸ. 
ᐊᒃᑳᖅᑐᖃᓐᖏᑦᑐᖅ. ᑲᔪᓯᒋᑦ. 
 
ᐃᕝᔭᕈᑕᐃᓪᓚᒃ: ᐲᑕᓴᓐ, ᐱᒻᒪᕆᐅᒻᒪᓪᓕ ᐱᓕᕆᔨᒋᖃᑦᑕᖅᑕᕗᑦ ᐋᓐᓂᐊᖅᑕᐃᓕᒪᓂᕐᒧᑦ 
ᑲᒪᒋᔭᖃᕋᓱᐊᖅᑎᐊᕐᓗᑎᒃ ᐱᓕᕆᐊᖑᔭᕆᐊᖃᓂᕐᒥᒃ ᐋᓐᓂᐊᖃᖃᑦᑕᖅᑐᐃᑦ ᐋᖅᑭᒐᒃᓴᐅᖏᑦᑐᒥᒃ ᑕᕝᕙᑦᑕᐅᑎᒋ. 
ᓇᓗᓇᐃᖅᓯᓂᖅ ᐋᓐᓂᐊᒋᔭᐅᔪᒥᒃ ᑲᒪᒋᔭᐅᓂᖏᓐᓄᑦ ᐊᒻᒪᓗ ᐱᓕᕆᐊᖑᓂᖏᓐᓄᑦ ᑭᖑᓂᐊᒍᑦ 
ᐊᑕᐅᑦᑎᒃᑰᖅᑐᒥᒃ, ᐊᑐᓂᒃ ᐊᒻᒪᓗ ᐃᓘᓇᑕ ᐃᑲᔪᕈᓐᓇᕋᑦᑕ ᖃᐅᔨᔭᐅᓴᕋᐃᓂᕐᒧᑦ ᖃᐅᔨᒪᓇᓱᖃᑦᑕᕈᑦᑕᑦ 
ᐅᕙᑦᑎᓐᓂᒃ. ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᐅᒪᔾᔪᑎᓂᒃ ᐊᑐᐃᓐᓇᖅᑕᖃᑦᑐᖅ ᑕᒪᒃᑯᓄᖓᓕᒫᖅ 
ᐋᓐᓂᐊᕕᖁᑎᒋᔭᑦᑎᓐᓄᑦ ᐊᒻᒪᓗ ᐊᑐᖃᑦᑕᕆᐊᖃᑦᑕᕗᑦ ᑕᒪᒃᑯᐊ. 
 
ᑎᓕᐅᕆᓪᓗᖓ ᓄᓇᕗᒻᒥᐅᑕᓂᒃ ᖃᓄᐃᖏᑎᐊᕐᓗᓂ ᐃᓄᓯᖃᕈᓐᓇᕐᓗᑎᒃ. ᐱᒻᒪᕆᐊᓘᒻᒪᑦ ᐅᕙᑦᑎᓐᓄᓕᒫᖅ 
ᐃᒻᒥᓂᒃ ᑲᒪᒋᑦᑎᐊᕆᐊᖃᑦᑐᑕ ᐊᒻᒪᓗ ᐃᓚᑦᑎᓐᓂᒃ ᑲᒪᒋᖃᑦᑕᕐᓗᒋᑦ ᐋᓐᓂᐊᒋᔭᕗᑦ ᑕᕝᕙᑦᑕᐅᑎᒋ. ᐊᒻᒪᓗ 
ᐃᓱᒪᒋᑦᑎᐊᕐᐸᒃᑲᑦ ᓴᐱᓕᖅᑕᐃᓕᖁᓪᓗᒋᓪᓗ ᐊᒻᒪᓗ ᑐᒃᓯᐊᓂᒃᑯᑦ ᑕᐃᒃᑯᐊ ᐋᓐᓂᐊᔪᑦ, ᓴᓐᖏᔫᒍᓐᓇᖁᓪᓗᒋᑦ 
ᐊᒻᒪᓗ ᖃᓄᐃᒍᓐᓃᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 082 – 2(1): ᐃᓄᐃᑦ ᓇᓂᔭᐅᒻᒪᑕ ᖁᕕᐊᓵᑎᖃᕐᓂᖅ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᐱᒋᔪᒪᓪᓗᒋᑦ ᐃᓄᖏᑦ ᐃᓪᓗᓕᒑᕐᔪᒻᒥᐅᑕᐃᑦ. ᒪᐃ 18 ᖑᑎᓪᓗᒍ, 
ᐃᓄᒻᒥᒃ ᐊᐅᓚᑦᑐᖃᓚᐅᕐᒪᑦ ᓇᐅᔮᓂᒃ, ᒥᔅᑕ ᐊᒻᒪᓗ ᒥᔅ. ᑕᐹᒃ, ᐱᖓᓱᑦ ᕿᑐᓐᖓᖏᓪᓗ ᐊᒻᒪᓗ ᒥᐅᕆᐊᓐ ᑕᐹᑭ 
ᐊᐅᓚᓚᐅᖅᑐᑦ ᑲᖏᖅᖠᓂᕐᒥᒃ ᐃᓪᓗᓕᒑᕐᓗᓕᐊᕋᓱᐊᖅᑐᓂ. ᑯᑭᓕᕋᓛᖓᓂᒃ ᓱᕋᐅᑎᓚᐅᕐᒪᑕ ᐊᒻᒪᓗ 
ᑎᑭᐅᑎᖏᑦᑎᒥᓂᐅᓪᓗᑎᒃ ᐃᓪᓗᓕᒑᕐᔪᒻᒧᑦ ᐊᒻᒪᓗ ᐱᖅᓯᓕᐅᔾᔭᐅᓪᓗᑎᒃ. 
 
ᑐᓴᓚᐅᕐᕋᒪ ᑕᐃᒃᑯᐊ ᐃᓚᒌᑦ ᓇᓂᔭᐅᓚᐅᖅᑐᑦ ᐊᒻᒪᓗ ᖁᕕᐊᓱᖃᑎᒋᔪᒪᓪᓗᒋᑦ ᑕᐃᒃᑯᐊ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 083 – 2(1): ᑕᐃᓐ ᐅᐃᓂ ᐊᑕᒍᓛᒃ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᓯᕗᓪᓕᖅᐹᒥ, ᕼᐊᓘᕈᒪᓪᓗᒋᑦ ᐃᓚᒃᑲ 
ᐸᖕᓂᖅᑑᒥ. ᐅᓪᓗᒥ ᐅᓪᓗᑐᐃᓐᓇᐅᒪᑦ, ᐅᖃᖅᑏ, ᐊᒃᓱᕈᓐᓇᕐᓂᐊᕐᓕᕐᒥᒻᒪᑦ, ᑭᓯᐊᓂᓕ ᐅᖃᖅᑳᕈᒪᔪᖓ 
ᐱᒻᒪᕆᐅᓗᐊᖏᑦᑐᒥᒃ. 
 
ᐅᓪᓛ ᒪᓐᓇ, ᐊᑐᖅᑕᓐᓄᑦ ᐅᓪᓗᒥ, ᐃᓕᒃᓯᓐᓄᑦ ᑕᑯᑎᑦᑎᑲᐃᓐᓇᕐᓂᐊᕐᕋᒪ ᐊᑐᖅᑕᓐᓂᒃ. ᐅᓇ ᐊᑐᖅᑕᕋ ᔭᐃᑲᒃ 
ᖁᔭᓐᓇᒦᕈᒪᓪᓗᖓ ᐅᐃᓂ ᐊᑕᒍᓛᒥᒃ, ᐊᓈᓇᖓ ᑕᐃᕕᑦ ᓯᒪᐃᓛᑉ. ᐅᖓᓯᑦᑐᒻᒪᕆᐊᓘᒐᓗᐊᖅᑎᓪᓗᒍ ᐃᖃᓗᓐᓂᒃ, 
ᓴᓇᐅᑎᓐᓂᕐᒪᖓ ᓯᓚᐹᒥᒃ ᓈᒻᒪᒋᑦᑎᐊᖅᑐᒍᓗ ᐊᒻᒪᓗ ᓇᓂᓯᒍᓐᓇᓲᖑᖏᓐᓇᒪ ᓈᒻᒪᒋᔭᓐᓂᒃ  



ᐅᓪᓗᑐᐃᓐᓇᖅ, ᒪᐃ 21, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

331

ᐱᑕᖃᕋᓗᐊᖅᑎᓪᓗᒍ ᖃᓪᓗᓈᓂ. ᖁᔭᓐᓇᒦᕈᒪᓪᓗᖓ ᐅᐃᓂ ᐊᑕᒍᓛᒥᒃ ᖃᒪᓂᖅᑐᐊᕐᒥᐅᑕᖅ 
ᓯᓚᐹᓕᐅᕈᔾᔨᓚᐅᖅᑐᒥᒃ ᐊᒻᒪᓗ ᑕᑯᔪᒪᓛᖅᑐᒍ ᑕᐃᑯᓐᖓᕐᓂᕈᒪ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 084 – 2(1): ᖁᕕᐊᒋᓗᒍ ᐱᓇᓱᐊᕈᓯᐅᑉ ᓄᓐᖑᐊᓂ ᕿᑲᓐᓇᐅᓂᐊᖅᑐᖅ 
  
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᓪᓗᑐᐃᓐᓇᐅᒻᒪᑦ ᐊᒻᒪᓗ ᐱᓇᓱᐊᕈᓯᐅᑉ ᓄᓐᖑᐊᓂ ᑕᑭᔫᓂᐊᕐᒪᑦ 
ᐅᕙᑦᑎᓐᓄᑦ ᐊᒻᒪᓗ ᐃᓚᖏᑦ ᒪᓕᒐᓕᐅᖅᑏᑦ ᐊᖏᕐᕋᐅᑲᐃᓐᓇᕐᓂᐊᕐᒪᑕ ᐊᐅᓚᕐᓗᑎᒃ ᐃᓚᒥᓅᑲᐃᓐᓇᕐᓗᑎᒃ, 
ᓇᔪᖅᓯᑲᐃᓐᓇᕐᓂᐊᕐᒪᑕ ᐱᓇᓱᐊᕈᓯᐅᑉ ᓄᓐᖑᑯᑖᖓᓂ, ᐃᓚᒥᓂ ᐊᒻᒪᓗ ᑭᒡᒐᑐᖅᑕᒥᓐᓄᑦ, ᐊᒻᒪᑕᐅᖅ, ᐅᖃᖅᑏ, 
ᖃᐅᔨᒪᒐᑦᑕ ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂ ᖃᓂᓪᓕᕙᓪᓕᐊᓕᕐᒥᒻᒪᑦ ᑭᖑᓪᓕᖅᐹᕈᔪᒻᒥᖃᐃ ᐊᐅᓚᕐᓗᑎᒃ ᐊᒥᓱᑦ 
ᐃᓄᐃᑦ ᐊᐅᓚᖅᓯᒪᔭᖅᑐᕐᓗᑎᒃ ᐊᒻᒪᓗ ᐊᐳᑎᐅᓱᖓᓐᓂᖓᓂ ᐊᒻᒪᓗ ᐃᓄᐃᑦ ᐃᖃᓪᓕᐊᖃᑦᑕᖅᑐᑦ 
ᐊᓕᐊᓇᐃᒍᓱᓪᓗᑎᒃ ᐊᒻᒪᓗ ᖃᓄᐃᑦᑕᐃᓕᓗᑎᒃ ᐊᒻᒪᓗ ᐊᐅᓚᖅᓯᒪᑦᑎᐊᕐᓂᐊᖅᑯᑦ. 
ᑭᖑᓪᓕᖅᐹᕆᔭᐅᑐᐃᓐᓇᕆᐊᓕᒃ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑏ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᖅ. ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 085 – 2(1): ᐊᑦᔨᓕᐅᖅᑕᐅᕕᒃ 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᑐᓲᕆᔭᑦᑎᓐᓄᑦ ᒪᓕᓪᓗᑕ, ᐅᓪᓗᑐᐃᓐᓇᐅᑎᓪᓗᒍ, 
ᓴᖅᑮᔪᒪᔪᖓ ᑲᑎᒪᕕᒻᒧᑦ ᐱᒻᒪᕆᐊᓗᒻᒥᒃ. 
 
ᐱᓇᓱᐊᕈᓯᖅ ᐱᒋᐊᓕᕋᑖᖅᑎᓪᓗᒍ, ᐅᖃᖅᑏ, ᐃᓕᖅᑯᓯᐅᓲᖅ ᐊᖓᔪᖅᑳᑦ ᐊᓪᓚᒡᕕᓄᑦ ᐱᖃᓯᐅᔾᔨᒋᐊᖃᒻᒪᑦ 
ᑎᑎᖅᑲᖏᓐᓂᒃ ᓇᒻᒥᓂᕐᒨᖓᔪᓂᒃ, ᖃᓄᐃᓕᐅᖅᓯᒪᓂᖓ, ᐃᓕᓐᓂᐊᕐᓂᕐᒧᑦ ᐊᒻᒪᓗ ᑎᒥᒃᑯᑦ ᑎᑎᖅᑲᖁᑎᖏᑦ 
ᐊᔾᔨᓐᖑᐊᑎᒍᑦ.  
 
ᐅᓪᓛᒻᒪᕆᒃᑯᑦ, ᐱᒋᐊᓕᕋᑖᖅᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ, ᐅᖃᖅᑏ, ᐊᑦᔨᓕᐅᖅᑕᐅᕕᐅᑲᐃᓐᓇᕐᓂᐊᖅᑐᒥᒃ 
ᐋᖅᑭᒃᓯᔪᖃᓚᐅᕐᒪᑦ ᑕᕝᕙᓂ ᐃᓪᓗᒥ. ᐊᑦᔨᓕᐅᖅᑕᐅᕕᒃ, ᐅᖃᖅᑏ, ᓈᒻᒪᑦᑎᐊᖅᑐᓂ, ᐊᑦᔨᓕᐅᕈᑎᑦ, ᖃᐅᒪᖏᑦ 
ᐊᒻᒪᓗ ᓱᓇᒃᑯᑖᖏᑦ ᐊᑦᔨᓕᐅᕆᕕᐅᓂᐊᖅᑐᒥ. ᐃᓚᖓᓂ ᐊᑦᔨᓕᐅᕆᕕᐅᑉ, ᐊᓯᔾᔩᕕᒃᑕᖃᑦᑐᓂᓗ. 
 
ᑭᓯᐊᓂᓕ, ᐅᖃᖅᑏ, ᐊᓯᔾᔩᕕᐅᔪᖅ ᐊᕐᓇᖅᕕᐅᓚᐅᕐᒪᑦ, ᐊᑐᖅᑕᐅᖏᓐᓇᖅᑐᓂ ᐊᓯᖏᓐᓄᑦ ᑕᕝᕙᓃᑦᑐᓄᑦ. 
ᐃᓄᖃᑦᑎᓪᓗᒍ ᐃᓚᖓ ᐊᕐᓇᖅᕕᐅᔪᖅ, ᐅᖃᖅᑏ, ᖃᐅᔨᑦᑕᐅᑎᒋᓚᐅᕐᕋᒪ, ᑖᒃᑯᐊᓗ ᒪᓕᒐᓕᐅᖅᑎᐅᖃᑦᑎᒃᑲ 
ᑕᐃᓐᓇ ᐊᓯᔾᔨᖅᕕᐅᔪᖅ ᐊᑐᖅᑕᐅᖏᓐᓇᕐᒪᑦ ᐊᓯᖏᓐᓄᑦ ᐊᖑᑏᓐᓇᐅᖏᑦᑐᓄᑦ. 
 
ᐅᖃᖅᑏ, ᒫᓐᓇ ᒪᒥᐊᒍᒪᓪᓗᖓ ᑕᐃᒃᑯᓄᖓ ᐊᓯᖏᓐᓄᑦ ᐊᑐᖃᑦᑕᖅᑐᓄᑦ ᐊᓯᔾᔨᖅᕕᐅᔪᒥᒃ ᐊᕐᓇᖅᕕᒻᒥᒃ 
ᐊᑐᕋᓱᐊᖅᑎᓪᓗᒋᑦ ᐊᑐᕆᐊᖃᕋᒥᒃ, ᑭᓯᐊᓂᑦᑕᐅᖅ ᐱᖃᑕᐅᓚᐅᕐᒥᒐᒪ, ᐃᓛᒃ ᑕᐃᑲᓂ ᐊᓯᔾᔨᖅᕕᐅᔪᒥ 
ᐊᓐᓄᕌᖅᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᑕᐃᒪᓐᓇᐃᖃᑦᑕᕋᑦᑕ, ᐱᒋᐊᕈᑎᖃᑉᐳᒍᑦ ᐱᒻᒪᕆᐅᓗᐊᖏᑦᑐᒥᒃ ᐅᓪᓗᑐᐃᓐᓇᕐᒥ ᐅᓪᓛᒃᑯᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏ ᐅᖃᐅᓯᖏᑦ 086 – 2(1): ᐃᓄᒃᑎᑑᖓᔪᓂᒃ ᐆᒪᖅᑯᑎᓄᑦ ᐊᑭᓕᕆᐊᓕᓐᓂᒃ ᐱᑕᖃᕐᓗᓂ 
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑭᒡᒐᖅᑐᐃᓪᓗᖓ ᐃᓄᖏᓐᓂᒃ ᓄᓇᕗᑦ. 
ᑐᓴᖅᑎᑕᐅᕋᑖᖅᑎᐊᕐᕋᒪ ᑕᐃᒪᓐᖓᓂᒃ ᒐᕙᒪᑖᓚᐅᕐᕋᑦᑕ ᓄᓇᕗᒻᒥ, ᓄᓇᕗᓐᖑᕋᑦᑕ, ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ ᓴᖅᑭᑕᐅᓚᐅᕐᒪᑦ ᐊᒻᒪᓗ ᐊᑭᓕᒃᓴᐃᑦ, ᓱᓕᒍᒪ ᐊᐅᓚᖅᑕᐅᖃᑦᑕᖅᑐᑦ 
ᐃᓗᓇᖏᓐᓄᑦ ᓄᓇᕗᒻᒥ ᓄᓇᓕᖏᓐᓄᑦ. 
 
ᐃᓱᒪᓪᓗᖓ ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᓄᖓ ᐃᓄᓐᓄᑦ ᐅᖃᓕᒫᕈᓐᓇᖅᑐᓄᑦ ᑕᒪᒃᑮᓐᓂᒃ ᖃᓪᓗᓈᑎᑐᑦ ᐊᒻᒪᓗ 
ᐃᓄᒃᑎᑐᑦ, ᖃᐅᔨᒪᒻᒪᑦ ᐊᔾᔨᒌᓐᓂᖏᓐᓂᒃ. 
 
ᐅᓐᓅᓚᐅᖅᑐᖅ, ᐃᓐᓇᑐᖃᕐᒧᑦ ᐅᖄᓚᕕᐅᓚᐅᕐᕋᒪ ᐊᐱᕆᔭᐅᓪᓗᖓᓗ ᓱᒻᒪᑦ ᐊᑭᓕᕆᐊᖃᑉᐸᑦᑕᕗᑦ 
ᐃᓄᒃᑎᑑᖓᖏᒻᒪᖔᑕ. ᐊᔪᓐᓇᖏᓚᖅ ᒐᕙᒪᒃᑯᑦ ᐊᐅᓚᑎᑦᑎᖃᑦᑕᕐᓗᑎᒃ ᑐᑭᓯᐅᒪᔾᔪᑎ ᐊᐅᓚᖅᑎᑕᐅᖃᑦᑕᕐᓗᓂ 
ᑕᒪᒃᑮᓐᓂ ᐅᖃᐅᓯᒃᑯᑦ ᐊᒻᒪᓗ ᑐᑭᓯᒍᓐᓇᕐᓗᓯᐅᒃ ᐃᓄᒃᑎᑑᓕᖅᑕᐅᓯᒪᓂᐊᖅᑲᑦ ᐊᒻᒪᓗ 
ᑐᑭᓕᐅᖅᑕᐅᑎᐊᖅᓯᒪᓗᓂ. 
 
ᑕᒪᔾᔭ ᓇᖏᕈᑎᒋᔭᕋ ᐅᓪᓗᒥ ᑲᑎᒪᕕᒻᒥ ᐊᒻᒪᓗ ᐊᐱᖅᓱᕐᓂᐊᕐᒥᔪᖓ ᐊᖓᔪᖅᑳᓄᑦ ᓈᒻᒪᓯᑉᐸᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ. 
ᓈᓴᐅᑎᓕᒃ 4. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 4: ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᐅᑎᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ 035 – 2(1): ᓇᒻᒥᓂᖁᑎᒋᔭᐅᔪᖅ ᐃᓪᓗ ᓂᐅᕕᐊᖑᓯᒪᔪᖅ 
ᐸᓖᓯᒃᑯᓐᓂᑦ ᐊᒻᒪᓗ ᑭᖑᖅᕕᖅᑕᐅᓂᖓ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᕆᐊᖃᓚᐅᕐᕋᒪ ᖃᓄᐃᑦᑐᒥᒃ 
ᒪᓕᒋᐊᖃᒻᒪᖔᕐᒪ ᐱᓕᕆᓚᐅᖅᓯᒪᖏᓂᓐᓄᑦ ᑕᐃᒪᐃᑦᑐᒥᒃ ᐊᑯᓂᕈᓗᒃ, ᑭᓯᐊᓂᓕ ᐅᑎᕈᒪᓪᓗᖓ ᐅᖃᐅᓯᒃᑯᑦ 
ᐊᐱᖅᑯᑎᓄᑦ ᐊᐱᖅᑯᑎᒋᓚᐅᖅᑕᖓᓄᑦ ᑕᐃᕕᑦ ᐊᓚᕋᓚᐅᑉ ᒪᐃ 17-ᖑᑎᓪᓗᒍ ᐊᒻᒪᓗ ᑭᕙᓐ ᐆᐳᕋᐃᔭᓐ 
ᐱᑦᔪᑎᖃᖅᑐᓂ ᓂᐅᕐᕈᑎᐅᓂᖓᓄᑦ ᐊᕐᕕᐊᓂ ᐊᓪᓚᒡᕕᒃ ᐃᓪᓗ ᐸᓖᓯᒃᑯᓐᓄᑦ ᒪᐃ 2-ᖑᑎᓪᓗᒍ. 
 
ᐅᖃᖅᑎ, ᑭᐅᓗᒍ ᐊᐱᖅᑯᑕᐅᔪᖅ, ᑕᐃᓐᓇ ᐃᓪᓘᔪᖅ ᐅᖃᐅᓯᐅᔪᖅ ᐅᑎᖅᑎᑕᐅᓚᐅᖅᑐᖅ ᓇᒻᒥᓂᖃᖅᑐᒧᑦ. 
ᑕᐃᓐᓇ ᐃᓪᓗ ᐱᖁᑎᒋᔭᐅᓚᐅᖅᑐᖅ ᑯᐊᐳᕇᓴᒃᑯᓐᓄᑦ ᐊᒻᒪ ᐱᖁᑎᒋᔭᐅᓚᐅᓐᖏᑦᑐᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᕿᓂᓚᐅᖅᑐᒐᓗᐊᑦ ᐊᕐᕌᒍᓗᐊᖅᑐᒥᒃ 
ᓇᓂᓯᓇᓱᐊᖅᑐᑎᒃ ᓇᒻᒥᓂᖃᖅᑐᓂᒃ ᑭᓯᐊᓂᓕ ᑕᐃᓐᓇ ᐃᓘᔪᖅ ᐱᔪᒪᔭᐅᓚᐅᓐᖏᑦᑐᖅ. ᐸᓖᓯᒃᑯᑦ 
ᐅᐸᒍᑎᓕᓚᐅᖅᑐᖅ ᓄᓇᕗᒻᒥ ᐃᓪᓗᓕᕆᕐᔪᐊᑯᓐᓄᑦ ᓂᐅᕕᕈᒪᓪᓗᑎᒃ ᐃᓪᓗᒥᒃ ᐃᓪᓗᖁᑎᑖᒃᑲᓐᓂᕆᐊᖃᓚᐅᕐᒪᑕ 
ᐸᓖᓯᒃᑯᑦ ᐃᓄᒋᐊᓕᕐᓂᖏᓐᓄᑦ ᐊᕐᕕᐊᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᖓᔪᖅᑳᖅ ᐲᑕ ᕿᓚᕝᕙᖅ. 
 
ᑭᐅᔾᔪᑦ ᐅᖃᐅᓯᒃᑯᑦ ᐊᐱᖅᑯᑎᒧᑦ 037 – 2(1): ᐃᓪᓗ ᐊᑐᖅᑐᐊᖅᑕᐅᑎᑕᐅᔪᖅ ᑭᕙᓐ ᐆᐳᕋᐃᔭᓐᒧᑦ 
ᑭᐅᔾᔪᑦ ᐅᖃᐅᓯᒃᑯᑦ ᐊᐱᖅᑯᑎᒧᑦ 044 – 2(1): ᐃᓪᓗᓂᒃ ᐊᑐᖅᑐᐊᑎᑦᑎᓂᖅ 

ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᑭᐅᔾᔪᑎᒋᔭᕋ ᐊᐱᖅᑯᑕᐅᓚᐅᖅᑐᒧᑦ ᑰᓕᒧᑦ. 
ᒪᓕᒐᓕᐅᖅᑎᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐊᒻᒪ ᓇᑦᑎᕐᒧᑦ, ᒪᓕᒐᓕᐅᖅᑎ ᓇᓄᓕᒻᒧᑦ, ᓇᒡᒐᔾᔭᐅᒥ, ᒪ,ᐃ 17, 
2004. ᐱᔾᔪᑎᖃᖅᑐᖅ ᐃᓪᓗ ᐊᑐᖅᑐᐊᖅᑕᐅᓂᖓᓄᑦ ᐅᖃᖅᑎᒋᓚᐅᖅᑕᑎᓐᓄᑦ. 
 
ᑭᐅᓗᒍ ᒪᓕᒐᓕᐅᖅᑎᐅᔪᑉ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐊᐱᖅᑯᑎᒋᓚᐅᖅᑕᖓᓄᑦ, ᓇᓄᓕᒻᒧᓪᓗ, ᐱᔾᔪᑎᖃᖅᑐᖅ 
ᐊᑐᖅᑕᐅᕙᒃᑐᒥ ᐊᑐᖅᑐᐊᕐᓂᐊᕐᓗᓂ ᐃᓪᓗᓂ ᐊᕐᕕᐊᓂ. ᐅᖃᕈᒪᔪᖓ ᒪᓕᒐᓕᐅᕐᕕᒻᒧᑦ ᑕᐃᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᑐᓂᔭᐅᓚᐅᖅᑐᑦ ᐃᓪᓗᓕᕆᔨᕐᔪᐊᑯᓐᓂᑦ. ᒪᑐᓚᐅᖅᑐᖅ ᒪᐃ 2, 2004. ᑕᒪᓐᓇ 
ᑐᑭᓯᒋᐊᕈᑕᐅᔪᒪᓚᐅᖅᑐᖅ ᑕᐃᒃᑯᓄᖓ ᐱᔪᒪᔪᓄᑦ ᐃᓪᓗᒥᒃ ᐊᑐᖅᑐᐊᕐᓂᕐᒧᑦ ᐊᑐᐃᓐᓇᐅᓚᐅᖅᑐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. 
 
ᐊᑕᐅᓯᕐᒥ ᑭᐅᔪᖃᓚᐅᕐᒪᑦ ᐊᕐᕕᐊᓄᑦ, ᑭᐊᕙᓐ ᐅᐸᕋᐃᔭᓐ. ᑕᐃᒪᓕ ᑕᐃᓐᓇ ᑐᓂᓯᖁᔭᐅᓕᓚᐅᖅᐳᖅ 
ᐱᔪᒪᔾᔪᑎᖓᓂᒃ ᓇᓗᓇᐃᕐᓯᓯᒪᓗᑎᒃ ᑕᐃᒃᑯᓂᖓ ᐱᖁᑎᒋᔭᐅᔪᓂᒃ ᐃᓱᒪᒃᓴᕐᓯᐅᕈᑎᒃᓴᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᖓᔪᖅᑳᖅ ᐲᑕ ᕿᓚᕝᕙᖅ. 
 
ᑭᐅᔾᔪᑦ ᐅᖃᐅᓯᒃᑯᑦ ᐊᐱᖅᑯᑎᒧᑦ 040 – 2(1): ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐊᑐᖅᑕᐅᙱᑦᑐᑦ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᖑᓪᓕᖅᐹᖅ. ᐅᖃᖅᑎ, ᐅᓇ ᑭᐅᔾᔪᑎᒋᔭᕋ 
ᐊᐱᖅᑯᑕᐅᓚᐅᖅᑐᖅ ᑐᑐᒧᑦ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᒪᐃ 17, 2004. 
 
ᐱᔾᔪᑎᖃᖅᑐᖅ ᐃᓪᓗᓂ ᐃᓄᖃᓐᖏᑦᑐᓂ. ᐅᖃᖅᑎ, ᑭᐅᓗᒍ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ 
ᐊᐱᖅᑯᑎᒋᓚᐅᖅᑕᖓᓄᑦ ᐱᔾᔪᑎᖃᖅᑐᖅ ᐃᓄᖃᓐᖏᑦᑐᓂᒃ ᐃᓪᓗᓂ ᓴᖅᑭᑕᐅᓚᐅᖅᑐᖅ ᐊᕐᕌᓂ. ᖃᐅᔨᒪᔭᒃᑯᑦ 
ᑕᐃᒃᑯᐊ ᐃᓘᔪᒃ ᒪᕐᕉᒃ ᐱᖁᑎᒋᔭᐅᔪᑦ ᐅᐳᕋᐃᔭᓐᒧᑦ ᐱᖃᓯᐅᔾᔭᐅᓯᒪᓚᐅᖅᑐᒃ ᑕᕝᕙᓂ. ᐅᖃᖅᑎ, 
ᓇᓗᓇᐃᒃᑎᐊᕋᓱᐊᕐᓗᒍ ᐅᑯᐊ ᒪᕐᕉᒃ ᐃᓘᔪᒃ ᓇᔪᖅᑕᐅᓚᐅᕐᓯᒪᓐᖏᑦᑐᒃ. 
 
ᐅᖃᖅᑎ, ᒪᒥᐊᓇᖅ ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ ᕿᑎᐊᓄᑦ ᐊᐱᕆᓚᐅᕐᒥᒻᒪᑦ ᑕᐃᒃᑯᐊ 
ᖃᐅᔨᓴᖅᑕᐅᓚᐅᕐᓯᒪᒻᒪᖔᑎᒃ ᐊᑐᖅᑐᐊᖅᑕᐅᓚᐅᖅᑎᓐᓇᒋᒃ. ᑭᐅᓗᒍ, ᐄ, ᖃᐅᔨᒪᖅᑕᐅᓚᐅᖅᑐᒃ ᑕᐃᒃᑯᐊᓗ 
ᖃᓄᐃᓐᓂᖏᓐᓄᑦ ᖃᐅᔨᓴᕈᑕᐅᓯᒪᔪᑦ ᐱᓯᒪᔭᒃᑲ ᓴᖅᑭᓂᐊᖅᑐᒋᑦ ᓴᖅᑮᓇᕐᓯᒃᐸᑦ ᑕᐃᒪᐃᖁᓚᐅᕐᒪᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑎᖓ 5. ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᕐᓯᒪᔪᑦ ᐃᓕᑕᕆᔭᐅᓂᖏᑦ. ᒪᓕᒐᓕᐅᕐᕕᓕᐊᕐᓯᒪᔪᑦ ᐃᓕᑕᕆᔭᐅᓂᖏᑦ. ᐊᖓᔪᖅᑳᖅ ᐃᐊᑦ ᐲᑯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᓕᓪᓗᒍ ᐅᖃᐅᓯᕆᒋᐊᖓᖅᑲᐅᔭᕋ ᐃᓕᓐᓂᐊᕐᕆᐊᓚᐅᖅᑎᓐᓇᒋᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓄᑦ ᓱᕈᓰᑦ, ᐊᓕᐊᓇᐃᒍᓱᑉᐳᖓᓕ ᑐᓐᖓᓱᒃᑎᑦᑎᔭᕆᐊᔅᓴᖅ ᑲᑎᒪᕕᒻᒧᑦ ᒪᕐᕉᓐᓂᒃ 
ᐃᓅᓐᓂᒃ ᑲᑭᕙᒃᑯᓃᖔᖅᑑᓐᓂᒃ. ᓯᕗᓪᓕᖅᐹᒥ, ᑐᓐᖓᓱᒃᑎᒍᒪᓪᓗᒍ ᓄᓕᐊᖓ ᐊᒻᒪᓗ ᐱᖃᕐᓂᕆᒻᒪᕆᑦᑕᕗᑦ, 
ᓴᐃᒪᓂᖅ ᕿᓚᕝᕙᐅᑉ ᓄᓕᐊᖓ, ᕼᐋᓇ ᕿᓚᕝᕙᖅ, ᐃᖃᓗᒻᒥᐅᑕᐅᔪᖅ, ᑲᑎᒪᕕᒻᒧᑦ, ᑲᑭᕙᒃᑯᓐᓂᑦ. ᕼᐊᓇ 
ᑲᒪᒋᔭᖃᑦᑐᖅ ᑲᑭᕙᒃᑯᑦ ᓱᕈᓯᓕᕆᓂᕐᒧᑦ ᐱᔨᑦᑎᕈᑎᒥᒃ. 
 
ᓴᓂᐊᓂᑦᑐᖅ ᕼᐊᓇᐅᑉ ᔮᓂ ᒫᓂᖕ, ᖃᐅᔨᒪᔭᐅᑦᑎᐊᕐᒥᔪᖅ ᒪᓕᒐᓕᐅᖅᑎᓄᑦ. ᔮᓂ ᑲᑎᒪᔨᐅᖃᑕᐅᔪᖅ 
ᑲᑭᕙᒃᑯᓐᓄᑦ, ᑲᑎᒪᔨᖏᑦ ᑲᑭᕙᒃᑯᑦ. 

ᐃᒃᓯᕚᒥᔪᖅᑕᐅᖅ ᐊᕙᓂ ᕼᐋᓇᐅᕐ ᐊᖓᑖᓂ ᑕᓐᓇ ᓴᐃᒪᓐ ᓇᑖᖅ. ᓴᐃᒪᓐ ᐊᑯᓂᐊᓗᒃ ᐃᖃᓗᓐᓂᒥᐅᑕᐅᓕᖅᑐᖅ 
ᐊᒻᒪᓗ ᐱᖃᕐᓂᕆᓪᓗᒍᑦᑕᐅᖅ. ᑎᑎᑦᑎᓈᕿᕈᓘᔭᖃᑎᒋᓲᕆᒻᒥᒐᒃᑯᑦᑕᐅᖅ ᐊᕐᕌᒍᓄᑦ ᐊᒥᓲᓕᖅᑐᓄᑦ. 
 
ᑐᓐᖓᓱᒃᑎᒍᒪᓪᓗᒋᑦ ᑖᒃᑯᐊ ᐱᖓᓱᑦ ᐃᓄᐃᑦ ᑲᑎᒪᕕᒻᒧᑦ ᐅᓪᓛᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᐃᓄᒻᒥᒃ ᓴᓂᑭᓗᐊᕐᒥᐅᑕᕐᒥᒃ, ᔮᓂ ᒫᓂᖕ, 
ᓴᓂᑭᓗᐊᕐᒥᐅᑕᐅᓚᐅᖅᑐ ᐊᑯᓂᑲᓪᓚᒃ ᐊᒻᒪᓗ ᐃᑲᔪᖅᓯᒪᓪᓚᕆᑦᑐᓂ ᓄᓇᓕᓐᓄᑦ ᐊᒻᒪᓗ ᐅᕙᓐᓂᒃ 
ᐃᑲᔪᖅᓯᒪᓪᓚᕆᑦᑐᓂ ᐊᕐᕌᒍᒐᓴᓐᓄᑦ, ᑭᓯᐊᓂᓕᑕᐅᖅ, ᐊᐅᓛᖅᓯᒪᓕᕐᒥᒻᒪᑦ ᑕᒪᐅᖓ ᐃᖅᑲᓇᐃᔮᒥᓄᑦ 
ᐱᑦᔪᑎᖃᑦᑐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᓐᓂᖅ ᑲᑎᒪᕕᒻᒧᑦ. ᐅᕗᓐᖓᕐᓗᑕ ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᑰᓕ. 
 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑎ 079 – 2(1): ᐋᓐᓂᐊᔪᓂᒃ ᖃᖓᑕᓲᑦ ᐊᐃᓯᖃᑦᑕᐸᑦᑐᑦ ᑐᐊᕕᓐᓇᖅᑐᓂᒃ ᐊᑭᑦᑐᕋᐅᑎᓄᑦ ᑐᒃᓯᕋᐅᑎ 
ᑐᓂᔭᐅᔪᖅ ᑭᕙᓪᓕᖅ ᖃᖓᑕᓲᖁᑎᖏᓐᓄᑦ 

 
ᑰᓕ (ᑐᓵᔨᒃᑯᑦ): ᐅᖃᖅᑏ, ᐊᐱᕆᔪᒪᓪᓗᖓ ᐊᖓᔪᖅᑳᖓᓂᒃ ᑮᓇᐅᔭᓕᕆᔨᒃᑯᑦ. ᐃᑉᐸᒃᓴᖅ, ᐃᑲᓃᑎᓪᓗᒍ 
ᐋᓐᓂᐊᖅᑐᓕᕆᔨᒃᑯᑦ ᑐᒡᓕᐊ ᐊᖓᔪᖅᑳᖓᑕ ᐊᐱᖅᓱᖅᑕᐅᕕᒻᒥ ᑕᒪᑐᒧᖓ ᑐᐊᕕᓐᓇᖅᑐᓕᕆᖃᑦᑕᖅᑐᓄᑦ 
ᖃᖓᑕᓲᓄᑦ ᐋᓐᓂᐊᔪᖃᑦᑎᓪᓗᒍ ᑳᑦᑐᓛ, ᑐᓂᔭᐅᓂᕐᒪᑦ ᐅᑯᓄᖓ, ᓅᕖᕙᒥᖃᐃ ᐊᕐᕌᓂ ᐅᕝᕙᓘᓐᓃᑦ ᐊᕐᕌᒍᐊᓂ 
2003, ᐅᖃᓚᐅᕐᒪᑦ ᑐᓐᓂᔭᒥᓂᐅᓂᕋᑦᑐᓂᐅᒃ ᑭᕙᓪᓕᖅ ᖃᖓᑕᓲᖁᑎᖏᓐᓄᑦ ᒪᓕᑦᑐᑎᒃ ᐱᖁᔭᖏᓐᓂᒃ 
ᓯᕗᓕᑦᑏᑦ ᑲᑎᒪᔨᖏᑦᑕ. 
 
ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᑮᓇᐅᔭᓕᕆᔨᒃᑯᑦ: ᖃᐅᔨᓴᓚᐅᖅᑲᑦ ᐊᑭᑦᑐᕋᐅᑎᓄᑦ ᑐᒃᓯᕋᐅᑎᒥᒧᑦ 
ᑐᑭᓯᔾᔪᑎᓂᒃ ᐊᒻᒪᓗ ᐅᖃᖃᑎᖃᓚᐅᖅᑲᑦ ᑐᒡᓕᐊᓂᒃ ᐊᖓᔪᖅᑳᑉ ᐅᖃᐅᔾᔨᒍᓐᓇᕐᓗᓂ ᑐᓂᔭᐅᖁᓪᓗᓂᐅᒃ 
ᑭᕙᓪᓕᖅ ᖃᖓᑕᓲᖁᑎᖏᓐᓄᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅᖓ ᑮᓇᐅᔭᓕᕆᔨᒃᑯᑦ. ᐊᒡᓗᒃᑲᒃ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓᓕ ᑳᑦᑐᓛᖑᔪᒧᑦ ᐃᓗᐊᓃᑦᑐᖅ ᐱᓕᕆᕕᐊᑕ 
ᐋᓐᓂᐊᖅᑐᓕᕆᔨᒃᑯᑦ, ᐱᓯᒪᖏᓐᓇᒪ ᑐᓴᕆᐊᕈᑎᓂᒃ. ᓱᓕᒍᒪ ᐊᐱᖅᑯᑎᐅᔪᖅ ᓈᒻᒪᓂᖅᓴᐅᒐᔭᖅᑐᖃᐃ 
ᐊᖓᔪᖅᑳᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᑦᑐᖅ ᑕᒪᒃᑯᓂᖓ ᑐᐊᕕᓐᓇᖅᑐᖅᑕᖃᑦᑎᓪᓗᒍ ᐋᓐᓂᐊᔪᒥᒃ 
ᖃᖓᑕᓲᑦ ᑳᑦᑐᓛᖏᓐᓄᑦ. ᒫᓐᓇᐅᔪᖅ, ᑲᒪᒋᒋᐊᕐᓂᐊᖅᐸᕋ ᐊᐱᖅᑯᑎᐅᔪᖅ ᐊᒻᒪᓗ ᒪᓕᒐᓕᐅᖅᑎᒧᑦ 
ᐅᑎᕐᓂᐊᕐᓗᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᑰᓕ. 
 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᓱᖅᔪᑎᒋᔭᕋ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᔨᒃᑯᑦ ᐃᒃᓯᕙᐅᑕᐅᓪᓗᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓂᒃᐋ… 

ᐅᖃᖅᑎ (ᑐᓵᔨᒃᑯᑦ): ᒪᒥᐊᓇᖅ, ᑰᓖ, ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ ᐅᖃᖃᐃᓐᓇᕐᒪᑦ ᑖᒃᓱᒥᖓ ᐊᐱᖅᑯᑎᐅᔪᒥᒃ 
ᖃᐅᔨᒋᐊᕐᓂᐊᕐᓂᕋᑦᑐᓂ ᐊᒻᒪᓗ ᑭᐅᓗᓂᑎᑦ ᐅᐊᑦᑎᐊᕈ. ᑰᓕ. 
 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓚᒋᐊᕈᑎᖓ ᐊᐱᖅᑯᑎᒪ ᒥᓂᔅᑕᖓᓄᑦ ᑮᓇᐅᔭᓕᕆᔩᑦ. ᑮᓇᐅᔭᓕᕆᔩᑦ 
ᖃᑎᒻᒪᔨᖏᑦ ᐃᑉᐱᒋᒋᐊᖃᕐᒪᒋᑦ ᒥᓂᔅᑕᖓᑕ ᑮᓇᐅᔭᓕᕆᔩᑦ, ᖓᒻᒪᓗ ᑳᓐᑐᕌᑦᑎᕆᓂᕐᒧᑦ ᐊᑐᐊᒐᐃᑦ, ᐊᒻᒪᓗ 
ᑮᓇᐅᔭᓕᕆᕕᐅᑉ ᒪᓕᒐᖏᑦ. ᐱᐅᓯᑐᐃᓐᓇᐅᓲᖑᕚ ᑕᐃᒃᑯᐊ ᒥᓂᔅᑕᐃ ᐊᖓᔪᖅᑕᐅᑏᑦ ᑐᓂᐅᓯᒋᐊᖃᕐᓂᖏᑦ 
ᑳᓐᑐᕌᑦᓂᒃ. 
 

ᐅᖃᖅᑎ (ᑐᓵᔨᒃᑯᑦ): ᐋᖅᑭᒋᐊᖅᑕᐅᖁᔨᑲᐃᓐᓇᖅᑐᑎᑦ ᑕᒻᒪᕐᓂᕋᐃᑦᓱᑎᑦ, ᑰᓕ. 
ᐋᖅᑭᒋᐊᖅᑕᐅᖁᔨᓂᐊᖅᑐᕆᑲᐃᓐᓇᖅᑕᒋᑦ ᑕᒻᒪᕐᓂᕋᐃᓗᑎᑦ, ᐊᒻᒪᓗ ᒥᓂᔅᑕᖓ ᑮᓇᐳᔭᓕᕆᔩᑦ ᐅᖃᑲᐃᓐᓇᖅᑐᖅ 
ᑖᓐᓇ ᐊᐱᖅᑯᑦ ᑎᒍᓂᐊᕆᐊᖓ ᖃᐅᔨᑎᑕᐅᒍᑎᑎᑐᑦ. ᐋᖅᑭᒋᐊᖅᑕᐅᑯᔭᐃᑦ ᑕᒻᒪᕐᓂᕋᖅᑕᐃᑦ 
ᐅᖃᐅᓯᕆᒃᑲᓐᓂᕈᓐᓇᖅᑭᐅᒃ, ᑰᓖ. 
 

ᑰᓕ (ᑐᓵᔨᒃᑯᑦ): ᐅᖃᖅᑏ, ᐃᓱᒪᑐᐃᓐᓇᑲᐃᓐᓇᖅᑐᖓ ᒐᕙᒪᓕᕆᓂᑦᒥ ᐅᓚᕕᑦᑐᖃᑦᑕᕐᓂᕆᐊᖓ 
ᐱᑦᓯᐊᖏᓐᓈᖅᑐᒥᒃ ᑐᓂᓯᓕᖅᑎᓪᓗᓯ ᑳᓐᑐᕌᑦᑕᓂᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓱᓇᐃᓐᓇ ᐋᖅᑭᒋᐊᖅᑕᐅᖁᑲᐃᓐᓇᖅᑕᐃᑦ ᑕᒻᒪᕐᓂᕋᖅᓱᒍ. ᐅᖃᐅᓯᕆᒃᖃᓐᓂᕈᓐᓇᖅᑭᐅᒃ 
ᐋᖅᑭᒋᐊᖅᑕᐅᖁᑲᐃᓐᓇᖅᑕᐃᑦ ᑕᒻᒪᕐᓂᕋᖅᓱᒍ. ᑰᓕ. 
 
ᑰᓕ (ᑐᓵᔨᒃᑯᑦ): ᐋᖅᑭᒋᐊᖅᑕᐅᖁᑕᐃᓐᓇᖅᑕᕋ ᑕᒻᒪᕐᓂᕋᖅᓱᒍ ᐅᓇ ᐊᑕᐅᓯᐅᙱᑦᑐᒥᒃ 
ᐊᐱᖅᑐᑎᖃᕋᓱᐊᑕᐃᓐᓇᕋᒪ. ᓯᕗᓪᓕᕐᒥ ᐊᐱᖅᑐᑎᒐ ᐱᔾᔪᑎᒋᓗᒍ ᑐᓂ.ᐅᓂᖓᑕ ᑳᓐᑐᕌᑦ ᐊᒻᒪᓗ ᖃᓂᙳᕐᓇᐅᑎᒐ 
ᖃᒥᙵᓂᖅᓱᓂ, ᑭᓯᐊᓂ ᖃᒌᓱᑐᐃᓐᓇᑲᐃᓐᓇᕋᒪ ᒪᓕᓐᓂᕐᒪᖔᑦᓯ ᑮᓇᐅᔭᓂ ᐊᐅᓚᑦᓯᓂᕐᓄᑦ ᒪᓕᒐᕐᒥᒃ 
ᑳᑦᑐᕌᑦᑖᑎᑦᓯᓕᕋᑦᓯ, ᑕᐃᒪ ᑖᓐᓇᐅᕙᔾᓚᐃᔪᖅ ᐋᖅᑭᒋᐊᖅᑕᐅᖁᑲᐃᓐᓇᖅᑕᕋ ᑕᒻᒪᕐᓂᕋᖅᓱᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐅᖃᑲᐃᓐᓇᖅᑐᖅ ᑖᓐᓇ ᐊᐱᖅᑯᑦ ᑎᒍᓂᐊᕆᐊᖓ ᖃᐅᔨᑎᑎᑕᐅᒍᑎᑎᑐᑦ ᐊᒻᒪᓗ 
ᑐᓴᖅᑎᑦᓯᐊᓛᖅᓱᑎᑦ. ᐋᑦᓱᒧᖓᐅᑎᓪᓗᒍ ᐊᐱᕆᒃᑲᓐᓂᕈᓐᓇᕋᔭᖅᑐᒥᓂᐅᔪᑎᑦ ᐊᓯᐊᓅᖓᔪᒥᒃ, ᐅᕝᕙᓗ 
ᐃᓚᒋᐊᕐᓗᒍ ᐊᐱᖅᑯᑏᑦ. 
 
ᐅᖃᐅᓯᒃᑯᑦ ᐊᐱᖅᑯᑎᑦᓴᑦ. ᑐᑐ. 
 
ᐊᐱᖅᑯᑦ 080 - 2(1): ᖃᓄᐃᓕᖓᓕᕐᒪᖔᑕ ᐊᐅᔭᐅᓂᖓᓂ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᓯᓃᑦ 
  
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᐃᓪᓚᕆᓚᖓᓂᕋᔪᒐᒪ ᐱᓇᓱᐊᕈᓯᖅ ᐱᖏᐊᓕᕋᑖᖅᑎᓪᓗᒍ, 
ᐊᐱᖅᑐᑎᑦᓴᖃᖅᑐᖓ ᑐᕌᖅᑐᒥᒃ ᒥᓂᔅᑕᖓᓄᑦ ᐃᖅᑲᓇᐃᔮᖅᑖᖅᑎᑦᓯᔩᑦ. 
 
ᐊᐱᕆᓚᐅᙱᓂᓐᓂ ᒥᓂᔅᑕ, ᐅᖃᖅᑏ, ᐅᖃᕈᒪᑐᐃᓐᓇᖅᑐᖓ ᑲᙳᑦᓯᓇᖅᑐᐹᓘᒋᐊᖓ ᐃᓚᖏᑦ ᒪᓕᒐᓕᐅᖅᑏᑦ 
ᖃᓄᑐᐃᓐᓇᑦᓯᐊᖅ ᐸᑦᓯᑎᑦᓴᓯᒍᓐᓇᕿᐊᖏᑦ ᐃᑭᕈᑎᒋᓚᕿᓂᐊᖅᑕᒥᓐᓂᒃ ᐊᓇᕐᕕᓕᐊᕐᕕᒻᒧᑦ 
ᐊᑐᖅᑕᐅᒋᐊᓕᐅᒐᓗᐊᒧᑦ ᐊᕐᓇᐃᓇᕐᓄᑦ ᐊᖑᑕᐃᓐᓇᕐᓄᓪᓘᓐᓃᑦ. 
 
ᐊᕆᖅᑯᑎᒐ ᒥᓂᔅᑕᖓᓄᑦ ᐃᖅᑲᓇᐃᔮᖅᑖᖅᑎᑦᓯᔩᑦ ᐅᖃᕈᓐᓇᕐᒪᖔᖅ ᓇᓪᓕᐊᓐᓂᑐᐃᓐᓇ ᑭᓇᑐᐃᓐᓇᕐᒥᒃ 
ᓄᓇᕗᑦᒥ ᓄᓇᑖᖃᑕᐅᓯᒪᙱᑦᑐᒥᒃ ᐃᓕᓐᓂᐊᖅᑎᒥᒃ ᐃᖅᑲᓇᐃᔮᖅᑖᖅᑎᑦᓯᓯᒪᒻᒪᖔᑕ ᒐᕙᒪᒃᑯᑦ ᐊᖅᑯᑎᒋᓗᒋᑦ 
ᐊᐅᔭᐅᓂᖓᓂ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᓯᒍᑎᑦᓴᐃᑦ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐃᖅᑲᓇᐃᔮᖅᑖᖅᑐᑎᑦᓯᔩᑦ, ᐊᖓᔪᖅᑳ ᓗᐃ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇᐅᓂᖓᓂ ᐃᖃᓗᓐᓂ 27 ᐱᓇᓱᐊᖅᓯᒪᔪᑦ, 11 
ᓄᓇᕗᑦᒥᒃ ᓄᓇᑖᖃᑕᐅᓯᒪᑦᓱᑎᒃ ᐊᒻᒪᓗ ᖁᓕᐅᙱᒐᖅᑑᑦᓱᑎᒃ ᓄᓇᕗᑦᑖᖃᑕᐅᓯᒪᙱᑦᑐᑦ, ᐊᒻᒪᓗ 7-ᖑᑦᓱᑎᒃ 
ᐃᖅᑲᓇᐃᔮᑦᓴᐃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕆᒍᑏᑦ ᐊᐱᖅᑯᑎᓐᓂᒃ, ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᑎᑕᐅᑦᓯᐊᕈᒪᑐᐃᓐᓇᑲᐃᓐᓇᖅᑐᖓ ᐊᒻᒪᓗ ᑐᓴᖅᑎᑲᐃᓐᓇᖅᑕᒋᑦ 
ᐃᖅᑲᓇᐃᔮᖅᑖᕋᓱᐊᖅᓯᒪᔪᓂᒃ ᑕᖅᑳᓂ. ᐊᐱᕆᒃᑲᓐᓂᕈᒪᔭᕋ ᒥᓂᔅᑕ ᓱᓕ. ᓄᓇᕗᒻᒥᒃ ᓄᓇᑖᖃᑕᐅᓯᒪᙱᑦᑐᓂᒃ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔮᖅᑖᖅᑐᖃᖅᓯᒪᕙ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐅᖃᕇᑲᐃᓐᓇᖅᑐᖓ ᖁᓕᐅᙱᒐᖅᑑᒋᐊᖏᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔮᖅᑖᕋᓱᐊᖅᓯᓯᒪᔪᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕆᒍᑏᑦ ᐊᐱᖅᑯᑎᓐᓂᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᒥᓱᐊᓘᓚᐅᕐᒪᑕ ᐃᖅᑲᓇᐃᔭᖅᑖᕋᓱᐊᖅᑐᑦ. ᐊᒻᒪ ᑲᓐᖑᓱᓐᓇᒻᒪᕆᒃᐳᖅ 
ᐱᖓᓱᐊᖅᑎᕐᓗᖓ ᐊᐱᕆᔭᕆᐊᖃᕋᒪ, ᖃᑦᑎᑦ ᐃᖅᑲᓇᐃᔭᖅᑖᕐᓯᒪᓕᖅᐸᑦᒃ. ᐅᖃᓚᐅᕐᒪᑕ 9-ᖑᔪᑦ 
ᐱᓇᓱᐊᓚᐅᕐᒪᑕ, ᑕᒪᓐᓇ ᑐᓴᕐᓯᒪᔭᕋ. ᑕᐃᒪᓕ ᐊᖓᔪᖅᑳᖑᔪᖅ ᐊᐱᕆᔪᒪᕙᕋ ᓇᓗᓇᐃᕐᓯᒋᐊᒃᑲᓐᓂᕈᓐᓇᕐᒪᖔᖅ 
ᓇᓗᓇᐃᕐᓯᓗᓂᓗ ᑕᐃᒃᑯᐊ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔮᖅᑖᖅᑎᑕᐅᓯᒪᒻᒪᑕᖓᑕ ᐅᕝᕙᓘᓐᓃᑦ 
ᓄᓇᑖᖃᑕᐅᓯᒪᓐᖏᑦᑐᑦ ᐃᖅᑲᓇᐃᔮᖅᑖᖅᑎᑕᐅᓯᒪᒻᒪᖔᑕ ᑕᒪᓐᓇᓗ ᓇᓗᓇᐃᖅᑕᐅᒋᐊᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᑐᑭᓯᓇᕐᓯᑎᒃᑲᓐᓂᕈᒪᔭᕋ ᒪᓕᒐᓕᐅᖅᑎᒧᑦ, 27-ᖑᔪᑦ ᐃᓕᓐᓂᐊᖅᑎᐅᔪᑦ 
ᐃᖅᑲᓇᐃᔭᖅᑎᑕᐅᓂᐊᖅᑐᑦ ᐊᐅᔭᖅ. 11-ᖑᔪᑦ ᓄᓇᑖᖃᑕᐅᓯᒪᔪᑦ 9-ᖑᔪᑦ ᓄᓇᑖᖃᑕᐅᓯᒪᓐᖏᑦᑐᑦ. 
 
ᒫᓐᓇᐅᔪᖅ ᐃᖅᑲᓇᐃᔭᓕᖅᑐᑦ ᐊᒻᒪᓗ ᓱᓕ 7-ᖑᔪᓂ ᕿᒥᕐᕈᓇᒃᐸᓕᐊᒻᒥᔪᒍ. ᐃᖅᑲᐅᒪᒋᐊᖃᕐᒥᔪᒍ ᐃᓚᖏᑦ ᓱᓕ 
ᐃᓕᓐᓂᐊᕐᒪᑕ, ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖅᑐᑦ ᐱᒋᐊᖅᑐᑎᒃ ᐄᐳᕈ ᓰᑎᒻᐱᕆᒧᑦ ᐃᖅᑲᓇᐃᔭᖅᑎᑦᑎᒋᐊᖃᕋᑦᑕ. 
ᓱᓕ ᐃᓚᖏᑦ ᐃᓕᓐᓂᐊᕐᒪᑕ ᖃᐅᔨᒪᓪᓗᑕᓗ ᑕᐃᒃᑯᐊ 85% ᐃᖅᑲᓇᐃᔭᕐᒪᑕ ᓄᓇᕗᑦ ᒐᕙᒪᒃᑯᖏᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᖃᐅᔾᔭᐅᖃᑦᑕᕐᓯᒪᒐᒪ ᐃᖃᓗᒻᒥᐅᑕᐅᔪᓂᒃ ᐊᒻᒪ ᐊᖓᔪᖅᑳᖑᔪᖅ 
ᓇᓗᓇᐃᕐᓯᓯᒪᒻᒪᑦ ᑕᒪᒃᑯᐊ ᐃᓚᖏᑦ ᓄᓇᑖᖃᑕᐅᓯᒪᓐᖏᑦᑐᑦ ᐃᖅᑲᓇᐃᔭᖅᑎᑕᐅᒻᒪᑕ. ᐊᐱᕆᔪᒪᔭᕋ, ᖃᓄᐃᒻᒪᑦ 
ᑕᒪᒃᑯᐊ ᓄᓇᑖᖃᑕᐅᓯᒪᓐᖏᑦᑐᑦ ᖃᓄᐃᒻᒪᑦ ᐃᖅᑲᓇᐃᔭᖅᑎᑕᐅᒻᒪᖔᑕ ᐃᓚᖏᓪᓗ ᑕᐃᒃᑯᐊ 
ᐅᑕᖅᑭᔭᕆᐊᖃᓂᕋᖅᑕᐅᓪᓗᑎᒃ. 
 
ᖃᐅᔨᒪᔪᖓ ᐃᓚᖏᑦ ᑕᖅᑭᐅᓗᐊᖅᑐᒥᒃ ᐅᑕᖅᑭᓕᕐᒪᑕ ᐅᖃᐅᔾᔭᐅᕙᒃᑐᑎᓪᓗ ᐅᑕᖅᑭᔭᕆᐊᖃᕐᒪᑕ. ᑕᐃᒪᓕ 
ᖃᐅᔨᒍᒪᒐᓗᐊᖅᑐᖓ ᑕᐃᓐᓇ ᓇᓗᓇᐃᕐᓯᒋᐊᕈᓐᓇᕐᒪᖔᖅ ᒪᓕᒐᓕᐅᕐᕕᒻᒧᑦ ᐃᓄᓐᓄᓪᓗ, ᖃᓄᖅ ᑕᐃᒃᑯᐊ 
ᓂᕈᐊᖅᐸᒻᒪᖓᑕ ᓄᓇᑖᖃᑕᐅᓯᒪᓐᖏᑦᑐᓂᒃ ᐃᓕᓐᓂᐊᖅᑎᐅᔪᓂᒃ ᓇᓕᐊᓪᓗ ᐅᑕᖅᑭᔭᕆᐊᖃᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑲᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᔪᑦ ᒪᑦᓯᒥ ᐊᖓᔪᖅᑳᖑᔪᑦ 
ᑲᑎᒪᓂᖃᖅᑎᓪᓗᒋᑦ ᐃᓱᒪᓕᐅᓚᐅᖅᑐᒍ ᑮᓇᐅᔭᓂᒃ ᓴᓂᕐᕙᐃᓂᐊᓚᐅᕋᑦᑕ ᐃᓕᓐᓂᐊᖅᑐᓄᑦ 
ᐃᖅᑲᓇᐃᔭᖅᑎᑦᑎᔾᔪᑎᒃᓴᐅᔪᓂᒃ. ᑕᒪᓐᓇ ᕿᒥᕐᕈᓪᓗᒍ ᐱᒋᐊᓚᐅᕐᓯᒪᔭᕗᑦ 2000-ᒥ, ᑕᒪᓐᓇ 
ᑲᔪᓯᑦᑎᐊᕐᓂᖃᕐᓯᒪᔪᖅ. 
 
ᑭᓯᐊᓂᓕ ᐱᔭᕇᔭᓪᓚᕆᓚᐅᓐᖏᓐᓇᑦᑎᒍᑦ ᑕᐃᒃᓱᒪᓂᐅᑎᓪᓗᒍ, ᑭᓯᐊᓂᓕ ᑕᒫᓂ ᐊᕐᕌᒍᒥ ᐅᖃᕐᓯᒪᓕᖅᑐᒍ, 
ᐃᓱᒪᔭᕆᐊᖃᕋᑦᑕ ᑕᒪᒃᑯᐊ ᓯᕗᓪᓕᐅᑎᔭᕆᐊᖃᕋᑦᑎᒍᑦ ᓄᓇᑖᖃᑕᐅᓯᒪᔪᑦ ᑭᖑᓪᓕᐅᓗᑎᒃ 
ᓄᓇᑖᖃᑕᐅᓯᒪᓐᖏᑦᑐᑦ ᓄᓇᕗᒻᒥ. ᐊᔾᔨᒌᓐᖏᑦᑐᑦ ᐱᓕᕆᕕᐅᔪᑦ, ᐊᔾᔨᒌᓐᖏᑦᑐᓂᒃ ᐸᕐᓇᓯᒪᒻᒪᑕ. ᑭᓯᐊᓂᓕ 
ᐃᖅᑲᓇᐃᔭᖅᑐᓕᕆᔨᒃᑯᓪᓕ ᐊᑐᐊᒐᖃᕋᑦᑕ ᐅᖃᕐᓯᒪᔪᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᕐᓗᑕ ᐊᐅᔭᒃᑯᑦ 
ᐃᓕᓐᓂᐊᖅᑎᐅᔪᓂᒃ. 
 
ᐊᑐᐊᒐᕐᒥ ᐋᖅᑭᒃᓯᒪᔪᖃᕐᒪᑦ ᑕᒪᓐᓇ ᒪᓕᑐᐃᓐᓇᕋᑦᑎᒍᑦ ᑕᒪᓐᓇ ᐋᖅᑭᒃᑎᐊᑲᓐᓂᕆᐊᓕᒃ ᑭᓯᐊᓂᓕ 
ᐱᔭᕇᕆᕐᓯᒪᓐᖏᑦᑐᖅ. ᒪᒥᐊᓇᖅ ᑕᐃᒃᑯᐊ ᐅᑕᖅᑭᖁᔭᐅᓐᓂᕐᒪᑕ. ᒪᒥᐊᒃᐳᖓ, ᑕᒪᓐᓇ ᐱᔭᕇᔭᑦᑎᐊᕐᓂᐊᖅᑕᕗᑦ 
ᐊᐅᔭᐅᓂᐊᖅᑐᖅ ᐃᖅᑲᓇᐃᔭᖅᑎᑦᑎᓗᑕ ᐃᓕᓐᓂᐊᖅᑎᐅᔪᓂᒃ ᐱᓕᕆᕕᐅᔪᓂ ᓄᓇᕗᑦ ᒐᕙᒪᒃᑯᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ, ᐹᓇᐸᔅ. 
 
ᐊᐱᖅᑯᑎ 081 – 2(1): ᖃᓄᐃᓕᖓᓂᖓ ᐃᓄᓕᕆᔨᑐᖃᒃᑯᑦ ᐊᕙᑎᓕᕆᓂᕐᒧᑦ ᑎᓕᓯᔾᔪᑎᑦ ᓄᓇᓕᓐᓄᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓄᑦ ᓄᓇᓕᑦ ᐊᒻᒪᓗ ᒐᕙᒪᓕᕆᔨᒃᑯᑦ. 
 
(ᑐᓵᔨᒃᑯᑦ ᓄᖅᑲᖅᐳᖅ) ᐅᖃᖅᑏ, ᑕᒫᓂ ᐱᓇᓱᐊᕈᓯᕐᒥ ᓴᖅᑮᓚᐅᕐᕋᒪ ᑎᑎᖅᑲᒥᒃ ᑖᒃᑯᐊ ᒐᕙᒪᑐᖃᒃᑯᑦ 
ᐊᐅᓚᖅᑎᓚᐅᖅᑕᖓ ᕼᐋᒻᓚᒃᑯᖏᓐᓄᑦ ᐃᒃᐱᐊᕐᔪᒻᒥ ᑐᕌᖓᔪᖅ ᑭᓈᓗᖅᑕᖅᕕᐊᓄᑦ. ᑭᖑᓪᓕᖅᐹᒥ ᐱᓕᕆᓂᐅᔪᖅ 
ᑎᑎᖅᑲᐅᑉ ᐅᖃᖅᓯᒪᒻᒪᑦ ᒪᓕᖏᒃᑯᑎᒃ ᖃᐅᔨᓴᖅᑎᐅᑉ ᑎᓕᓯᔾᔪᑎᒋᔭᖓᓂᒃ ᐃᒪᐃᒍᓐᓇᑎᑦᑎᒻᒪᑦ $100,000 
ᐊᒻᒪᓗᔭᐅᕝᕙᓘᓐᓃᑦ ᑎᒍᔭᐅᓯᒪᒍᓐᓇᕐᓗᓂ ᐊᑕᐅᓯᕐᒧᑦ ᐊᕐᕌᒍᒧᑦ. 
 
ᐊᐱᖅᑯᑎᒐ ᐊᖓᔪᖅᑳᒧᑦ, ᐊᖓᔪᖅᑳᑉ ᖃᐅᔨᒪᑉᐸᒍ, ᖃᑦᑎᓂᒃ ᕼᐋᒻᓚᒃᖑᔪᓂᒃ ᑕᐃᒪᓐᓇᓪᓗᐊᖅ ᐊᑐᖅᑐᖃᑉᐸ 
ᐊᒻᒪᓗ ᐊᑦᔨᐸᓗᖏᓐᓂᒃ ᑎᑎᖅᑲᐅᓯᐊᖅᓯᒪᔪᑦ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳᖅ ᐲᑕ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ, ᖃᐅᔨᒪᔭᒃᑯᓪᓕ ᒫᓐᓇᐅᔪᖅ ᒪᕐᕉᔫᒃ ᓄᓇᓖᒃ 
ᑎᑎᖅᑲᐅᓯᐊᖅᓯᒪᔫᒃ ᐊᑦᔨᐸᓗᖏᓐᓂᒃ ᑎᓕᔭᐅᔾᔪᑎᖃᑦᑐᑎᒃ ᐅᕝᕙᓘᓐᓂᑦ ᐊᑭᓖᑎᑕᐅᑐᐃᓐᓇᕆᐊᖃᕐᓂᕐᒥᒃ 
ᒪᓕᒃᑐᒍᑦ ᒐᕙᒪᑐᖃᒃᑯᑦ ᒪᓕᒐᖏᑎᒍᑦ. 
 
ᕿᓯᐊᓂᓕᑕᐅᖅ ᐅᖃᖅᑎ, ᐊᓯᖏᓐᓂᒃ ᓄᓇᓕᓐᓂᒃ ᐱᑕᖃᒻᒥᔪᖅ ᐊᑲᐅᖏᓕᐅᕈᑎᖃᒻᒪᕆᒃᑐᓂᒃ ᐊᒻᒪᓗ 
ᕿᒥᕐᕈᔭᐅᔪᑦ ᒫᓐᓇᐅᔪᖅ ᐱᖃᑎᖃᑦᑐᑎᒃ ᑖᒃᑯᓂᖓ ᓄᓇᓕᓐᓂᑦ ᑕᐃᒪᐃᑦᑐᐸᓗᓐᓄᑦᑕᐅᖅ. ᐅᖃᖅᑏ, ᒫᓐᓇᒧᑦ 
ᒪᕐᕈᐃᓐᓈᒃ ᓄᓇᓖᒃ, ᖃᐃᔨᒪᔭᓐᓂᒃ, ᑎᑎᖅᑲᐅᓯᐊᖅᓯᒪᔫᒃ. ᖁᔭᓐᓇᒦᒃ, ᐅᖃᖅᑎ. 
 



ᐅᓪᓗᑐᐃᓐᓇᖅ, ᒪᐃ 21, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

338

ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᒃᑯᐊᑐᐊᖑᖏᑦᑐᑦ ᓄᓇᓕᓐᓂ ᒐᕙᒪᕋᓛᖏᑦ ᐅᕝᕙᓘᓐᓃᑦ 
ᕼᐋᒻᓚᒃᑯᑦ ᑎᑎᖅᑲᐅᓯᐊᖅᓯᒪᔪᖅ ᑕᐃᒪᐃᑦᑐᒥᒃ ᐊᒻᒪᓗ ᓇᓗᖏᓚᖓ ᐱᑕᓕᒃ ᐊᓯᖏᓐᓂᒃ ᑲᑉᐸᓂᐅᔪᓂᒃ 
ᓇᒻᒥᓂᖃᑦᑎᐅᔪᓂᒃ, ᖃᑦᑎᐅᕙᑦ ᑎᑎᖅᑲᐅᓯᐊᖅᓯᒪᔪᑦ ᑕᐃᒪᐃᑦᑐᑦ ᒐᕙᒪᑐᖃᒃᑯᓐᓂᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ ᑕᐃᒃᑯᐊ ᓇᒻᒥᓂᖃᑦᑎᐅᔪᑦ 
ᐅᕝᕙᓘᓐᓃᑦ ᐱᓕᕆᔨᐅᔪᑦ ᑎᑎᖅᑲᐅᓯᐊᖅᓯᒪᑉᐸᑕ ᑕᐃᒪᐃᑦᑐᒥᒃ. ᑕᐃᒃᑯᐊᓕ ᒪᕐᕉᕐ ᐅᖃᐅᓯᕆᔮᒃᑲ 
ᖃᐅᔨᒪᔭᑐᐊᕆᒐᒃᑭᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᕼᐋᒻᓚᒃᑯᑦ ᑮᓇᐅᔭᓕᕆᓂᖏᑎᒍᑦ ᐊᑲᐅᖏᓕᐅᕈᑎᖃᑉᐸᑦᕙ 
ᑎᑎᖅᑲᐅᓯᐊᖅᓯᒪᒐᓗᐊᖅᑎᓪᓗᒋᑦ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᑦ, ᖃᓄᕐᓕ ᓄᓇᕗᒻᒥ ᒐᕙᒪᒃᑯᑦ ᐱᓕᕆᓂᐊᖅᑲᑦ 
ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑕ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓖᑦ ᒐᕙᒪᕋᓛᖏᑦ ᑎᑎᖅᑲᐅᓯᐊᖅᓯᒪᔪᑦ 
ᐊᑭᓕᒃᓴᖃᖏᑦᑐᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᐊᓚᕋᓚᒃ. 
 
ᐊᐱᖅᑯᑦ 082 – 2(1): ᑐᒃᓯᕋᐅᑎᒃ ᑐᓴᒐᒃᓴᓂᑦ - ᑐᑭᓯᓇᖅᑎᑦᑎᒋᐊᕐᓂᖅ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᓱᓕ ᐊᒻᒪᓗ ᐅᖃᐅᓯᖃᕐᓗᖓ ᑭᐅᔾᔪᑎᖓᓄᑦ 
ᐊᖓᔪᖅᑳᑉ ᐃᓪᓗᓕᕆᓂᕐᒧᑦ. 
 
ᐊᐱᕆᔪᒪᓪᓗᖓ, ᐅᖃᐅᓯᕆᖅᑲᐅᔭᖓᓄᑦ ᐊᑭᒃᑐᕋᐅᑎᓂᕐᒧᑦ ᑐᒃᓯᕋᐅᑎᓄᑦ, ᑐᓴᒐᒃᓴᑐᐃᓐᓇᐅᓇᕋᖅᑐᓂᒋᑦ; 
ᐊᑭᑦᑐᕋᐅᑎᓂᕐᒧᑦ ᑐᒃᓯᕋᐅᑕᐅᓚᐅᓐᖏᑦᑐᖅ. ᐃᖅᑲᐅᒪᑦᑎᐊᖅᐳᖓ ᒪᕐᕉᓚᐅᓐᖏᒪᑕᓘᓐᓃᑦ ᑭᐅᔪᑦ, ᑭᓯᐊᓂ ᐅᕙᓂ 
ᐅᖃᖅᓯᒪᕗᖅ ᐊᓯᒃᑲᓐᓂᖏᓐᓂᑦ ᑭᐅᔪᖃᓚᐅᓐᖏᒻᒪᑦ. ᑕᒪᓐᓇ ᓯᕗᓪᓕᖅᐹᑦᑎᐊᒥ ᑕᑯᕙᕋ. ᐅᖃᐅᔾᔨᓚᐅᖅᑐᑦ 
ᒐᕙᒪᒃᑯᓐᓂᑦ…. ᐊᓯᖏᓪᓕ ᑭᐅᓚᐅᕐᒥᔪᑦ ᐊᒻᒪ ᒐᕙᒪᒃᑯᑦ ᑐᓴᒃᑲᓂᕐᓯᒪᓐᖏᑦᑐᑦ ᑭᐅᔾᔪᓂᒃ. 
 
ᑐᑭᓯᒋᐊᒃᑲᓐᓂᕈᒪᔾᔪᑎᓂᒃ ᐱᑕᖃᕐᓂᐊᖅᐸᑦ, ᑭᓱᒥᒃ ᐅᑕᖅᑭᒐᑦᑕ ᑕᐃᒃᓱᒪᓂᐅᓕᖅᐸᓪᓗ ᑕᒪᒃᑯᓂᖓ 
ᑐᓴᖃᑦᑕᕐᓯᒪᔪᖓ ᓄᓇᓕᐅᔪᓂᒃ. ᑕᐃᒃᓱᒪᓂ ᑲᒪᖃᑦᑕᖅᑎᓪᓗᖓ, ᑐᓴᖅᑎᑕᐅᓚᐅᕐᓯᒪᕙᔪᓐᖏᑦᑐᒍ 
ᑐᑭᓯᒋᐊᕈᒪᔾᔪᑎᓄᑦ ᑐᓴᕐᓯᒪᑐᐃᓐᓇᓚᐅᖅᑐᒍ ᑭᐅᖃᑦᑕᕐᓯᒪᒻᒪᑕ ᑐᑭᓯᒋᐊᕈᒪᔾᔪᑎᓄᑦ. 
 
ᖃᐅᔨᒪᔪᖓ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ, ᑕᐃᒃᑯᐊ ᓇᒦᒃᑲᔭᖅᐸᑦᕙ ᖃᐅᔨᒍᒪᒐᓗᐊᖅᑐᖓ ᑕᐃᒃᑯᐊ ᓇᒦᒻᒪᖔᑕ 
ᑐᑭᓯᒋᐊᕈᑎᒃᓴᐅᔪᑦ. ᖁᔭᓐᓇᒦᒃ. ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓪᓗᓕᕆᔨᒃᑯᓐᓄᑦ. ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᕐᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᐄ, 
ᐊᑕᐅᓯᓚᐅᓐᖏᑦᑐᖅ ᑐᑭᓯᒋᐊᕈᒪᔾᔪᑕᐅᔪᖅ ᓄᓇᓕᓐᓂ ᐊᑕᐅᓯᐅᓐᖏᑦᑐᒥ. ᒪᒥᐊᓇᖅ. 
 
ᐅᕙᖓ ᐅᖃᐅᓯᖏᓐᓂ, ᑐᒃᓯᕋᐅᑎᑕᖃᓚᐅᕐᒪᑦ ᑐᑭᓯᒋᐊᕈᒪᓂᕐᒧᑦ, ᑕᐃᒃᑯᐊ ᓯᕗᓪᓕᐅᔪᑦ ᐊᓂᓚᐅᖅᑕᑎᓐᓂ 
ᐊᑕᐅᓯᐅᓚᐅᕐᒪᑦ ᑭᐅᔪᖅ ᑐᑭᓯᒋᐊᕈᑕᐅᔪᒥᒃ ᑐᓂᔭᐅᓯᒪᔪᓂᒃ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪᓗ ᑐᒃᓯᕋᓚᐅᖅᑐᑎᒃ 
ᐊᑐᐃᓐᓇᐅᔪᓂᒃ ᐃᓪᓗᓂᒃ ᓄᓇᓕᐅᔪᓂ 11-ᖑᓚᐅᖅᑐᑦ ᑭᐅᔪᑦ ᑕᒪᒃᓱᒧᖓ. ᑭᓯᐊᓂᓕ ᐃᓄᓐᓂᒃ 
ᑭᐅᔪᖃᓪᓚᑦᑖᓚᐅᓐᖏᑦᑐᖅ ᓇᓗᓇᐃᕐᓯᔪᖃᓚᐅᓐᖏᑦᑐᖅ ᐃᓪᓗᓂ ᐊᑐᐃᓐᓇᖅᑕᖃᕐᓂᖏᓐᓂᒃ. 
 
ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᓚᐅᖅᑐᑦ ᖃᑦᓯᐅᔪᑦ ᐃᓄᖃᓐᖏᒻᒪᖔᑕ ᖃᐅᔨᒪᔭᒃᑯᓪᓕ, ᑕᒪᓐᓇ 
ᑲᔪᓯᒋᐊᕐᓯᒪᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᓕ ᐅᖃᕈᒪᓕᖅᐳᖓ ᒫᓐᖓᒥᑦ ᐱᒋᐊᕐᓗᒍ 
ᐅᔾᔨᖅᑐᑦᑎᐊᑲᓐᓂᕆᐊᖃᕐᓂᐊᓕᕋᑦᑕ. ᖃᓄᖅ ᐅᖃᕐᓯᒪᓂᖏᓐᓂᒃ. ᑕᒪᒃᑯᐊ ᑳᓐᑐᕌᑕᕈᒪᔾᔪᑕᐅᓐᖏᒻᒪᑕ. 
ᑐᑭᓯᒋᐊᕈᑎᒃᓴᑲᓐᓂᑐᐃᓐᓇᐅᔪᓪᓕ ᑐᓴᐅᒪᔭᐅᑦᑎᐊᓚᐅᓐᖏᓐᓂᖏᓐᓄᑦ, ᐊᑲᐅᖏᓕᐅᕈᑕᐅᔪᓂᒃ 
ᐊᖅᑯᓵᕐᓯᓕᓚᐅᖅᐳᒍ ᑐᑭᓯᒋᐊᒃᑲᓂᕈᒪᓪᓗᓂ ᐊᒻᒪ ᐱᓇᓱᐊᖃᑕᐅᓂᐊᕈᒪᖁᔭᓐᓇᒦᒃ, ᐃᒃᓯᕙᐅᑕᖅ. 
ᐱᓇᓱᐊᖃᑕᐅᓛᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᒪᓐᓇ ᐅᖃᐅᓯᑐᐃᓐᓇᐅᕋᑕᖅᑐᖅ. ᕿᓚᕝᕙᖅ, ᑭᐅᔪᒪᕕᑦᕙ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑕᐅᓐᖏᑦᑐᒐᓗᐊᖅ, ᑭᓯᐊᓂ ᐊᖏᖃᑎᒋᔭᕋ 
ᒪᓕᒐᓕᐅᖅᑎᐅᖃᑎᒐ ᐊᔾᔨᒌᓐᖏᒻᒪᑎᒃ ᑐᑭᓯᒋᐊᕈᒪᔾᔪᑕᐅᔪᑦ ᐊᒻᒪ ᑳᓐᑐᕌᒃᑕᐅᓇᓱᐊᕈᑕᐅᔪᑦ ᑐᑭᓯᒋᐊᕈᑎᒃᓴᓄᑦ. 
ᐄ. ᑕᒪᒃᑯᐊ ᓇᓗᓇᐃᑦᑎᐊᑲᓐᓂᕆᐊᖃᖅᑕᕗᑦ ᐊᔾᔨᒌᓐᖏᓐᓂᖏᑦ. 
 
ᐅᖃᖅᑎ, ᓇᓗᓇᐃᕐᓯᑲᓐᓂᕐᓗᖓ ᐊᐃᒃᐸᖓᓄᑦ ᑭᒡᒍᑎᓐᓄᑦ ᐅᖃᕐᓯᒪᒻᒪᑦ ᑕᐃᒪᐃᖓᓪᓗᓂ, 
ᑐᑭᓯᒋᐊᕈᑎᓪᓗᐊᑐᐃᓐᓇᐅᓚᐅᕐᒪᑦ ᖃᐅᔨᓇᓱᐊᖅᑐᓂ ᐃᓄᖃᓐᖏᑦᑐᓄᑦ ᐃᓪᓗᓄᑦ ᐊᑐᐃᓐᓇᐅᔪᓄᑦ. 
ᑳᓐᑐᕌᒃᑕᕈᒪᔾᔪᑕᐅᓚᐅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᔭᕇᖅᐱᑦᕙ ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 083 – 2(1): ᑲᒪᒋᔭᐅᓂᖏᑦ ᐱᓕᕆᐊᖑᓂᖓᑕ ᐊᑭᓕᒃᓴᓂᕝᕕᐅᔪᖅ 
 
ᐲᑕᓴᓐ: ᖁᐊᓇ, ᐅᖃᖅᑎ. ᐊᐱᖅᑯᑎᒋᔭᕋ ᐊᖓᔪᖅᑳᒧᑦ ᑲᒪᔪᒧᑦ ᐱᓕᕆᓂᕐᒧᑦ ᐊᑭᓕᒃᓴᓂᕐᓂᕐᒧᑦ 
ᑯᐊᐳᕇᓴᒃᑯᓐᓄᑦ. ᐅᖃᓕᒫᖅᑲᐅᒐᒪ ᑲᓇᑕᒥ ᑮᓇᐅᔭᓂᒃ ᕿᒥᕐᕈᔨᐅᔪᒧᑦ ᑕᑯᖅᑲᐅᓪᓗᖓᓗ ᐊᒥᓱᑲᓪᓚᐅᒻᒪᑕ 
ᐅᖃᕐᓯᒪᔪᑦ ᐅᓂᒃᑳᒥ ᔮᓐᓄᐊᕆ 2004ᒥ, ᐱᓕᕆᕕᐅᔪᓄᑦ ᐊᑭᓕᒃᓴᓂᕝᕕᐅᔪᒧᑦ ᐃᖅᑲᓇᐃᔭᖅᑎᖃᕐᒪᑦ 
ᐱᖓᓱᐃᓐᓇᕐᓂᒃ. 
 
ᖃᐅᔨᒍᒪᒐᓗᐊᖅᑐᖓ, ᐅᖃᖅᑎ, ᐱᖓᓱᑦ ᐃᖅᑲᓇᐃᔭᖅᑎᐅᔪᑦ ᑭᓐᖓᕐᓂ, 25-ᖑᓪᓗᑎᒃ ᓄᓇᓕᐅᔪᑦ ᓄᓇᕗᒻᒥ, 2 
ᒥᓕᐊᓐ ᑭᓚᒦᑕ ᐊᖏᓂᖓ. ᖃᓄᕐᖏᒃᑯᐊ ᐱᖓᓱᑦ ᐃᖅᑲᓇᐃᔭᖅᑎᐅᔪᑦ ᓄᓇᖃᕐᓗᓂ ᑭᓐᖓᕐᓂ  

ᐱᓕᕆᔪᓐᓇᖅᐸᒃᐸᑦ ᐱᓕᕆᕕᒻᒧᑦ ᐊᑭᓕᒃᓴᓂᕝᕕᐅᔪᒥᒃ ᑯᐊᐳᕇᓴᒃᑯᓐᓄᑦᕙ ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑲᒪᔪᖅ ᐱᕙᓪᓕᐊᔪᓕᕆᓂᕐᒧᑦ, ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᖓᓱᓂᒃ ᐃᖅᑲᓇᐃᔭᖅᑎᖃᑦᑐᒍᑦ ᑕᐃᑲᓂ 
ᐱᓕᕆᕕᓐᓄᑦ ᐊᑭᓕᒃᓴᑖᖅᕕᒃ, ᑭᓯᐊᓂᓕ ᐃᓄᖃᖏᑦᑐᒥᒃ ᐱᑕᖃᑦᑐᒍᑦ ᐊᖓᔪᖅᑳᖑᓂᕐᒧᑦ. ᒪᕐᕈᐊᖅᑎ, 
ᓴᖅᑭᔮᖅᑎᓯᒪᓕᖅᑕᕗᑦ ᐊᒻᒪᓗ ᐱᑕᖃᓚᐅᖅᑑᒐᓗᐊᖅ ᐱᓇᓱᐊᖅᑐᓂᒃ, ᑭᓯᐊᓂᓕ ᖃᐅᔨᒐᒥᒃ 
ᑮᓇᐅᔭᒃᓵᕆᓂᐊᖅᑕᖓᓂᒃ, ᐃᖅᑲᓇᐃᔮᒥᒃ ᐱᔪᒪᓚᐅᕈᓐᓃᖅᑐᑦ. ᐄ, ᕿᓂᖅᑐᒍᑦ ᓱᓕ. 
 
ᐃᑲᔪᖅᑐᐃᓇᓱᐊᖅᑎᓪᓗᑕ ᓄᓇᓕᓐᓂᑦ ᐊᒻᒪᓗ ᐱᑕᖃᒻᒪᑦ ᑲᑎᒪᔨᓂᒃ ᑕᐃᑲᓂ ᐱᓕᕆᕕᐅᑉ ᑯᐊᐳᕇᓴᖓᓂᒃ 
ᐊᒻᒪᓗ ᑖᒃᑯᐊᓗ ᑲᑎᒪᔨᑦ, ᐃᑲᔪᖅᑐᐃᓇᓱᐊᖅᑐᒍᑦ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᑐᐃᓐᓇᖅᑐᖓ ᑐᒃᓯᕋᑦᑐᖅ ᐊᑐᕈᒪᓗᓂ, ᐆᑦᑑᑎᒋᓗᒍ ᐃᖃᓗᒃᑑᑎᐊᖅ 
ᒥᓕᐊᓐᓂᑦ, ᑕᐃᒪᓕ ᐊᖓᔪᖅᑳᑉ ᐃᖅᑲᓇᐃᔭᖅᑎᖏᑦ ᑕᐃᑯᖓᕋᔭᖅᐸᑦ ᐃᖃᓗᒃᑑᑎᐊᕐᒧᑦ, ᐃᒃᓯᕙᖃᑎᖃᕐᓗᓂ 
ᑕᐃᒃᓱᒥᖓ ᐊᑐᕈᒪᔪᒥᒃ ᕿᒥᕐᕈᓗᑎᒃ ᑐᒃᓯᕋᐅᑎᖓᓂᒃ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᓗᓂ ᖃᓄᑐᐃᓐᓇᖅ 
ᐊᑐᖅᑕᐅᓲᓂᒃ ᐊᑐᖅᑐᐊᕈᒪᔪᓄᑦ, ᑐᓂᔭᐅᓚᐅᖏᓐᓂᖓᓂ ᐊᑭᓕᒃᓴᑖᖅᕖᑦ ᑲᑎᒪᔨᖏᓐᓄᑦ ᐊᖏᕋᔅᓴᐅᓕᕐᓗᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ, ᖃᐅᔨᒪᖏᓐᓇᒪ ᐃᖅᑲᓇᐃᔭᖅᑎ 
ᑎᑭᓲᖑᒻᒪᖔᑕ ᓄᓇᓕᓐᓄᑦ ᐊᑐᖅᑐᐊᕈᒪᓂᕐᒧᑦ ᐱᓕᕆᔭᖅᑐᕐᓗᓂ. ᑭᓯᐊᓂᓕ, ᐃᖅᑲᓇᐃᔭᖅᑎᕗᑦ ᓄᓇᓕᑦᑎᒍᑦ 
ᐅᕝᕙᓘᓐᓂ ᐊᕕᑦᑐᖅᓯᒪᔪᑎᒍᑦ ᐱᓕᕆᕕᐅᔪᖅ ᐊᑐᐃᓐᓇᐅᒻᒪᖔᑕ ᐃᑲᔪᕐᓂᐊᕐᓗᑎᒃ ᐊᒻᒪᓗ ᐃᑲᔪᖅᑐᐃᓗᑎᒃ 
ᓄᓇᓕᓐᓂᑦ ᑐᒃᓯᕋᑦᑐᓂᒃ. ᓄᓇᓕᓐᓂ ᐱᕙᓪᓕᐊᔪᓕᕆᔨᖏᑦ ᐊᑐᐃᓐᓇᐅᒥᔪᖅ ᐃᑲᔪᕈᓐᓇᖅᑐᑎᒃ ᑐᒃᓯᕋᕋᓱᐊᖅᑐᓂᒃ, 
ᓇᓂᓯᓯᒪᓇᓱᖃᑦᑕᖅᑐᒍᑦ ᖃᓄᐃᑦᑐᑐᐃᓐᓇᕐᓂᒃ ᐃᑲᔫᑎᓂᒃ ᐊᒻᒪᓗ ᐃᑲᔪᕐᓂᕐᒥᒃ ᓄᓇᓕᓐᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᑐᖅᑐᐊᓂᕐᒧᑦ ᑲᑎᒪᔩᑦ ᓄᐃᑕᓕᖅᑐᖅ ᐊᕐᕌᒍᓂᒃ ᑕᓪᓕᒪᓂᑦ ᐊᒻᒪᓗ ᑮᓇᐅᔭᓄᑦ 
ᖃᐅᔨᓴᖅᑎᐅᑉ ᐅᓂᒃᑳᖓ ᐅᖃᓚᐅᕐᒪᑦ 51-ᖑᓂᕋᑦᑐᓂᒋᑦ ᐊᑐᖅᑐᐊᕈᑎᑦ ᓯᕗᓪᓕᖅᐹᖏᓐᓂᒃ ᐊᕐᕌᒍᓂ. 
ᒫᓐᓕᖅᑐᖅᑲᐃᑦ 60-ᖏᓐᓂ ᒫᓐᓇᐅᔪᖅ, ᑭᓯᐊᓂᓕ ᑐᑭᖃᕋᔭᕐᒪᑦ ᖁᓕᑦ ᐊᑐᖅᑐᐊᕐᕈᑎᑦ ᖃᑦᑏᓇᐅᓂᖅᓴᓂᓪᓘᓐᓃᑦ 
ᑲᔪᓯᑎᑕᐅᕙᑦᑐᑦ. 
 
ᐃᖅᑲᐅᒪᕗᖓ ᐊᖓᔪᖅᑳᖓᒃ ᑮᓇᐅᔭᓕᕆᔨᒃᑯᓐᓄᑦ ᐅᖃᖅᑎᓪᓗᒍ ᑕᒪᓐᓇ ᐱᕙᓪᓕᐊᔪᓕᕆᓂᖅ 
ᐊᑐᖅᑕᓪᓗᐊᑕᐅᖃᑦᑕᕈᓐᓇᕐᒪᑦ ᒪᑭᒪᐅᑎᒋᔭᐅᓗᓂ ᐊᕐᕌᒍᓄᑦ ᑕᓪᓕᒪᓄᑦ. ᑕᐃᒪᓕ, ᐃᓱᒪᑐᐃᓐᓇᖅᑯᖓ ᑖᓐᓇ 
ᐊᖓᔪᖅᑳᖅ ᐅᖃᐅᔾᔨᒍᓐᓇᖅᑲᑦ ᐅᕙᑦᑎᓐᓂᒃ ᓄᓇᕗᒻᒥ ᐱᓕᕆᕕᐅᔪᖅ ᐊᑐᖅᑐᐊᖅᕕᖏᑦ 
ᐱᒋᐊᖅᑎᑦᑎᒍᓐᓇᕐᒪᖔᑕ ᐊᑐᖅᑐᐊᕈᑎᓂᒃ ᐊᒻᒪᓗᖃᐃ ᐊᖏᓪᓕᒋᐊᕐᓗᒋᑦ ᐊᑦᑎᒧᒻᒪᕆᐊᓘᒃ ᔭᒐᑦᑐᓄᑦ ᐊᑭᖓ, 
ᑲᒪᒋᔭᖃᓕᕐᓗᑎᒃ ᖁᑦᑎᓂᖅᓴᒥᒃ ᐅᓗᕆᐊᓇᖅᑐᒥᒃ ᐊᑐᖅᑐᐊᓂᕐᒥᒃ ᑐᓂᐅᖅᑲᕆᐊᖃᕐᓂᐊᖅᑕᕗᑦ ᓴᓇᔨᐅᔪᓄᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓴᔨᒃᑯᑦ): ᓯᒪᐃᓚᒃ. 
 



ᐅᓪᓗᑐᐃᓐᓇᖅ, ᒪᐃ 21, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᐃᑲᔪᖅᑐᕈᒪᑦᑎᐊᖅᑐᒍᑦ ᑐᒃᓯᕋᑉᐸᑦᑐᓂᒃ ᓄᓇᓕᓐᓂ. ᓄᓇᕗᑦ 
ᐱᓕᕆᕕᐅᑉ ᐊᑐᖅᑐᐊᖅᕕᖓ ᐊᑐᖅᑐᐊᕈᒪᔪᓄᑦ ᐱᓇᓱᐊᒃᕕᐅᓱᖅ, ᓇᒻᒥᓂᖅ ᐱᓕᕆᕕᒻᒥᒃ 
ᐱᒋᐊᖅᓯᒍᒪᒍᕕᓪᓘᓐᓃᑦ. ᐃᓅᓪᓗᑎᒃ, ᐊᑐᖅᑐᐊᕋᓱᒋᐊᖃᑦᑐᑎᑦ ᑖᒃᑯᓇᓐᖓᑦ ᑮᓇᐅᔭᖃᑦᑎᐅᔪᓂᒃ, ᑖᒃᑯᐊ 
ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕖᑦ ᐊᓯᖃᕈᓐᓃᑎᓪᓗᒋᑦ ᑭᓯᐊᓂ ᐅᐸᑦᑕᐅᓗᑎᒃ. ᑕᐃᒪᐃᒻᒪᑦ, ᑐᒃᓯᕋᑦᑐᖅ 
ᐅᑯᓄᖓᕋᔭᕐᒪᑕ ᑮᓇᐅᔭᖃᑦᑎᐅᔪᓄᑦ, ᓲᕐᓗ ᒪᑯᐊ ᑮᓇᐅᔭᒃᑯᕖᑦ ᐊᒻᒪᓗ ᐊᖏᖏᑉᐸᑕ, ᐃᑯᓐᖓᓕᕐᓗᑎᒃ ᓄᓇᕗᒻᒥ 
ᐊᑐᖅᑐᐊᖅᕕᒃ ᐱᓕᕆᕕᓐᓄᑦ ᐊᓯᖃᕈᓐᓃᖅᑲᑦ. ᑖᓐᓇ ᐱᓕᕆᕕᓄᑦ ᐊᑐᖅᑐᐊᖅᕕᒃ ᐃᑲᔪᕆᐊᖃᑦᑎᑕᐅᓚᐅᖅᑐᖅ 
ᑕᐃᒃᑯᓂᖓ ᐃᓄᓐᓂᒃ ᑐᒃᓯᕋᑦᑐᓂᒃ ᑮᓇᐅᔭᓂᒃ ᑖᒃᑯᓇᓐᖓ ᑮᓇᐅᔭᖃᕝᕕᐅᕙᑦᑐᓂᒃ ᐊᖏᖅᑕᐅᓯᒪᖏᑦᑐᑦ ᑭᓯᐊᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᑦ ᐃᓚᒋᐊᕈᑎᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᑐᑭᓯᑎᒻᒪᖓ ᐊᖓᔪᖅᑲᑉ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ 
ᓴᖅᑮᔪᓐᓇᕐᒪᖔᖅ ᑐᑭᓯᐅᒪᔾᔪᑎᒥᒃ ᐊᒻᒪᓗ ᑕᑯᑎᓪᓗᑕ ᖃᑦᑎᐅᓂᖏᓐᓂᒃ ᑐᒃᓯᕋᖅᓯᒪᔪᑦ, ᖃᑦᑎᐅᒪᖔᑕ 
ᐊᖏᖅᑕᐅᓯᒪᖏᑦᑐᑦ, ᑐᓂᔭᐅᓯᒪᔪᑦ ᐊᒻᒪᓗ ᐊᑯᓂᐅᓂᕆᓲᖓ ᐱᓕᕆᐊᖑᓂᖓᑕ ᑖᒃᑯᓂᖓ ᐱᓕᕆᕕᒃᑯᑦ 
ᐊᑐᖅᑐᐊᕈᑎᓄᑦ ᑐᒃᓯᕋᐅᑎᓂ ᐱᓕᕆᐊᖃᑦᑎᓪᓗᒋᑦ. ᐊᑐᐃᓐᓇᕈᐃᓗᑎᒃ ᑲᒪᒋᔭᐅᒍᓐᓇᕐᓂᖏᓐᓂᒃ ᐱᓕᕆᕖᑦ 
ᑯᐊᐳᕇᓴᓐᑯᓐᓂᑦ ᐊᖏᖅᑕᐅᓇᓱᐊᕐᓂᖓᓄᑦ ᑎᑎᖅᑲᐃᑦ ᐊᒻᒪᓗ ᑮᓇᐅᔭᐃᑦ ᑐᓂᔭᐅᓂᖏᑦ ᐊᑐᖅᑐᐊᕈᒪᔪᒧᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑎᓕᓂᐊᖅᐸᒃᑲ ᐃᖅᑲᓇᐃᔭᖅᑎᑯᑎᒃᑲ 
ᑕᐃᒪᐃᖁᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᑐᑐ. 
 
ᐊᐱᖅᑯᑦ 084 - 2(1): ᑲᖏᖅᓯᓂᕐᒥ ᐋᓐᓂᐊᕐᕕᑦᓴᓕᐅᕐᓂᕐᒧᑦ ᑳᓐᑐᕌᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᐱᖅᑐᑎᒐ ᓯᕗᓕᖅᑎᒧᑦ ᐅᖃᖅᑏ, ᖃᐅᔨᒪᔪᖓ ᑕᐃᓐᓇ ᓯᕗᓕᖅᑎ ᐅᕙᖓᓗ, ᐊᒻᒪᓗ 
ᐊᓯᖏᑦ ᒪᓕᒐᓕᐅᖅᑏ ᐃᖅᑲᐃᓂᐊᖅᑐᑦ ᐊᕐᕌᓂ ᑕᐸᐃᕐᔪᐊᓚᐅᖅᓯᒪᒐᒪ ᐃᕐᓕᑦᓱᖓ ᐊᒻᒪᓗ ᓴᓇᕋᒃᔩᑦ 
ᐃᓪᓗᓕᐅᖅᑏᑦ ᑕᐃᒪᐃᓚᐅᖅᓯᒪᒻᒥᔪᑦ, ᖃᐅᔨᓕᕋᒥᒃ ᒥᓂᔅᑕᐃᑦ ᓄᖅᑲᑎᑦᓯᓐᓂᕆᐊᖏᑦ ᐊᑐᓕᑯᓯᒪᔭᖓᓐᓂᒃ 
ᐃᖅᑲᓇᐃᔭᖅᑐᓕᕆᔩᑦ ᐱᔨᑦᓯᐅᑎᓕᕆᔩᓪᓗ, ᑕᐃᑦᓱᒪᓂ, ᑳᓐᑐᕌᑦᑕᓕᐅᖅᑕᐅᒍᑎᑦᓴᓕᐅᖅᑕᐅᓂᖓᓂᒃ 
ᐋᓐᓂᐊᕐᕕᑦᓴᐅᑉ ᑲᖏᖅᓯᓂᕐᒥ. 
 
ᐃᑉᐸᑦᓴᖅ ᐅᖃᖅᑕᐅᓚᐅᖅᑐᖅ ᐅᕙᓂ ᒪᓕᒐᓕᐅᕐᕕᒻᒥ ᑐᖓᓕᖓᓄᑦ ᒥᓂᔅᑕᖓᑕ ᐋᓐᓂᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔩᓪᓗ, ᐊᓯᐊᓂᒃ ᑳᓐᑐᕌᑦᒥᒃ ᑐᓂᓯᔪᖃᕐᓂᕆᐊᖓ ᑎᓕᔭᐅᓂᒃᑯᑦ ᒥᓂᔅᑕᓄᑦ. ᐊᐱᕆᔪᒪᔭᕋ ᓯᕗᓕᖅᑎ ᓱᒐᒥ 
ᒥᓂᔅᑕᓅᕐᓂᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒐᕙᒪᖃᐅᖅᑐᓕᕆᓂᕐᒥ ᒥᓂᔅᑕ, ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᖃᐅᒪᔪᑦᓴᐅᕗᑎᑦ ᐊᒥᓲᙱᑦᑐᖅ ᐃᑲᕐᕋᕈᓰᑦ 
ᐊᓂᒍᓕᖅᑐᑦ ᑖᓐᓇ ᐊᐱᖅᑐᑦ ᑎᒍᔭᐅᕋᒡᑕᕆᐊᖓ ᖃᐅᔨᑎᑕᐅᔾᔪᑎᑎᑐᑦ ᐃᓚᖓᓐᓄᑦ ᒥᓂᔅᑕᐅᖃᑎᒻᒪ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑎᒍᔭᐅᕋᑖᖅᑐᖅ ᑲᐅᔨᑎᑕᐅᔾᔪᑎᑎᑐᑦ. ᑐᑐ. 

ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᑭᓯᕋᑖᖅᑐᖓ ᑖᓐᓇ ᐊᐱᖅᑯᑦ ᑎᒍᔭᐅᕋᒡᑖᕆᐊᖓ ᑐᓴᖅᑎᑕᐅᒍᑎᑎᑐᑦ 
ᐃᑦᓯᕙᐅᑕᖓᓄᑦ ᑮᓇᐅᔭᓂᒃ ᐊᐅᓚᑦᓯᔩᑦ ᑲᑎᒻᒪᔨᖏᑕ ᐊᐱᖅᑯᑎᒋᔭᕋᓂ ᐊᔾᔨᒌᙱᑦᑐᑦ ᐃᓱᒪᒋᔭᐅᙱᕐᒪᖔᑕ 
ᑕᐃᑯᙵᖓᔪᑦ ᑳᓐᑐᕌᑦᒧᑦ ᕿᒥᕐᕈᔭᐅᓐᕐᒪᖔᑕ. ᐊᐱᖅᑯᑎᒐ ᓯᕗᓕᖅᑎᒧᑦ ᐅᓇ ᓱᒐᒥ 
ᒥᓂᔅᑕᓅᖅᑕᐅᑕᕐᓂᕋᓗᐊᕐᒪᖔᑕ ᓯᕗᓪᓕᕐᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᐅᓂᐊᖅᓴᒋᑦ ᓯᐊᕈᒋᐊᖅ ᑭᒥᕐᕈᒪᐅᖅᓴᕗᓐᓂ ᑲᑎᒻᒪᐅᑎᑦᓴᐃᑦ ᐅᓪᓗᒥ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᕿᒥᕐᕈᓂᐊᖅᑕᒃᑲ ᑲᑎᒻᒪᐅᑎᒥᓂᕗᑦ ᒪᓕᒐᓕᐅᕐᕕᒻᒥ ᖃᓄᐃᒋᐊᖁᔨᙱᓂᓐᓂ. ᐅᖃᐅᓯᒃᑯᑦ 
ᐊᐱᖅᑯᑎᑦᓴᐃᑦ. ᑰᓕ. 
 
ᐊᐱᖅᑯᑦ 085 - 2(1): ᐋᓐᓂᐊᓯᐅᖅᑐᓕᕆᓂᕐᒧᑦ ᑳᓐᑐᕌᑦ ᐊᒻᒪ ᖃᖓᑕᑎᑦᑎᓂᕐᒥᒃ ᐋᓐᓂᐊᔪᓂᑦ ᑳᓐᑐᕌᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᕌᖅᑎᒍᒪᔭᕋ ᐅᓇ ᐊᐱᖅᑯᑎᒐ ᓯᕗᓕᖅᑎᒧᑦ. 
 
ᖃᐅᔨᒪᔪᒍᑦ ᐋᓐᓂᐊᕐᕕᓕᐊᖅᑕᑎᑦᓯᓂᕐᓄᑦ ᑳᓐᑐᕌᑦᑕᐃᑦ ᐊᒻᒪᓗ ᐋᓐᓂᐊᔭᖅᑐᖅᑐᓕᕆᓂᕐᒧᑦ ᑳᓐᑐᕌᑦᑕᐃᑦ 
ᕿᒥᕐᕈᔭᐅᓐᓂᕆᐊᖏᑦ ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ. ᓇᓗᓇᙱᓚᕐᓕ, ᐃᓚᖃᕐᓂᕆᐊᖏᑦ, 
ᑎᒻᒥᔫᖅᑎᒥᒃ, ᐊᒻᒪᓗ ᓱᓕᔪᖅᓴᖅᑐᖓ ᓇᒻᒥᓂᕐᒧᑦ ᐱᕙᓪᓕᕈᑎᒥᒃ ᓈᒻᒪᖏᑦᑐᓕᔪᖃᕐᓂᕆᐊᖓ ᑕᕝᕘᓇ. ᓯᕗᓕᖅᑏ, 
ᑎᑎᖅᑲᐅᓯᐊᓚᐅᖅᓯᒪᕖᑦ ᑕᒪᑐᒪ ᒥᑦᓵᓅᖓᔪᓂᒃ, ᐅᕝᕙᓗ ᑲᐅᔨᒪᓐᓂᖅᑭᐅᒃ ᑕᒪᓐᓇ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᖅᑲᐅᒪᙱᑦᑐᖓ ᑎᑎᖅᑲᐅᓯᐊᓚᐅᖅᓯᒪᑦᑕᕐᒪᖔᕐᒪ 
ᑕᒪᑐᒧᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒃᑲᓐᓃᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᑦᓴᖃᒃᑲᓐᓂᖅᑐᖓ ᑎᑎᖅᑲᐅᓯᐊᓚᐅᖅᓯᒪᑦᑕᕐᒪᖔᖅᐱᑦ 
ᑕᒪᑐᒧᙵᖓᔪᓂᒃ. ᖃᓄᐃᒐᔭᕐᓕᖅᑭᑦ ᓱᒐᔭᕐᓂᖅᑭᑦ ᑎᑎᖅᑲᐅᓯᐊᑦᑕᕐᓂᕈᕕᑦ ᑕᒪᓱᒪ ᒥᑦᓵᓅᖓᔪᓂᒃ ᑎᑎᖅᑲᓂᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᓱᓕᙱᓈᑐᐃᓐᓇᕆᐊᓕᒻᒥᒃ ᐊᐱᖅᑯᑎ, ᐊᒻᒪᓗ 
ᕿᐅᒍᒪᙱᑯᒃᑯ ᑭᐅᙱᒍᓐᓇᓯᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪ ᑐᑭᓯᕗᖓ ᓯᕗᓕᖅᑎ ᖃᐅᔨᒪᓐᓂᙱᒋᐊᖓ ᑕᒪᑐᒥᖓ ᖃᓄᐃᓐᓂᕆᓯᒪᔭᖓᓂᒃ. 
ᑲᑎᒪᖃᑎᒋᓚᐅᕐᓯᒪᓇᒍ ᐊᖓᔪᖅᑳᖑᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐅᑭᐊᒃᓴᖅ ᑕᒪᓐᓇ 
ᑕᐃᒪᐃᓕᐅᖅᐸᓪᓕᐊᑎᓪᓗᒍ. ᑲᑎᒪᖃᑎᒋᓚᐅᕐᓯᓐᓂᖏᑕᐃᒃ ᐊᖓᔪᖅᑳᖑᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦᕙ ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 

ᐊᖓᔪᖅᑳᖅ ᐹᓪ ᐅᖃᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᖃᑎᒋᓯᒪᔭᒃᑲ ᐊᖓᔪᖅᑳᖑᔪᑦ ᐃᓛᒃᑯᖅᑐᒋᑦ 
ᑕᒪᒃᑭᓪᓗ ᐅᖃᐅᓯᖃᖃᑦᑕᓚᐅᖅᑐᒍ ᑭᓱᑐᐃᓐᓇᕐᓂᒃ, ᑭᓯᐊᓂᓕ ᓱᖅᑯᐃᓱᓐᖏᑦᑐᖓ ᑐᓴᖅᑎᑕᐅᓚᐅᕐᓯᒪᔭᕆᐊᒃᓴᖅ 
ᐊᖓᔪᖅᑳᒧᑦ ᑕᒪᒃᓱᒥᖓ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᐅᐱᒍᓱᑦᑐᒍ ᒪᓕᒐᓕᐅᕐᕕᒻᒥ ᓴᓐᖏᓂᖃᖅᑎᑕᐅᔪᓐᓇᕋᑦᑕ. 
ᒐᕙᒪᐅᓗᑕ ᒪᑐᐃᖓᔭᕆᐊᖃᖅᑐᒍᑦ ᑐᑭᓯᐅᒪᔭᒃᑯᑦ ᑕᒪᓐᓇ ᐅᖃᐅᓯᕆᓚᐅᕐᓯᒪᓐᓂᖏᑕᐃᑦ ᐊᖓᔪᖅᑳᒧᑦ. ᑭᓯᐊᓂᓕ 
ᖃᐅᔨᒪᔪᖓ ᐃᖅᑲᖅᑐᐃᕕᓕᕆᔨᒃᑯᑦ ᑲᒪᒋᔭᕐᓂ ᐊᒻᒪ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐃᓚᒋᔭᐅᖃᑕᐅᓚᐅᕐᒪᑕ 
ᓱᖅᑯᐃᓱᓐᓇᓪᓗᕙ ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᖅ ᒪᓕᓪᓗᒍ, ᐊᖓᔪᖅᑳᖑᔪᑦ 
ᓇᓗᓇᐃᕐᓯᔭᕆᐊᖃᕐᒪᑦ ᐱᓕᕆᐊᖓᓄᑦ ᐅᖃᐅᓯᕆᔭᐅᔪᑦ ᐊᑲᐅᓐᖏᓕᐅᕈᑎᖃᕐᓂᐊᖅᐸᑦ. ᑕᐃᒪᐃᑦᑐᖃᖅᐸᑦ. 
ᑕᐃᒪᐃᑦᑐᖃᖅᐸᓪᓕ ᓇᓕᐊᓐᓂ ᐊᖓᔪᖅᑳᖑᔪᒥᒃ, ᐅᕙᓐᓂᒃ ᑐᓴᖅᑎᑦᑎᔭᕆᐊᖃᖅᑐᑦ, 
ᒪᓕᒐᓕᐅᕐᕕᒻᒥᑐᐃᓐᓇᐅᖏᑦᑐᖅ, ᑭᓯᐊᓂᓕ ᑐᓴᒪᑎᑦᑎᔭᕆᐊᖃᖅᑐᑦ ᒪᓕᒐᓕᐅᖅᑎᐅᓚᐅᖅᑐᓪᓗ ᐊᒻᒪᓗ 
ᐊᖓᔪᖅᑳᖑᔪᑦ ᐊᑲᐅᓐᖏᓕᐅᕈᑎᖃᕐᓂᐊᕐᓗᑎᒃ, ᑕᐃᒪᐃᑦᑐᖃᖅᐸ. ᐊᐱᖅᑯᑎᖓᖃᐃ ᑭᐅᓐᖏᑕᕋ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᐊᐱᖅᑯᑦ 086 – 2(1): ᐊᑐᐊᒐᖏᑦ ᓱᒃᑯᐊᕿᕙᒃᑐᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᐱᔾᔪᑎᖃᖅᑐᑦ ᓱᒃᑯᐊᕿᓂᕐᒧᑦ. ᐅᕙᖓ ᓄᓇᖁᑎᖓᓂ, ᐃᓚᖏᑦ ᐃᓱᒫᓗᒍᑎᖃᖅᐸᒻᒪᑕ ᓱᒃᑯᐊᕿᖃᑦᑕᓂᕐᒧᑦ. 
 
ᓂᕈᐊᖅᑕᐅᕕᒋᔭᕐᓂ ᐃᓱᒫᓗᒃᑐᖅᑕᖃᖅᐳᖅ ᓂᕿᑖᕈᑎᑖᕈᑎᓂᑦ. ᐊᑕᐅᓯᖅ ᐊᐅᓪᓚᕐᓯᒪᓪᓗᓂ 
ᐋᓐᓂᐊᕐᕕᓕᐊᖅᓯᒪᓚᐅᖅᑐᖅ; ᑕᐃᓐᓇ ᓂᐅᖏᓪᓕᔪᒥᓂᐅᓚᐅᖅᑐᖅ ᐊᑖᑕᒥᓂ ᒪᓕᒃᓯᒪᓪᓗᓂ ᐊᒻᒪ 
ᐅᓂᑦᑕᕆᐊᖃᓕᓚᐅᖅᑐᓂ ᐋᓐᓂᐊᕕᒻᒥ. ᐅᑎᕐᒪᓪᓕ, ᐱᔪᓐᓇᓚᐅᕈᓐᓃᕐᒥᔪᖅ ᓱᒃᑯᐊᕿᒧᑦ ᐊᒻᒪ ᑕᐃᒃᑯᐊ 
ᐃᓚᖓᖅᑕᐅᖃᑦᑕᓕᖅᑐᑎᒃ ᐱᖃᑦᑕᖅᑕᕋᓗᐊᖏᑦ ᑕᖅᑭᑕᒫᑦ. 
 
ᖃᓄᐃᑦᑐᓂᒃ ᐊᑐᐊᒐᐅᔪᓂᒃ ᐋᖅᑭᒃᓯᓯᒪᒐᒃᓯ ᓱᒃᑯᐊᕿᕙᒃᑐᓄᑦ ᑐᓂᔭᐅᕙᒃᑐᓄᑦ ᐃᓄᓐᓄᑦᕙ ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. ᐊᖓᔪᖅᑳᖅ ᓚᕖᓂᐊ 
ᐳᕋᐅᓐ, ᒥᓂᔅᑕ ᐃᐊᑦ ᐲᑯ. 
 
ᐊᖓᔪᖅᑲᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥᒃ ᖁᕕᐊᒋᔭᕋ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓ. ᐃᓚᖓ ᐅᖃᐅᓯᕆᔭᕇᕐᓯᒪᔭᕋ ᒫᓐᓇᒧᑦ, ᐊᒥᓱᑲᓪᓚᓂᒃ ᐊᓯᔾᔨᕆᐊᕈᑕᐅᔪᓂᒃ 
ᓴᖅᑭᑲᓐᓂᓛᖅᑐᒃᓴᐅᕗᖓ ᑕᒪᒃᓱᒥᖓ ᓱᒃᑯᐊᕿᔪᓕᕆᓂᕐᒧᑦ ᐅᑭᐊᒃᓴᖅ, ᑕᒪᓐᓇᓗ ᐱᓕᕆᐊᕆᓪᓗᑎᒍᑦ. 
ᐊᔪᓐᖏᒍᓐᓇᕐᓂᖏᑦ ᑐᒃᑯᐊᕿᓂᕐᒧᑦ ᒪᓕᒃᑐᑦ ᐊᑐᓂᑦ ᖃᓄᐃᓐᓂᕆᔭᖏᓐᓂᒃ ᐱᓇᓱᐊᖅᑐᑦ. 

ᑕᐃᒪᓕ, ᑕᒪᒃᑯᐊ ᑭᒃᑯᑐᐃᓐᓇᐃᑦ ᐅᑭᐅᖃᖅᑐᑦ ᖕᓐ ᐅᖓᑖᓂ ᐱᓇᓱᐊᕈᓐᓇᖅᑐᑦ. ᑐᒃᓯᕋᕐᓗᑎᒃ, 
ᓱᒃᑯᐊᕿᑎᑦᑎᔨᒨᕐᓗᑎᒃ ᑕᐃᒃᓱᒪᓗ ᓱᒃᑯᐊᕿᑎᑦᑎᔨᐅᔪᑉ ᖃᐅᔨᒐᓱᐊᖅᑐᓂᐅᒃ ᐱᔪᓐᓇᕐᒪᖔᖅ ᑮᓇᐅᔭᓕᐊᒥᓂᖏᑦ 
ᒪᓕᒃᑐᒋᑦ. ᑕᐃᒪᓕ ᐱᔪᓐᓇᖅᐸᑕ, ᓈᓴᐅᑎᓕᒃ ᖕ ᐊᒻᒪᓗ ᐊᐃᒃᐸᖓ, ᖃᓄᐃᑦᑐᓂᒃ ᐃᑲᔪᓯᐊᕈᓐᓇᖅᐸ. 
 
ᑕᐃᒪᓕ ᐃᒪᐃᒃᐸᑦ ᑕᐃᓐᓇ ᐃᓐᓄᒃ ᓂᐅᖏᓪᓕᔪᒥᓂᐅᓪᓗᓂ, ᐊᐅᓪᓚᖅᑎᑕᐅᓚᐅᕐᓗᓂ, ᖃᐅᔨᒪᓐᖏᑦᑐᖓ 
ᑕᐃᒪᐃᑦᑐᓂᒃ, ᑭᓯᐊᓂᓕ ᐅᖃᕈᓐᓇᖅᑐᖓ ᑕᒪᒃᑯᐊ ᐃᓄᐃᑦ ᓱᒃᑯᐊᕆᕙᒃᑐᑦ ᐊᔪᐃᓐᓇᑲᓐᓂᕈᓐᓇᕐᒪᑕ 
ᑲᑎᒪᔨᖏᓐᓄᑦ ᐊᒻᒪᓗ ᐱᕕᖃᕝᕕᐅᒍᓐᓇᖅᑐᓂᓗ ᐊᑐᖅᑕᐅᒍᓐᓇᖅᑐᓂᓗ ᑭᒡᒐᑐᖅᑕᖏᑕ ᐊᖓᔪᖅᑳᑉ 
ᐅᖃᐅᓯᕆᔭᖓ ᐊᑐᕈᒪᑐᐃᓐᓇᕆᐊᖃᑦᑕᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑎ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᑐᐊᕆᕋᑖᖅᑕᕋ ᐊᖓᔪᖅᑳᒧᑦ ᐱᑦᔪᑎᖃᑦᑐᖅ ᐃᓄᓐᓄᑦ 
ᐃᓪᓗᒨᖅᑲᐃᓂᖏᓐᓄᑦ, ᐋᓐᓂᐊᕕᒻᒦᑦᑐᓄᑦ ᓄᓇᖓᑕ ᓯᓚᑖᓃᑦᑐᓄᑦ ᐊᒻᒪᓗ ᐊᐅᓚᖅᓯᒪᒻᒪᖓ ᓄᓇᖓᓂ, 
ᐃᓚᓐᖓᖅᑕᐅᓯᒪᔭᕆᐊᖃᑦᑐᓂ ᐃᑲᔫᓯᐊᖓ ᑕᐃᒃᓱᒧᖓ ᑕᖅᑭᒧᑦ. ᐃᓚᓐᖓᖅᑕᐅᔾᔪᑎᒋᓚᐅᖅᑕᖓ ᑖᓐᓇ ᐃᓄᒃ 
ᐊᐅᓚᖅᓯᒪᓚᐅᕐᒪᑦ ᓄᓇᖓᓂᒃ ᐋᓐᓂᐊᕕᓕᐊᖅᓯᒪᓪᓗᓂ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐅᖃᑦᑎᐊᕈ, ᐃᑲᔫᓯᐊᓄᑦ 
ᐃᖅᑲᓇᐃᔭᑎᐅᔪᖅ ᕿᒥᕐᕈᓂᐊᕐᒪᑦ ᖃᓄᐃᑦᑑᓂᕆᔭᖓᓂᒃ ᑕᐃᑲᓂ. ᐆᑦᑑᑎᒋᓗᒍ, ᐃᑲᔪᖅᑕᐅᖃᑦᑕᕈᒪ ᐊᒻᒪᓗ 
ᐊᐅᓚᕐᓗᖓ ᐋᑐᕚᒧᑦ ᐱᓇᓱᐊᕈᓯᕐᓄᑦ ᑎᓴᒪᓄᑦ ᐱᖓᓱᓄᓪᓘᓐᓃᑦ ᐋᓐᓂᐊᕕᓕᐊᕐᓗᖓ, ᓄᔪᓐᖏᑲᐃᓐᓇᕐᓗᒍ 
ᓄᓇᒋᔭᕋ ᐊᒻᒪᓗ ᑕᐃᒪᐃᒻᒪᑦ ᐃᑲᔫᓯᐊᕋᔭᖏᑦᑐᖓ, ᖃᓪᓗᓈᓃᒃᑲᔭᕋᒪ. 
 
ᐱᑕᖃᖅᓯᒪᒻᒥᔪᖅᑕᐅᖅ ᐊᑐᖅᑕᐅᖏᑲᐃᓐᓇᖅᑐᓂ ᐊᒻᒪᓗ ᐱᕕᒃᓴᖃᑦᑎᐊᕆᓪᓗᑎᒃ ᐊᑐᖅᑕᐅᕙᑦᑐᓂ ᐃᑲᔫᓯᐊᖑᔪᑦ 
ᐊᑭᓕᖅᑕᐅᓗᑎᒃ. ᑕᐃᒪᐃᑦᑎᓪᓗᒍ, ᒪᓕᒐᓕᐅᖅᑎ ᐅᖃᐅᓯᕆᔭᖓ, ᐃᓄᒃ ᐃᓚᒋᔭᖓ ᐊᒻᒪᓗ ᐊᒥᓲᓂᖓ ᐃᓚᒌᑦ 
ᐱᔭᖓ ᒥᑭᓪᓕᒋᐊᖅᑕᐅᑉᐸᑦ ᑕᐃᓐᓇ ᐃᓪᓗᖃᖃᑕᐅᔪᖅ ᐃᓚᒋᔭᐅᔪᕐᓘᓐᓃᑦ ᓇᔫᑎᓐᖏᑲᐃᓐᓇᕐᒪᑦ ᓄᓇᓕᓐᓂ 
ᐊᒻᒪᓗ ᐊᐅᓚᖅᓯᒪᓪᓗᓂ ᐋᓐᓂᐊᖅᑐᓕᕆᓂᕐᒧᑦ ᐱᑦᔪᑎᖃᑦᑐᓂ. 
 
ᒪᓕᒐᐃᑦ ᐃᑲᔫᓯᐊᓄᑦ ᓇᓗᓇᖏᑎᐊᕐᒪᑕ ᐊᒻᒪᓗ ᓂᕈᐊᖅᑎᒋᓯᒪᔭᖓ, ᑕᕝᕘᓇ, ᐊᔪᐃᓐᓇᕈᓐᓇᕐᒥᔪᖅ 
ᐊᒥᓲᓂᖏᓐᓂᒃ ᐱᔭᖏᑕ ᓈᒻᒪᓴᖏᑉᐸᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᐅᑉ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᒍᒪᓪᓗᖓ ᐋᓐᓂᐊᕕᓕᐊᕐᓂᕈᒪ ᐱᖓᓱᓄᑦ ᐱᓇᓱᐊᕈᓯᕐᓄᑦ, 
ᐃᑲᔫᓯᐊᖑᔪᑦ ᐱᔪᓐᓇᑕᒃᑲᑦ ᒥᑭᓪᓕᒋᐊᖅᑕᐅᒐᔭᖅᑐᑦ ᐅᕝᕙᓘᓐᓃᑦ ᓇᑲᑕᐅᓗᑎᒃ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 

ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕋᓱᕋᑖᖅᑐᖓ, ᒪᓕᑐᐃᓐᓇᒥᒻᒪᑦᑕᐅᖅ ᐃᓄᒻᒧᑦ 
ᖃᓄᐃᓕᖓᓂᖓᓄᑦ. ᐊᐅᓚᕈᒪᓐᓂᕈᒪ ᓄᓇᓕᓐᓂᑦ, ᓲᕐᓗ, ᖃᓄᑭᐊᖅ ᐱᑦᔪᑎᖃᓪᓗᖓ, ᐃᑲᔫᓯᐊᕋᔭᖏᑦᑐᖓ ᓱᓕ 
ᐱᑦᔪᑎᒋᓪᓗᒍ ᐃᑲᔫᓯᐊᖑᕙᑦᑐᑦ ᑐᓐᖓᓂᖃᒻᒪᑕ ᓇᔪᕐᓗᒍ ᑖᓐᓇ ᓄᓇ ᐃᖅᑲᓇᐃᔭᖅᕕᒋᔭᕋ 
ᐃᖅᑲᓇᐃᔭᖅᕕᒋᖏᑕᕋᓘᓐᓃᑦ ᖃᓄᑐᐃᓐᓇᖅ. ᑖᒃᑯᐊ ᐱᑦᔪᑎᐅᖃᑦᑕᖅᑐᑦ ᐃᑲᔫᓯᐊᕐᓂᕐᒧᑦ. 
 
ᑕᐃᒪᓕ ᐋᓐᓂᐊᕕᓕᐊᖅᑐᖃᕐᓂᖅᑲᑦ ᐊᒻᒪᓗ ᓄᓇᒋᔭᒥᓃᖏᑲᐃᓐᓇᕐᓗᓂ ᐊᐅᓚᖅᑎᑕᐅᓂᕈᓂᓘᓐᓃᑦ, ᐅᓪᓗᑦ 
ᐱᖓᓲᓐᓂᖅᑲᑕ ᑎᓴᒪᑦ ᐱᓇᓱᐊᕈᓯᕐᓘᓐᓃᑦ, ᖃᓄᑐᐃᓐᓇᖅ, ᑕᐃᒪᓕ ᐊᑐᖅᑕᐅᒐᔭᖅᐳᑦ ᐃᓱᒪᒋᔭᐅᓗᑎᒃ 
ᐃᑲᔫᓯᐊᖅᑎᒧᑦ ᐊᒻᒪᓗ ᑕᐃᑲᓂ, ᖃᓄᐃᓕᖓᓂᕆᔭᖅ ᐊᑐᕐᓗᓂᐅᒃ, ᒪᓕᒐᓕᐅᖅᑎ, ᓂᕈᐊᖅᑎᒋᓯᒪᔭᐃᑦ 
ᐱᕕᒃᓴᖃᑦᑐᖅ ᐊᔪᐃᓐᓇᕆᐊᕈᒪᒍᓂ ᐃᓱᒪᓕᐅᕈᑎᐅᓯᒪᔪᒥᒃ, ᐃᒪᓐᓇᐃᓯᒪᒻᒪᑦ, ᐊᑐᓂᒃ ᐃᑲᔫᓯᐊᖅᑐᑦ 
ᐃᓱᒪᓕᐅᕈᑕᐅᖃᑦᑕᕐᒪᑕ, ᒪᓕᒐᖅᑎᒍᑦ ᐊᑐᖅᑕᐅᔪᓄᑦ, ᑐᓐᖓᕕᖃᑦᑐᑎᒃ ᖃᓄᐃᓕᖓᓂᖑᔪᒥᒃ ᑕᕝᕙᓂ 
ᓯᕗᓂᐊᓃᖅᑐᖅ ᐃᑲᔫᓯᐊᖅᑎᐅᑉ. ᐊᑐᓂᒃ ᖃᓄᐃᓂᐅᔪᑦ ᐊᑐᖅᑕᐅᖃᑦᑕᖅᑐᑦ ᐃᒻᒥᒃᑯᑦ ᕿᒥᕐᕈᔭᐅᓂᖃᑦᑐᑎᒃ 
ᖃᓄᐃᓕᖓᓂᕆᔭᖓ ᐃᓅᑉ ᒪᓕᒃᑕᐅᓪᓗᓂ ᐃᑲᔫᓯᐊᕐᓂᐊᖅᑑᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᓕ ᐊᖓᔪᖅᑳᖅ ᐱᑎᒍᓐᓇᖅᑳᖓ ᒪᓕᒐᕐᓂᒃ 
ᐃᑲᔫᓯᐊᖃᑦᑕᓂᕐᒧᑦᕙ ᖁᔭᓐᓇᒦᒃ, ᐅᖃᖅᑎ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐄ, ᐅᖃᖅᑏ, ᑐᓂᓯᒍᓐᓇᖅᑕᕋ ᒪᓕᒐᓕᐅᖅᑎ ᒪᓕᒐᖏᓐᓂᒃ 
ᐃᑲᔫᓯᐊᖃᑦᑕᓂᕐᒧᑦ, ᐱᔪᓐᓇᕈᑎᐅᔪᑦ ᐊᒻᒪᓗ ᐊᓯᖏᓐᓄᑦ ᐃᒪᐃᓐᓂᐊᕐᕆᕗᖓ, ᐅᖃᖅᑏ, ᓴᖅᑭᖅᑕᐅᑎᓪᓗᒍ 
ᑲᑎᒪᕕᒻᒥ ᐃᓘᓇᑎᒃ ᒪᓕᒐᓕᐅᖅᑏᑦ ᐱᒍᓐᓇᕐᓂᐊᕐᒪᑕ ᐊᒻᒪᓗ ᑕᐃᒃᑲᓂ, ᑐᑭᓕᐅᖅᑕᐅᓯᒪᓂᐊᖅᑯᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑎ 087 – 2(1): $175,000 ᐊᑭᓕᐅᑕᐅᓗᐊᖅᑐᐃᑦ ᓯᕗᒧᑦ ᐃᒡᓗᒧ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐃᑉᐸᒃᓴᖅ, ᐊᐱᕆᓚᐅᕐᕋᒪ ᐊᖓᔪᖅᑳᖓᓐᓄᑦ ᑮᓇᐅᔭᓕᕆᔨᒃᑯᑦ 
ᑐᑭᓯᑎᑕᐅᔪᒪᓪᓗᖓ ᐃᓱᒪᓕᐅᕈᑎᐅᓯᒪᔪᒥᒃ ᐅᕝᕙᓘᓐᓃᑦ ᐊᑭᓖᓗᑎᒃ $175,000ᓂᑦ ᓯᕗᒧᑦ ᐃᓪᓗᖁᑎᒋᔭᒧᑦ 
ᐊᒻᒪᓗ ᐊᖓᔪᖅᑳᖅ ᓇᓗᓇᐃᖅᓯᓚᐅᕐᒪᑦ ᕿᒥᕐᕈᓂᐊᕐᓂᕋᑦᑐᓂ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᔨᒃᑯᓐᓄᑦ. ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ ᑕᐃᒃᑯᐊ ᓱᓕ ᑐᑭᓯᒋᐊᕈᑎᒃᓴᐅᔪᑦ ᐱᓯᒪᓐᖏᑕᒃᑲ. 
ᖁᔭᓐᓇᒦᒃ. 
 
ᐅᖃᖅᑎ (ᑑᓴᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᓂᐊᖅᑐᒋᓚᐅᕋᒃᑭᑦ 
ᐃᖅᑲᓇᐃᔭᖅᑎᑎᓐᓄᒃ ᐱᔭᐅᑎᒍᓐᓇᕐᓗᑎᒋᑦ. ᐅᖃᓕᒫᖅᑲᐅᒐᒪ ᑲᓇᑕᒥ ᑮᓇᐅᔭᓄᑦ ᖃᐅᔨᓴᖅᑎᒧᑦ ᐅᕙᓂᓗ  

ᐅᖃᕐᓯᒪᔪᖃᕐᔪᒻᒪᑦ ᑎᑎᕋᕐᓯᒪᔪᒥᒃ, “ᒪᓕᒐᓕᐅᖅᑎᐅᔪᑦ ᖃᐅᔨᒪᒋᐊᖁᔭᐅᓪᓗᑕ ᒐᕙᒪᒃᑯᑦ ᐊᔪᕈᑎᖃᕈᔪᒻᒪᑕ 
ᑐᓴᖅᑎᑦᑎᓂᕐᒧᑦ ᑕᒪᒃᑯᓂᖓ ᑐᑭᓯᒋᐊᕈᑎᒃᓴᔪᓂᒃ ᐃᖅᑲᓇᐃᔭᖅᑎᓄᑦ ᐱᔭᐅᑲᐅᖅᑐᕈᓐᓇᖅᑐᓄᑦ.” 
 
ᐱᑕᖃᖅᐸ ᑎᑎᕋᖅᑲᐅᔪᓂᒃ ᓇᒥᑭᐊᖅ ᑭᐅᔾᔪᑕᐅᔪᓐᓇᖅᑐᓄᑦ ᑕᐃᒪᐃᑦᑐᓄᑦ ᐊᐱᖅᑯᑕᐅᔪᓄᑦ, ᒐᕙᒪᒃᑯᓐᓄᖅᑲᐃ 
ᓇᓂᔭᐅᔪᓐᓇᖏᑐᐃᓐᓇᖅᑐᑦ. ᖃᐅᔨᒪᔪᓐᓇᖏᓐᓇᑦᓱᑕ. ᖃᐅᔨᒍᒪᒐᓗᐊᖅᑐᐊᖓ ᐊᖓᔪᖅᑳᖑᔪᖅ 
ᑐᑭᓯᑎᑦᑎᒋᐊᕈᓐᓇᕐᒪᖔᖅ ᑕᒪᒃᑯᓂᖓ ᐅᕙᓐᓄᑦ. ᐊᐃᒃᐱᐅᓕᖅᐸᑦ ᐱᓇᓱᐊᕈᐅᓛᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐅᖃᓐᖏᑦᑐᖓ ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᐅᖏᓐᓂᕋᕐᓗᒋ. ᐅᖃᕋᓱᑐᐃᓐᓇᖅᑐᖓᓕ ᐱᓯᒪᓐᖏᓐᓇᒃᑭᑦ. ᑮᓇᐅᔭᓕᕆᔨᒃᑯᓐᓃᑐᐃᓐᓇᕆᐊᓖ 
ᓴᓇᔪᓕᕆᔨᒃᑯᓐᓂᓘᓐᓃᑦ ᒫᓐᓇᐅᔪᖅ. ᐅᕙᖓ ᐊᓪᓚᕝᕕᖓᓃᓐᖏᒻᒪᑕ ᒪᓕᒐᓕᐅᕐᕕᒻᒥᓘᓐᓂᑦ ᑐᓂᔪᓐᓇᖏᓚᒃᑲ 
ᒪᓕᒐᓕᐅᖅᑎᒧᑦ. 
 
ᑕᐃᒃᑯᐊᓗ ᐱᑐᐊᕈᒃᑭᑦ ᒪᓕᒐᓕᐅᕐᕕᒻᒧᑦ ᐊᑐᐃᓐᓇᐅᑎᓛᖅᑕᒃᑲ. ᑕᕝᕙᓂᓗ ᑲᓇᑕᒥ ᑮᓇᐅᔭᓄᑦ ᖃᐅᔨᓴᖅᑎᐅᔪᑉ 
ᐅᓂᒃᑳᖏᓐᓂᒃ ᐊᒥᓱᑲᓪᓚᐅᒻᒪᑦ ᑭᐅᔾᔪᑕᐅᓯᒪᔪᑦ ᒐᕙᒪᒃᑯᓐᓂᑦ ᓇᓗᓇᐃᖅᑕᐅᓯᒪᔪᑦ ᐊᑐᓂ ᐊᑐᓕᖁᔭᐅᓯᒪᔪᓂᒃ 
ᑐᑭᓯᒋᐊᕈᑎᒃᓴᖅᑕᖃᖅᑐᑦ ᒐᕙᒪᒃᑯᑦ ᖃᓄᐃᓕᐅᕐᒪᖔᑕ. ᖃᐅᔨᒪᔪᑎᑦ ᐅᓂᒃᑳᖅᑕᖃᕆᐊᖃᕐᒪᑦ ᓇᓗᓇᐃᕐᓯᓯᒪᔪᓂ 
ᑕᐃᒃᑯᐊ ᐃᓱᒪᓗᒍᑎᒋᔭᖏᓐᓂᒃ, ᑭᓯᐊᓂᓕ ᕿᒥᕐᕈᓗᒍ ᐅᑎᕐᓗᒍ, ᐃᓱᒪᓂᓘᓐᓃᑦ, ᐊᑐᓕᖁᔭᐅᔪᓂᒃ 
ᐱᔭᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᓐᓂᒃ ᐊᑐᓂᑦ ᐊᕕᒃᑐᕐᓯᒪᔪᓂ. ᑕᐃᒪᓕ, ᑖᒃᑯᐊ ᐅᓂᒃᑳᖑᔪᑦ 
ᐊᑕᖏᕐᓗᒋᑦ ᕿᒥᕐᕈᒋᐊᖃᖅᐸᓯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᐄ, ᖁᔭᓐᓇᒦᒃ, ᐅᖃᖅᑎ. ᑕᒪᕐᒥᒃ ᐅᓂᒃᑳᖑᔪᖅ ᕿᒥᕐᕈᓯᒪᔭᕋ. ᕿᒥᕐᕈᒍᕕᐅᒃ, ᓇᓗᓇᐃᕐᓯᒪᑦᑎᐊᖅᑐᑦ. 
ᐅᓇ ᐃᑲᕐᕋᓐᓂᒃ ᒪᕐᕈᐃᓈᓂᒃ ᐅᖃᓕᒫᕋᒃᓴᐅᖏᒻᒪᑦ. ᐱᓇᓱᐊᕈᓯᐅᓗᐊᒥᖃᐃ ᐅᖃᓕᒫᕆᐊᖑᔪᖅ. 
ᐅᖃᓕᒫᕐᔪᒥᔭᕐᓂᐊᖅᐸᕋ. 
 
ᐅᖃᖅᑎ, ᑲᓇᑕᒥ ᖃᐅᔨᓴᖅᑎᐅᔪᖅ ᐃᖃᓗᓐᓅᓚᖅᑐᖅ, ᔫᓂ 17 ᒥᖃᐃ ᑲᑎᒪᕕᔾᔪᐊᖅᑐᓄᕐᓗᓂ, ᑕᐃᒪᓕ 
ᓂᕆᐅᒃᑲᓗᐊᖅᐳᖓ ᐅᖃᖅᑎ, ᑕᐃᒃᑯᐊ ᐃᓚᖏᑦ ᑐᑭᓯᒋᐊᕈᑎᒃᓴᐅᔪᑦ ᑕᕝᕙᓃᓐᖏᑦᑐᑦ 
ᐱᓯᒪᔪᓐᓇᕐᓯᓛᖅᑕᒃᓴᕆᕙᕗᑦ ᑲᓇᑕᒥ ᑮᓇᐅᔭᓄᑦ ᖃᐅᔨᓴᖅᑎᓄᑦ ᐱᓛᖅᑕᒃᓴᕆᕙᕗᑦ. ᑕᒪᒃᑯᓂᖓ 
ᑭᖑᒪᑦᑎᓂᐊᕋᑦᑕ ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪ ᖁᓚᓐᖏᓚᖓ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᔾᔨᒌᓐᖏᑦᑐᓂ 
ᐱᓕᕆᕕᐅᔪᓂ ᐅᕙᓂ ᐅᖃᐅᓯᐅᓯᒪᔪᑦ ᖃᐃᖁᔭᐅᒐᔭᖅᑐᒃᓴᐅᕗᑦ ᑭᐅᔪᓐᓇᓛᕐᒪᑕ ᐅᕙᒍᑦ ᐊᐱᖅᑯᑎᖏᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᕙᓪᓕᐊᓂᕐᒧᑦ, ᑕᐃᓐᓇ ᖃᐅᔨᓴᖅᑎᐅᔪᖅ ᑲᓇᑕᒥ 
ᕿᒥᕐᕈᑎᓪᓗᒍ ᐅᓂᒃᑳᖑᔪᒥᒃ ᓴᖅᑭᑕᐅᔪᒃᓴᒥᒃ ᒪᓕᒐᓕᐅᕐᕕᒻᒥ, ᑕᐃᒪᓕ ᐅᕙᖓ ᐅᖃᐅᓯᕆᔭᕆᐊᖃᕋᔭᕋᒃᑯ 
ᑲᑎᒪᔨᕋᓛᓄᑦ. ᑲᑎᒪᔨᕋᓛᖑᔪᑦ ᕿᒥᕐᕈᔪᓐᓇᕋᔭᖅᑐᑦ ᐊᑕᖏᓗᑎᒃ, ᑕᒪᒃᑯᐊ ᐱᓕᕆᕕᐅᔪᑦ ᖃᐃᖁᔭᐅᔪᓐᓇᕐᓗᑎᒃ 
ᑐᑭᓯᒋᐊᕐᓂᐊᕐᓗᑎᒃ, ᑕᕝᕗᓇ ᐱᕕᒃᓴᖃᖅᐳᑦ. 
 
ᐱᓯᒪᔭᐃᓐᓇᕆᓐᖏᑕᒃᑲ ᑐᑭᓯᒋᐊᕈᑎᒃᓴᐅᔪᓕᒫᑦ ᑐᕌᖓᔪᑦ ᑭᓱᓕᒫᑦᑎᐊᓄᑦ ᖃᐅᔨᓴᖅᑎᐅᑉ ᐅᓂᒃᑳᖏᓐᓂ 
ᓵᓐᓂᑐᐃᓐᓇᐅᖏᒻᒪᑕ, ᑕᐃᒪᓕ ᑖᓐᓇ ᐅᓂᒃᑳᖑᔪᖅ ᓴᖅᑭᑕᐅᒻᒪᑦ, ᑐᕌᖓᓚᐅᖅᐳᖅ ᑲᑎᒪᔨᕋᓛᓄᑦ ᑕᐃᒃᑯᐊ 
ᒪᓕᒐᓕᐅᖅᑎᐅᔪᑦ ᐊᐱᕐᓱᕈᓐᓇᕐᓂᐊᕐᒪᑕ ᐱᓕᕆᕕᐅᔪᒧᑦ ᐊᑕᖐᓗᑎᒃ ᑕᕝᕙᓃᑦᑐᓕᒫᓂᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᓚᓐᖏᑦᑐᖓ ᐊᖓᔪᖅᑳᖑᔪᖅ ᖃᐅᔨᒪᔪᖅ ᑕᒪᒃᓱᒥᖓ, ᐱᓗᐊᖅᑐᒥᒃ 
ᐅᖃᐅᓯᕐᖓᐅᑎᒥᓂᒃ ᐅᖃᐅᓯᖃᕋᑖᓚᐅᕐᒪᑦ, ᐊᑲᐅᓐᖏᓕᐅᕈᑎᖃᒻᒪᕆᓚᐅᕐᒪᑦ ᑮᓇᐅᔭᒃᑯᑦ ᓄᓇᕗᒻᒥ, ᑕᐃᒪᓕ 
ᑕᑯᔭᕋᐃᒍᑦᓯ ᖕᒻᑦ ᑕᐅᓴᓐ ᐊᑭᓕᐅᑕᐅᓗᐊᕐᓯᒪᔪᑦ ᐱᖁᑎᒋᔭᐅᔪᓄᑦ ᐃᓪᓗᒧᑦ ᑳᓐᑐᕌᒧᓪᓘᓐᓂᑦ ᐊᓯᐊᓄᓪᓘᓐᓃᑦ, 
ᑭᒃᑯᑐᐃᓐᓇᕐᓄᑦ ᖃᐅᔨᒪᔭᐅᔭᕆᐊᖃᖅᑎᓪᓗᒍ, ᑕᐃᒃᑯᓄᖓ ᐊᑎᓕᐅᕈᓐᓇᕐᓂᖃᖅᑐᓄᑦ ᑕᒪᓐᓇ ᖃᐅᔨᒪᔾᔪᑕᐅᒻᒪᑦ 
ᑕᐃᓐᓇ ᓇᒻᒥᓂᖃᖅᑐᖅ ᐃᓪᓗᒥᒃ ᐱᓚᐅᕐᒪᑦ ᖕᒻᑦ ᑕᐅᓴᑲᓂᕐᓂᒃ ᖁᓚᓐᖏᑦᑐᖓᓗ ᑭᒃᑯᓕᒫᑦ ᖃᐅᔨᔪᒪᒻᒪᑕ ᑕᒪᓐᓇ 
ᑐᑭᓯᒋᐊᕈᑎᒃᓴᐅᔪᖅ ᐱᓯᒪᔭᕆᐊᖃᕋᓗᐊᕋᑦᑎᒍᑦ. ᑕᒪᓐᓇ ᐊᔪᕐᓇᕈᓐᓂᑐᐊᖅᐸᑦ ᓴᖅᑭᑕᐅᔭᕆᐊᖃᕋᓗᐊᕐᒪᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓗᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᓱᓕᑦᑎᐊᖅᑐᖅ. 
ᐃᓱᒪᓗᒍᑎᖃᕆᐊᖃᖅᑐᒍᑦ ᐊᑐᑦᑎᐊᖏᓗᐊᕐᓂᕆᔭᖏᓐᓂᒃ ᒐᕙᒪᒃᑯᑦ. ᑕᒪᓐᓇ ᖃᐅᔨᒋᐊᕐᓂᐊᖅᐸᕋ ᐅᕙᖓᑦᑕᐅᖅ 
ᖃᐅᔨᔪᒪᔪᖓ ᑕᒪᓐᓇ ᑭᐊ ᐊᖏᕐᓂᕐᒪᖔᒍ ᐊᑎᓕᐅᖅᑐᒍᓗ. ᑕᐃᒪᓕ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐱᓯᒪᓕᕈᒃᑭᑦ 
ᓴᖅᑭᓛᖅᑕᕋ ᑲᒪᒋᓗᒍ ᑮᓇᐅᔭᓕᕆᔨᔾᔪᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒪᑦ, ᓇᑦᑎᖅ. 
 
ᐊᐱᖅᑯᑦ 088 - 2(1): ᐃᖅᑲᓇᐃᔮᔅᓴᓄᑦ ᐸᕐᓇᐅᑏᑦ ᓄᓇᓕᕋᓛᖑᓂᖅᓴᓄᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᕆᔪᒪᕙᕋ ᐊᖓᔪᖅᑳᖅ ᐃᓕᖅᑯᓯᓕᕆᔨᒃᑯᓐᓄᑦ. 
ᖃᐅᔨᒪᔪᐃᓐᓇᐅᒐᑦᑕ ᐅᖃᐅᓯᐅᖃᑦᑕᖅᓯᒪᒻᒪᑦ ᓄᓇᓕᓐᓂᑦ, ᓄᓇᓕᕋᓛᖑᓂᖅᓴᓂᑦ 
ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᒪᑕ ᓄᓇᕗᒻᒥ ᒐᕙᒪᒃᑯᓐᓄᑦ ᐱᔾᔪᑎᒋᓪᓗᒍ ᐃᖅᑲᓇᐃᔮᔅᓴᐃᑦ. ᖃᓄᐃᓕᐅᕐᓂᐊᖅᐸ 
ᐊᖓᔪᖅᑳᖅ ᓴᖅᑮᓗᓂ ᐃᖅᑲᓇᐃᔮᔅᓴᓂᑦ ᓄᓇᓕᓐᓂᑦ ᕿᑭᖅᑖᓗᒻᒥ, ᑭᕙᓪᓕᕐᒥᑦ ᐊᒻᒪᓗ ᕿᑎᕐᒥᐅᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳ ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐅᖃᖅᑏ, ᒪᒥᐊᓇᖅ ᑐᑭᓯᑦᑎᐊᕋᑖᙱᓇᒃᑯ ᐊᐱᖅᑯᑎᖓ, 
ᐅᖃᒃᑲᓐᓂᑲᐃᓐᓇᖁᑦᑕᖅᑲᕋ. ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᓇᓗᓇᐃᑦᑎᐊᕋᑖᙱᓐᓇᒪ ᐊᐱᖅᑯᑎᓐᓄᑦ. ᐊᒥᓲᒻᒪᑕ 
ᐃᓐᓇᐃᑦ ᓱᔭᔅᓴᖃᙱᑦᑐᑦ ᓄᓇᓕᖏᓐᓂᑦ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐅᖃᐅᔾᔨᒋᐊᖅᑎ, ᐅᑲᓕᐊᓐᓄᒃ, 
ᑕᐃᒪᓃᔅᓯᒪᒻᒪᑦ ᐃᓱᒪᔅᓴᖅᓯᐅᕈᑎᖃᖅᓯᒪᔪᖃᖅᐹ ᑕᐃᒫᔅᓴᐃᓐᓇᐸᓗᒃ ᐃᖅᑲᓇᐃᔮᖅᑖᕈᓐᓇᕐᒪᖔᑕ ᐃᓐᓇᑐᖃᕐᓄᑦ 
ᓄᓇᓕᓐᓂᑦ ᕿᑭᖅᑖᓗᒻᒥ, ᑭᕙᓪᓕᕐᒥᑦ ᐊᒻᒪᓗ ᕿᑎᕐᒥᐅᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐊᖓᔪᖅᑳ ᓗᐃ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᓕᖅᐸᕋ ᐊᐱᖅᑯᑎᒋᔭᖓ. 
 
ᐄ, ᓇᓗᓇᙱᑦᑐᖅ ᑐᓱᓇᕐᒪᑦ ᐊᖓᔪᖅᑳᑦ ᐅᖃᐅᔾᔨᒋᐊᖅᑎᖃᕐᒪᑕ ᐃᓐᓇᑐᖃᐅᔪᒥᑦ. ᖃᓄᐃᓕᐅᖅᐱᑕ 
ᐃᓱᒪᔅᓴᖅᓯᐅᕈᑎᑦᑎᓐᓄᑦ ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᕐᒧᑦ ᐃᓐᓇᑐᖃᕐᓂᑦ ᐃᓚᖏᓐᓂᑦ ᐊᖓᔪᖅᑳᖃᕐᕕᓐᓂᑦ 
ᐅᕙᑦᑎᓐᓂᑦ ᐃᑲᔪᖅᓱᖅᑎᐅᔪᓂᑦ ᐃᓄᑦᑎᑐᑦ ᐅᖃᐅᓯᖅ ᐊᑐᕐᓂᖅᓴᐅᖃᑦᑕᖁᓪᓗᒍ ᐅᕙᒍᑦ ᐊᓪᓚᕝᕕᖏᓐᓂᑦ. 
 
ᑕᒪᓐᓇ ᑕᑯᒋᐊᖅᐸᓪᓕᐊᕙᓄᑦ ᒫᓐᓇᐅᔪᖅ ᐊᒻᒪᓗ ᓱᓕ ᐃᓱᒪᓕᐅᓪᓚᕆᓚᐅᙱᓚᒍᑦ ᓱᓕ ᖃᓄᐃᓕᐅᕐᓂᐊᕐᒪᖔᑦᑕ, 
ᐃᑲᔪᖅᑎᖃᕈᒪᒋᕗᒍᑦ ᑐᑦᑕᕐᕕᒻᒥᑦ, ᑲᑎᒪᔨᕋᓛᖑᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. ᑐᑭᓯᒋᐊᕆᐊᖃᕋᔭᖅᐳᒍᑦ 
ᑕᐃᒃᑯᓇᙵᑦ ᓇᒻᒥᓂᖅ ᖃᓄᖅ ᐱᐅᓂᖅᐹᒃᑯᑦ ᐊᑐᕈᓐᓇᕐᒪᖁᖔᑦᑕ ᐅᖃᐅᔾᔨᒋᐊᖅᑎᓂᑦ ᐃᓄᑦᑎᑐᐃᓐᓇᖅ 
ᐅᖃᓕᒪᓲᓂᑦ. ᑲᑎᓛᖅᑐᑎᒃ ᐃᖃᓗᓐᓂᑦ ᑭᖑᓪᓕᕐᒥᑦ ᐊᒻᒪᓗ ᐅᖃᖃᑎᒋᓛᖅᑐᑎᒃᑯ. ᐅᖃᕈᓐᓇᙱᓚᖓ 
ᒫᓐᓇᐅᔪᖅ ᖃᓄᐃᓕᐅᕐᒪᖔᑕ. ᓄ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᒻᒧᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᐃᓱᒪᔅᓴᖅᓯᐅᖅᓯᒪᔪᖅᑕᖃᖅᐹ ᐊᑐᕐᓂᕐᒥᑦ ᒪᒃᑯᑦᑐᓂᑦ ᑕᐃᒪᐃᑦᑐᓕᕆᑎᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐊᖓᔪᖅᑳ ᓗᐃ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐸᕐᓇᐅᑎᑕᖃᖅᓯᒪᕗᖅ ᓄᓇᕗᒻᒥ ᐊᒻᒪᓗ ᖃᓄᖅ ᐊᑐᕈᓐᓇᕐᒪᖔᑦᑕ 
ᒪᒃᑯᑦᑐᓂᑦ. ᑕᐃᔭᐅᔪᖅ ᒪᒃᑯᑦᑐᓄᑦ ᐸᕐᓇᐅᑦ. ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖏᑦ ᐋᖅᑭᔅᓯᒪᕗᑦ ᐊᑐᖃᑦᑕᕆᐊᖓ 
ᒪᒃᑯᑦᑐᓂᑦ. 
 
ᖃᐅᔨᒋᐊᕈᒪᒐᑦᑕ ᖃᓄᖅ ᐃᑲᔪᖅᑎᒍᓐᓇᕐᒪᖔᑦᑎᒍ ᐃᑲᔫᑎᖃᕐᓂᐊᖅᑐᓂᒃ ᓄᓇᕗᒻᒧᑦ. ᑕᒪᓐᓇ ᐸᕐᓇᐅᑦ 
ᐱᑕᖃᖅᐳᖅ ᑭᓯᐊᓂ ᐸᕐᓇᐅᑎᓕᐅᕐᓂᐊᕋᑦᑕ ᖃᓄᖅ ᐊᑐᖃᑦᑕᕈᓐᓇᕐᒪᖔᑦᑎᒍ ᐃᓐᓇᑐᖃᐃᑦ ᑕᒪᓐᓇᓗ 
ᐱᓕᕆᐊᖑᓯᒪᓕᖅᑐᓂ. ᒪᒃᑯᑦᑐᓄᑦ ᐸᕐᓇᐅᑎᑕᖃᕇᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 089 - 2(1): ᑳᓐᑐᕌᑦᑕᓂᒃ ᑐᓂᑎᕆᕙᓪᓕᐊᓂᖅ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑐᑎᒐ ᓱᓕ, ᑐᕌᖅᑐᖅ ᓯᕗᓕᖅᑎᒧᑦ. ᐅᖃᖅᑏ, ᐃᓚᖏᓐᓂ ᐃᓱᒫᓘᑏ 
ᐅᖃᓕᒪᐅᑎᒋᖅᑕᐅᔭᑦᑕ ᓯᐅᕈᒋᐊᖅ, ᐊᒻᒪᓗ ᑕᐃᒫᑦᓴᐃᓐᓇᖅ ᐅᖃᐅᑕᐅᓚᐅᕐᒪᑦ ᐃᑉᐸᑦᓴᖅ ᐃᓚᖓᓐᓄᑦ 
ᐊᖓᔪᖅᖄᖓᑕ ᒐᕙᒪᐅᑉ, ᑎᓕᓯᒍᑕᐅᑦᓱᓂ ᒥᓂᔅᑕᓄᑦ ᐊᖓᔪᖅᑲᐅᑎᓄᑦ ᑐᓂᓯᓂᖅ ᖄᓄᐃᑦᑐᒥᒃ ᑲᓐᑐᕌᑦᑕᒥᒃ. 
 
ᐊᐱᕆᔪᒪᔭᕋ ᒥᓂᔅᑕ, ᐅᕝᕙᓗ ᓯᕗᓕᖅᑎ, ᑕᐃᓐᓇ ᑎᓕᓯᓂᒥᓂᖓ ᒥᓂᔅᑕᐃᑦ ᐃᓪᓗᖔᖓᓅᖓᓚᐅᖅᓯᒪᒻᒪᖔᖅ 
ᐊᑐᓕᖁᔭᒥᓂᖏᑕ ᑮᓇᐅᔭᖃᖅᑎᑦᓯᓈᔭᖅᑑᑉ ᐱᓕᕆᕕᐅᑉ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐅᖃᑲᐃᓐᓇᖅᑐᖅ ᑎᒍᓂᐊᕆᐊᖓ ᑖᓐᓇ ᐊᐱᖅᑯᑦ ᖃᐅᔨᒃᑲᐅᑕᐅᒍᑎᑎᑐᑦ. ᑕᐃᒪ, 
ᑕᐃᒪᐃᒻᒪᑦ ᐊᐱᖅᑯᑦ ᑲᔪᓯᑎᓐᓂᐊᙱᑕᕋ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. ᑐᑐ. 
 

ᐋᖅᑭᒋᐊᕆᓂᖅ ᑕᒻᒪᖅᑐᖃᖅᑎᓪᓗᒍ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐋᖅᑭᒋᐊᕆᓂᖅ ᑕᒻᒪᖅᑐᖃᖅᑎᓪᓗᒍ, ᑕᐃᒪ ᐊᐱᕆᓚᕿᒍᑎᒋᖅᑕᐅᔭᕋ, 
ᑎᓕᓯᓂᒥᓂᖓᑦ ᐊᔾᔨᒋᓐᓂᖏᒻᒪᖔᒍ ᐱᓕᕆᕕᒻᒧᑦ ᑐᓂᔭᒥᓂᐅᑉ, ᐃᓕᖓᕕᖃᒐᓛᕌᐱᔾᔭᖏᑦᑐᕐᓕ ᓱᒐᒥ 
ᒥᓂᔅᑕᓅᖅᑕᐅᓂᒥᓂᖏᓐᓂᒃ, ᑖᓐᓇᓕ ᐊᐱᖅᑯᑕᐅᑎᓪᓗᒍ ᑎᒍᔭᐅᒌᖅᑲᐅᒻᒪ ᖃᐅᔨᒃᑲᐅᑕᐅᔪᑎᑐᑦ 
ᐅᕙᑦᓯᐊᕈᕆᐊᖑᖅᑲᐅᔪᖅ. 
 
ᐊᒻᒪᓗ, ᐊᓯᐊᑦᑕᐅᖅ ᐊᐱᖅᑯᑎᐅᑉ ᑎᒍᔭᐅᖅᑲᐅᒻᒥᔪᖅ ᖃᐅᔨᒃᑲᖅᑕᐅᒍᑎᑎᑐᑦ ᑕᐃᑯᙵᖓᔪᖅ ᑐᓴᕈᑏᑦ 
ᕿᒥᕐᕈᔭᐅᓐᓂᕐᒪᖔᑕ. ᐅᓇᓕ ᐊᐱᖅᑯᑎᒐ ᐃᒪᐃᓕᖓᓪᓚᕆᑦᑐᖅ ᑎᓂᓯᒍᑦ ᐊᔾᔨᒋᓐᓂᖏᒻᒪᖔᒍ ᐅᕝᕙᓗ ᐋᒡᒐ. 
ᑕᒪᓐᓇᑐᐊᖑᑦᓱᓂᓗ. ᖃᐅᔨᙱᑦᑐᖓ ᓱᒐᒥ ᐊᑕᒋᐊᑐᑦᑕᕐᒪᖔᖅ ᐊᐱᖅᑐᑎᓄᑦ ᑎᒍᔭᐅᖅᑲᐅᔪᓄᑦ 
ᖃᐅᔨᑎᑎᑕᐅᒍᑎᑎᑐᑦ ᐅᕙᑦᓯᐊᕈᒋᐊᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ. ᑕᐃᒪ ᐋᖅᑭᒋᐊᕆᒋᐊᖃᕐᓂᖅᑕᖃᓕᕋᐃᑉᐸᑦ ᑕᒻᒪᖅᑐᓂᒃ, 
ᑐᑭᒧᐊᑦᑎᓐᓇᓱᐊᖅᐸᓪᓕᐊᖅᐸᑦᓯ ᐋᖅᑭᒋᐊᕐᓗᒍ ᑕᒻᒪᕐᓂᕋᖅᑕᐅᒍᑎ. ᖃᓄᐃᒋᐊᕐᕕᖃᓛᕐᐳᖓ ᐅᓪᓘᑉ ᐊᓯᐊᓂ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 090 - 2(1): ᐃᓕᓐᓂᐊᕐᕕᓐᓄᑦ ᑮᓇᐅᔭᖅᑖᕈᓯᐅᑉ ᖃᓄᐃᓕᖓᓂᖓ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑲᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᖃᐅᔨᒪᔪᖓ ᐋᖅᑭᑦᑕᐅᓯᒪᔪᑦ ᑮᓇᐅᔭᖅᑑᑏᑦ ᒥᑦᓵᓄᑦ. ᐊᐱᖅᑯᑎᒋᔪᒪᔭᒃᑲ. ᐊᒻᒪᓗ ᖃᐅᔨᒪᒻᒥᔪᖓ ᐋᒃᑑᕙᒥ 
ᐃᓕᓐᓂᐊᑐᑦᓴᓕᕆᓲᑦ. ᐅᖃᖅᑏ, ᓂᕈᐊᖅᑕᐅᓯᒪᕕᓐᓂ, ᖃᐅᔨᒋᐊᕋᒃᑯ ᑕᒪᓐᓇ ᐃᓱᒫᓘᑦ ᐊᓚᒃᑲᖅᑕᐅᓯᒪᔪᖅ 
ᐃᓄᒻᒧᑦ, ᐅᖃᐅᔾᔭᐅᔪᔪᖓ ᐃᓕᓐᓂᐊᕐᕖᑦ ᓄᓇᕗᒻᒥ ᐃᓕᓐᓂᐊᑎᑦᓯᕕᔨᓐᓂᐊᓕᕆᐊᖏᑦ 
ᑮᓇᐳᔭᖅᑑᑏᓐᓂᐊᓕᖅᓱᑎᓪᓗ ᐃᓕᓐᓂᐊᑎᑦᓯᔨᓅᖓᔪᓂᒃ ᓇᑲᑎᖅᑕᐅᓂᕐᒪᑕ. ᑕᐃᑦᓱᒨᓇᑦᓴᐃᓐᓇᖅ, 
ᐊᒥᓱᙳᐸᓪᓕᐊᑐᐃᓐᓇᖅᑐᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒻᒥ ᐃᓕᓴᕐᕕᖏᓐᓂ ᐃᓪᓗᕈᓯᕐᓂ. ᐊᑐᙱᑦᑐᑦ 
ᐋᖅᑭᑦᓱᖅᓯᒪᔪᓂᒃ ᖀᓇᐅᔭᖅᑑᑎᓂᒃ ᓂᕈᐊᖅᓴᐅᓯᒪᕕᓐᓃᕙᖓ ᑕᐃᒫᑦᓯᐊᕐᓗᑎᒃ. 
 
ᑕᐃᒪ ᖃᓄᐃᓕᖓᓕᖅᑲᑦ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᓕᓐᓂᐊᖅᑐᓕᕆᔨᓄᑦ. ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐊᖑᑦ ᐃᓕᓐᓂᐊᖅᑏ. ᐃᓕᓐᓂᐊᖅᑏ. 
 
>>ᐃᓪᓚᖅᑐᑦ 
 
ᐄ, ᐅᖃᖅᑏ, ᐃᑉᐱᒋᑦᓯᐊᕋᓱᐊᓛᖅᑕᐹᓗᒋᓕᖅᑕᒃᑲ ᑐᑐ ᐅᖃᓗᒍᓯᖏᑦ ᑐᓴᕐᓂᖅᑐᑦ ᐊᑑᑎᖃᙱᑦᑐᑦ 
ᓯᐅᑎᓐᓅᕙᖓ ᐅᑭᐊᖑᓛᖅᑐᖅ. 
 
ᓱᑲᓵᕐᓗᖓ, ᐃᓕᓐᓂᐊᕐᕕᓐᓄᑦ ᑮᓇᐅᔭᖅᑑᑏᑦ ᐋᖅᑭᑦᓱᖅᑕᐅᓯᒪᔪᑦ ᑕᐃᒫᒃ ᐅᖃᐅᓯᕆᕋᑖᔪᒐᒃᑭᑦ ᐱᓇᓱᐊᕈᓯᖅ 
ᐱᒋᐊᓕᖅᑎᓪᓗᒍ ᒫᓐᓇ ᕿᒥᕐᕈᔭᐃᑦ. ᐅᖃᖅᑏ, ᐋᖅᑭᑦᓱᖅᑕᐅᓯᒪᔪᑦ ᐅᕙᑦᓯᐊᕈᕐᓂᑕᐅᓂᖏᑦ ᑕᐅᑐᓪᓗᒋᑦ, 
ᐅᑎᕐᕕᒋᔪᓐᓇᖅᑐᑦ 1992-ᒧᒐᓚᒃ ᒐᕙᒪᖓᓂ ᓄᓇᑦᓯᐊᕐᒥᐅᑦ. ᓇᑦᓴᖅᑕᐅᓂᑯᐃᑦ ᓄᓇᕗᒻᒧᑦ ᐊᒻᒪᓗ, ᐅᖃᖅᑏ,  
ᑕᒪᓐᓇ ᐃᓚᖓᑦ ᐱᔾᔪᑎᒋᓯᒪᔭᒪ ᕿᒥᕐᕈᑯᑦᓱᒋᑦ ᐱᓕᕆᕕᖏᓐᓂᒥᐅᑦ ᐃᓕᓐᓂᐊᖅᑐᓕᕆᔩᑦ ᖃᓄᖅ  

ᐋᖅᑭᑦᓱᖅᑕᐅᓯᒪᔪᑦ ᐃᓂᖅᓯᓯᒪᒻᒪᖔᑕ. ᒫᓐᓇᓕ, ᐋᖅᑭᑦᓱᖅᑕᐅᓯᒪᔪᑦ ᑐᙵᕕᓖᑦ ᐃᓗᐃᒃᑲᕐᒥᒃ 
ᐃᖅᑲᓇᐃᔮᓕᓐᓅᖓᔪᑎᑐᑦ ᐊᒻᒪᓗ ᖃᑦᓯᐅᓂᖏᓐᓂᒃ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᐅᑎᑕᓃᑦᑐᑦ. 
 
ᑕᐃᒪ, ᐅᓇ ᐆᑦᑑᑎᒋᓗᒍ, 200-ᖑᓐᓂᖅᐸᑕ ᐃᓕᓐᓂᐊᖅᑏᑦ ᓇᓕᐊᓐᓂᑐᐃᓐᓇᖅ ᐃᓕᓐᓂᐊᕐᕕᒻᒥᑦ, 
ᑕᐃᑲᓃᖏᓐᓇᖅᑐᓄᑦ ᐊᔾᔨᒋᒐᔭᖅᐹ ᐃᓕᓐᓂᐊᕐᕕᒻᒥᑦ 14-ᖑᓪᓗᑎᒃ ᑕᒪᓐᓇ ᐱᓕᕆᐊᕆᕙᕗᑦ ᐱᓪᓗᒍᑦ 
ᐃᓕᓐᓂᐊᕐᕕᓐᓄᑦ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐊᑐᙱᒻᒪᑕ, ᐅᑦᑑᑎᒋᓪᓗᒍ, ᐅᖃᖅᑏ, ᓱᕈᓰᖅ ᐱᑐᐃᓐᓇᐅᙱᑦᑐᒥᑦ 
ᑲᒪᒋᔭᐅᒋᐊᓖᑦ ᐱᔭᐅᒃᑲᓐᓂᕆᐊᖃᖅᐸᑕ ᐊᑕᐅᓯᐊᖅ, ᒪᕐᕈᐊᖅᑎᖅ ᐅᕝᕙᓘᓐᓃᑦ ᐱᖓᓱᐊᖅᑎᑦ. 
 
ᑭᓯᐊᓂ ᐃᓚᖏᓐᓂᑦ ᐃᓚᓕᐅᔾᔨᙱᒻᒪᑦ ᖃᑦᑎᓂᑦ ᖁᑦᑎᓐᓂᓕᒻᒥᑦ ᐃᓕᓐᓂᐊᕐᓂᖃᕐᒪᖔᑕ ᐃᓕᓐᓂᐊᖅᑎᓄᑦ 
ᑕᒪᒃᑯᐊᒐᓚᐃᓪᓗ. ᑕᐃᒪᐃᒻᒪᑦ ᐃᓕᓴᐃᔩᑦ-ᐃᓕᓐᓂᐊᖅᑏᑦ ᐊᒥᓲᓂᖏᑦ ᑕᑯᓐᓇᖅᑐᒋᑦ ᐃᓛᓐᓂᒃᑯᑦ ᐊᑦᑐᐊᕙᙱᓚᑦ 
ᑮᓇᐅᔭᓄᑦ ᐋᖅᑭᑦᑕᐅᓯᒪᔪᓄᑦ ᑕᐃᒪᐃᒻᒪᑦ ᑲᔪᓯᒋᐊᕋᓱᐊᖅᐳᒍᑦ ᕿᒥᕐᕈᓪᓗᑕ. 
 
ᐱᓗᐊᖅᑐᒥᑦ ᒪᓕᒐᓕᐅᖅᑎᒧᑦ ᑎᑎᖅᑲᐅᓯᐊᓚᐅᕋᒪ ᒪᓕᒐᓕᐅᖅᑎᒥᑦ ᐱᔾᔪᑎᒋᓪᓗᒍ ᐃᑉᐱᐊᕐᔪᒻᒥᑦ 
ᖃᓄᐃᓐᓂᐅᔪᖅ. ᐃᒪᐃᒍᒪᙱᓐᓇᒪ ᒪᓕᒐᓕᐅᕐᕕᒻᒥᑦ, ᑕᒪᓐᓇ ᐅᖃᐅᓯᕆᔪᒪᙱᓇᒃᑯ ᐱᓪᓗᒍ ᐃᒻᒥᓐᓅᖓᔪᖃᕐᒪᑦ 
ᐃᓚᖓᒍᑦ. ᐅᖃᕈᓐᓇᖅᐳᖓᓕ ᒪᓕᒐᓕᐅᖅᑎᒧᑦ ᑎᑎᕋᖅᑕᒥᓂᖏᑦ ᐱᓚᐅᕋᒃᑭᑦ, ᑎᑎᖅᑲᐅᓯᐊᓚᐅᖅᑐᖓᓗ 
ᓂᕈᐊᖅᑎᒋᔭᒥᑦ, ᑕᒪᓐᓇ ᐱᓕᕆᐊᕆᕙᓪᓕᐊᓪᓗᒍ ᑭᐅᔾᔪᑎᖃᕐᓂᐊᖅᑐᒋᓪᓗᖓᓗ ᐱᓇᓱᐊᕈᓯᐅᓂᐊᖅᑐᒥᑦ. ᑭᓯᐊᓂ 
ᒫᓐᓇᐅᔪᖅ ᓈᒻᒪᓈᙱᒻᒪᑦ ᑕᒪᑐᒥᖓ ᐅᖁᐅᓯᖃᕆᐊᖓ ᖃᐅᔨᒪᓪᓗᖓᓗ ᒪᓕᒐᓕᐅᖅᑎ ᑕᒪᑐᒥᖓ ᖃᐃᔨᒪᒻᒪᑦ. 
 
ᑭᐅᔾᔪᑎᒋᓪᓗᒋᑦ ᐃᓚᖏᓐᓄᑦ ᐊᐱᖅᑯᑎᓄᑦ, ᐱᓗᐊᖅᑐᒥᑦ ᑮᓇᐅᔭᓕᕆᓂᕐᒧᑦ ᐱᔾᔪᑎᖃᖅᑐᒧᑦ ᐃᓕᓐᓂᐊᕐᕕᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᓚᒋᐊᕈᑦ ᐊᐱᖅᑯᑎᓐᓄᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᐳᖓ ᑮᓇᐅᔭᓕᕆᔾᔪᓯᕐᓂᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖏᑦ ᐃᓚᓕᐅᔾᔭᐅᓯᒪᖅᑰᔨᙱᒻᒪᑕ ᑮᓇᐅᔭᓕᕆᔾᔪᓯᕐᓄᑦ ᑕᐃᒃᑯᐊ ᐱᒻᒪᕆᐅᒻᒪᑕ 
ᐃᖅᑲᓇᐃᔭᖅᑏᑦ. ᐅᑦᑑᑎᒋᓪᓗᒍ, ᐊᕐᓇᐅᑉᐸᑦ ᕿᑐᕐᖓᑖᕐᓂᕐᒧᑦ ᓄᖅᑲᖓᑲᐃᓐᓇᕆᐊᖃᕐᒪᑦ ᐊᒻᒪᓗ 
ᕿᑲᕈᑎᑖᕆᐊᖃᖅᑐᓂ ᑕᒪᒃᑯᐊᖑᒻᒪᑕ ᐃᓇᖏᖅᑕᐅᑲᐃᓐᓇᖃᑦᑕᕆᐊᖃᖅᑐᑦ ᐃᓕᓴᐃᔨᓄᑦ ᐃᓕᓴᐃᔩᑦ 
ᐊᑐᐃᓐᓇᐅᒍᓐᓃᖅᑎᓪᓗᒋᑦ ᐃᓕᓐᓂᐊᕐᕕᒻᒨᕐᓂᐊᖅᑎᓪᓗᒋᑦ. ᓱᒻᒪᑦ ᐃᓚᓕᐅᔾᔭᐅᓯᒪᙱᓚᑦ ᑮᓇᐅᔭᖅᑖᖑᕙᑦᑐᓄᑦ 
ᐋᖅᑭᔅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑭᓇᐅᔭᖅᑖᖑᕙᑦᑐᓄᑦ ᐋᖅᑭᔅᓯᒪᔪᑦ ᒫᓐᓇᐅᔪᖅ 
ᐋᖅᑭᔅᓯᒪᕗᑦ ᑲᑎᑦᑐᒋᑦ ᐊᒥᓲᓂᖏᑦ ᐃᓕᓐᓂᐊᖅᑏᑦ ᓇᓕᐊᓐᓂᑐᐃᓐᓇᖅ ᐃᓕᓐᓂᐊᕐᕕᒻᒥᑦ ᒪᓕᑦᑐᒋᑦ 
ᐱᑕᖃᖁᔭᐅᔪᑦ ᐃᓕᓐᓂᐊᕆᐊᖃᑦᑕᖅᑐᓄᑦ. ᑕᐃᒪᐃᒻᒪᑦ ᐊᖓᔪᖅᑳᖅ ᑕᕝᕗᖓᖅᑐᑦ ᐊᖓᔪᖅᑳᖃᕐᕕᒻᒧᑦ, 
ᐊᐱᕆᓯᒪᒐᒪ ᕿᒥᕐᕈᖁᔨᓪᓗᖓ ᑭᓇᐅᔭᖅᑖᖑᕙᑦᑐᓄᑦ ᐋᖅᑭᔅᓯᒪᔪᓂᑦ. 
 
ᐊᑐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᔾᔨᒌᙱᑦᑐᓂᑦ ᐱᓕᕆᐊᖃᕐᒪᑕ. ᐅᑦᑑᑎᒋᓪᓗᒍ, ᐅᖃᖅᑏ, 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐅᑦᑑᑎᒋᓪᓗᒍ, ᑲᖏᖅᖠᓂᕐᒥ ᐃᓕᓐᓂᐊᕐᕕᑦᑕᖃᒃᑲᓂᖅᑐᓂ 
ᐃᓕᓐᓂᐊᖅᑎᑕᖃᒃᑲᓂᖅᑐᓂ ᑮᓇᐅᔭᖃᕐᓂᖅᓴᐅᒋᐊᖃᕋᔭᖅᑰᕐᒪᑕ ᐊᓪᓚᕝᕕᓕᕆᓂᕐᒧᑦ ᐊᑭᐅᔪᓄᑦ ᐱᓪᓗᒍ 
ᐱᔭᔅᓴᖃᕐᓂᖅᓴᐅᒻᒪᑕ ᓄᓇᓕᕋᓛᖑᓂᖅᓴᒥᓂᑦ. ᑕᒪᔾᔭ ᐱᔾᔪᑎᐅᕗᑦ, ᐅᖃᖅᑏ, ᑮᓇᐅᔭᐃᑦ ᐸᕐᓇᑕᐅᓯᒪᔪᑦ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒥᓲᓂᖅᓴᐅᔪᓐᓇᖅᐳᑦ ᖃᑦᑏᓐᓇᐅᓂᖅᓴᐅᔪᓐᓇᖅᑐᑎᓪᓗ ᒪᓕᑦᑐᒋᑦ 
ᖃᓄᐃᓕᖓᓂᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐃᓚᒋᐊᕈᑦ. ᑭᖑᓪᓕᕐᒥᑦ ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ ᕿᒥᕐᕈᓂᐊᕋᕕᑦ ᑭᓇᐅᔭᖅᑖᖑᕙᑦᑐᓄᑦ ᐋᖅᑭᔅᓯᒪᔪᓂᑦ. 
ᐅᖃᖅᑏ, ᐃᒻᒪᖃ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᓪᓚᑦᑎᖏᑦ, ᐃᓱᒪᔅᓴᖅᓯᐅᕈᑎᖃᕐᓂᐊᕆᕕᓰ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᓪᓚᑦᑎᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐊᔾᔨᒋᙱᒻᒪᒍ ᐅᖃᐅᓯᕆᔭᑦᑕ. ᐊᓪᓚᑦᑎᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ. ᐅᑦᑑᑎᒋᓪᓗᒍ, ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐊᑭᓕᖅᓱᐃᔪᒪᑉᐸᑕ ᕿᑲᕈᑎᓂᑦ ᒪᓕᑦᑐᒍ ᖃᑦᑎᑐᐃᓐᓇᕐᓂᑦ ᑮᓇᐅᔾᔭᔅᓴᓂᖏᑦ ᐊᑦᑕᑎᖃᙱᑦᑐᒧᑦ 
ᐃᖅᑲᓇᐃᔭᖅᑎᒧᑦ, ᐱᔪᓐᓇᖅᑎᑕᐅᒍᓐᓇᖅᐳᑦ, ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ, ᐊᑭᓕᖅᓱᐃᓗᑎᒃ ᒪᓕᑦᑐᒋᑦ 
ᑮᓇᐅᔾᔭᔅᓵᖏᑦ. 
 
ᐅᖃᕈᓐᓇᖅᐳᖓᓕ ᒪᓕᒐᓕᐅᖅᑎᒧᑦ ᐃᓚᖓᑦ ᕿᒥᕐᕈᓂᐅᑉ ᐃᓕᓐᓂᐊᕐᕕᓐᓂᑦ ᑭᓇᐅᔭᖅᑖᖑᕙᑦᑐᓄᑦ ᐋᖅᑭᔅᓯᒪᔪᑦ 
ᐃᓚᓕᐅᔾᔭᐅᓂᐊᕐᒪᑕ ᕿᒥᕐᕈᓕᕈᑦᑕ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᕈᓯᐊᖅᐸᒻᒪᖔᑕ 
ᓇᒻᒥᓂᖅ, ᑕᑯᒋᐊᕐᓗᒋᑦ ᐊᓪᓚᕝᕕᓕᕆᔾᔪᑏᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᕈ, ᐅᖃᖅᑏ, ᐃᓕᓐᓂᐊᕆᐊᖃᑦᑕᖅᑐᑦ 
ᐊᑎᓕᐅᖅᑕᐅᓲᖑᒻᒪᑕ ᐊᑦᑑᕙᒥ ᐊᒻᒪ ᑮᓇᐅᔭᓕᕆᕙᑦᑐᑎᒃ ᒪᓕᑦᑐᒋᑦ ᖃᑦᑎᐅᓂᖏᑦ ᐃᓕᓐᓂᐊᕆᐊᖅᑐᑦ. 
ᖃᓄᐃᒋᐊᕈᑕᐅᓂᐊᖅᐸᓪᓕ ᑕᐃᒃᑯᐊ ᓄᓇᓖᑦ ᐊᒥᓲᓗᐊᖅᑐᓂᑦ ᐃᓕᓐᓂᐊᖅᑎᖃᖅᑐᑦ ᐃᓕᓴᐃᔩᑦ? ᐃᓕᓐᓂᐊᖅᑏᑦ 
25-ᖑᖅᑰᕐᒪᑕ ᐊᑕᐅᓯᕐᒧᑦ ᐃᓕᓴᐃᔨᒧᑦ. ᖃᓄᐃᒃᑲᔭᖅᐸᑦ ᐊᒥᓲᓗᐊᕐᓂᖅᐸᑕ ᐃᓕᓐᓂᐊᖅᑏᑦ, ᐃᓕᓴᐃᔨᒃᑲᓂᕐᓂᑦ 
ᑐᓂᔭᐅᒐᔭᖅᐹᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᓐᓇ ᐸᕐᓇᒍᑎᓖᑦ. ᐃᓱᒪᒋᔭᐅᓂᖓ ᑖᓐᓇ 
ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᖓ ᐃᓱᒪᒋᔭᖃᕐᓂᖅᓴᐅᔭᕆᐊᓕᒃ ᖃᓄᐃᓕᐅᖅᐸᓪᓕᐊᓂᐅᔪᒥᒃ 
ᐃᓕᓐᓂᐊᕐᕕᑦᑎᓐᓂ ᐅᓪᓗᒥᐅᔪᖅ. ᑕᐃᒪᓐᓇᐃᖏᒻᒪᑦ ᑐᓐᖓᕕᖃᑦᑐᓂ ᐊᑯᓂᐅᓂᕆᔭᕆᐊᖃᖓᓄᑦ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, ᓲᕐᓗ ᐊᑦᑑᕙᒥ ᐃᓕᓐᓂᐊᖅᑏᑦ ᐊᒥᓲᓂᖏᑦ. ᐃᓱᒪᓇᕋᔭᖅᐳᖅ ᑖᓐᓇ 
ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᖓ ᓴᖅᑭᑕᐅᓗᓂ ᐃᓱᒪᒋᔭᖃᑦᑐᖅ ᖃᓄᐃᓕᖓᓂᐅᔪᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᑕ ᑲᑎᒪᒡᔪᑎᒃᓴᓄᑦ, ᓈᓴᐅᑎᓕᒃ 7, ᑎᑎᕋᖅᓯᒪᔪᖅ ᐊᐱᖅᑯᑎᑦ. 
ᓈᓴᐅᑎᓕᒃ 8, ᐅᑎᕐᓂᖅ ᑎᑎᕋᖅᓯᒪᔪᑦ ᐊᐱᖅᑯᑎᓄᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᑎᑎᕋᖅᓯᒪᔪᖅ ᐊᐱᖅᑯᑎᒧᑦ 010 – 2(1): ᐃᖅᑲᓇᐃᔭᖅᑎᑦ ᐃᓪᓗᖃᑦᑎᑕᐅᒍᓐᓇᓂᕐᒧᑦ 
 



ᐅᓪᓗᑐᐃᓐᓇᖅ, ᒪᐃ 21, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᖓ ᑭᐅᔾᔪᑎᒥᒃ ᐅᑎᕐᓗᓂ ᑎᑎᕋᖅᓯᒪᔪᒃᑯᑦ 10 - 2(1) ᑖᒃᓱᒪᓐᖓᑦ 
ᐊᖓᔪᖅᑳᖓ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ.  
 
ᑭᐅᔭᐅᔪᖅ ᐊᖓᔪᖅᑳ ᐲᑕ ᕿᓚᕝᕙᕐᒧᑦ 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ 
 
ᐱᔾᔪᑎᒃᓕ: ᐃᖅᑲᓇᐃᔭᖅᑏᑦ ᐃᓪᓗᑦᓴᖃᕆᐊᖃᕐᓂᖏᑦ ᓴᓇᔭᐅᓯᒪᑎᓪᓗᒍ ᓄᑖᖅ 
 ᑭᕙᓪᓕᕐᒥ ᐋᓐᓂᐊᕐᕕᒃ 
 
1 ᖃᓄᐃᑦᑐᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᑦᓴᓂᒃ ᐱᑕᖃᕆᐊᓕᓐᓂᒃ ᓇᓗᓇᐃᖅᑕᐅᓯᒪᕙᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᓴᓇᔭᐅᓂᖓ ᐱᔾᔪᑎᒋᓪᓗᒍ? 
 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓇᓗᓇᐃᖅᓯᓯᒪᔪᑦ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ 23-
ᓂᒃ ᓄᑖᖅ ᑭᕙᓪᓕᕐᒥ ᐋᓐᓂᐊᕐᕕᒃ ᑲᖏᖅᖠᓂᕐᒥ.  

 
2 ᖃᓄᖅ ᑳᓐᑐᕌᑦ ᐱᓕᕆᐊᖑᓂᐊᖅᑲᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᓴᓇᔭᐅᒋᐊᖃᖅᑎᓪᓗᒋᑦ 

ᐃᓪᓗᑦᓴᐃᑦ? 
 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓂᒃ ᐊᑭᑦᑐᕋᐅᑎᑎᑦᓯᓛᖅᑐᑦ ᑳᓐᑐᕌᒥᒃ ᐊᑕᖏᕐᓗᒋᑦ ᐃᓪᓗᑦᓴᐃᑦ, 
ᑎᑭᑎᑕᐅᓗᑎᒃ ᐊᒻᒪᓗ ᓴᓇᔭᐅᓗᑎᒃ ᖁᓕᑦ (10) ᐃᓪᓗᐃᑦ ᒪᓕᓪᓗᒋᑦ ᓴᖅᑭᖅᑕᐅᓯᒪᔪᑦ ᓄᓇᕗᑦ 
ᒐᕙᒪᒃᑯᖏᑕ ᑳᓐᑐᕌᓕᕆᓂᕐᒧᑦ ᐊᑐᐊᒐᖏᑦ.  

 
3 ᖃᖓ ᐊᑭᑦᑐᕋᐅᑎᒍᑏᑦ ᓴᖅᑭᖅᑕᐅᓛᖅᑲᑦ ᐃᓪᓗᓕᐅᕈᑎᑦᓴᓄᑦ? 
 

ᐊᑭᑦᑐᕋᐅᑎᑎᑦᓯᒍᑏᑦ ᓴᖅᑭᖅᑕᐅᓛᖅᑐᑦ ᐱᓇᓱᐊᕈᓯᖓᓂ ᒪᐃ 24, 2004, ᐊᒻᒪᓗ ᒪᑐᓗᑎᒃ ᔫᓂ 11, 
2004. 

 
4 ᖃᑦᓯᓂᒃ ᐊᑭᖃᕐᓂᐊᖅᓱᕆᔭᐅᕙᑦ ᐃᓪᓗᐃᑦ ᓴᓇᔭᐅᒋᐊᖃᕐᓂᖏᑦ? 
 

ᐊᑭᖃᕐᓂᐊᖅᓱᕆᔭᐅᔪᑦ 10 ᐃᓪᓗᐃᑦ ᓴᓇᔭᐅᓂᖏᓐᓄᑦ $2.5 ᒥᓕᐊᓐᓂᒃ. 
 
5 ᖃᖓᒃᑯᑦ ᐱᔭᕇᖅᑕᐅᒋᐊᖃᕐᓂᐊᖅᑲᑦ ᐃᓪᓗᓕᐅᖅᑕᐅᒋᐊᓖᑦ? 
 

ᐃᓪᓗᑦᓴᐃᑦ ᓂᕆᐅᒋᔭᐅᔪᑦ ᐊᑐᐃᓐᓇᐅᓕᕐᓂᐊᕐᓂᖏᓐᓂᒃ ᐅᑭᐅᖓᓂ ᐅᕝᕙᓗ ᐅᐱᕐᖓᕋᑖᖅ 2005-ᒥ. 
 
6 ᓇᓕᐊᑐᐃᓐᓇᖅ ᐃᓪᓗᑦᓴᐃᑦ ᐊᑐᖅᑐᐊᖅᑕᐅᔪᑦᓴᐅᓂᐊᖅᑲᑦ ᓇᒻᒥᓂᖃᖅᑎᐅᔪᓂᒃ ᐅᕝᕙᓗ ᐃᓪᓗᓕᕆᓂᕐᒧᑦ 

ᓇᒻᒥᓂᖃᖅᑎᐅᔪᓂᒃ? 
 

ᐋᒡᒐ. ᐱᔭᕇᖅᑕᐅᑉᐸᑕ, ᐃᓘᓐᓇᑎᒃ ᐃᓪᓗᐃᑦ ᓇᒻᒥᓂᖁᑎᒋᔭᐅᓂᐊᖅᑐᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ. 

 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᓕᒃ 9. ᓈᓴᐅᑎᓕᒃ 10. ᓈᓴᐅᑎᓕᒃ 11. ᓈᓴᐅᑎᓕᒃ 12. ᓈᓴᐅᑎᓕᒃ 
13. ᓈᓴᐅᑎᓕᒃ 14, ᓴᖅᑭᑎᑕᐅᓂᖏᑦ ᑎᑎᕋᖅᓯᒪᔪᑦ ᐸᐃᑉᐹᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ 
 
ᓴᖅᑭᑕᐅᔪᑦ ᑎᑎᖅᑲᒃ 015 – 2(1): ᐊᑦᔨᓐᖑᐊᑦ ᐃᒃᐱᐊᕐᔪᒻᒥ ᑭᓈᓗᒃᑕᖅᕕᖓᑕ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓴᖅᑮᔪᒪᓪᓗᖓ ᑎᑎᕋᖅᓯᒪᔪᒃᑯᑦ, ᐊᑦᔨᓐᖑᐊᓂᒃ ᐃᑉᐱᐊᕐᔪᒻᒥ 
ᑭᓈᓗᒃᑕᖅᕕᖓᑕ. (ᑐᓵᔨᒃᑯᑦ ᓄᖅᑲᖅᐳᖅ): ᐅᖃᖅᑏ, ᑖᒃᑯᐊ ᐊᑦᔨᓐᖑᐊᑦ ᓇᓗᓇᐃᖅᓯᑎᐊᖅᑐᑦ ᑭᓈᓗᖃᖅᕕᒃ  

ᑕᑕᓕᕐᓂᖓᓂᒃ ᐱᔪᓐᓇᕐᓂᖓᑕ ᐅᖓᑖᓄᑦ. ᐅᖃᖅᑏ, ᐅᑉᐱᓇᓐᖏᒻᒪᕆᑦᑐᖅ ᑭᓈᓗᖃᖅᕕᒃ ᑕᐃᒫᒃ 
ᐊᑐᖅᑕᐅᒍᓐᓇᕐᓂᖓᓂᒃ. 
 
ᐅᖃᖅᑏ, ᐊᓕᐊᓇᐃᒍᓱᑉᐳᖓ ᑐᒡᓕᐊ ᐊᖓᔪᖅᑳᑉ ᐱᓕᕆᐊᖃᕐᒪᑦ ᐋᖅᑭᒃᓯᓇᓱᐊᖅᑐᓂ ᑖᒃᓱᒥᖓ ᐊᒻᒪᓗ 
ᓂᕆᐅᑦᑎᐊᖅᐳᖓ ᕿᒥᕐᕈᓛᕆᐊᔅᓴᖅ ᐊᑯᓂᒧᑦ ᐸᕐᓇᒍᑎᓂᒃ ᓄᓇᓖᑦ ᑭᓈᓗᖃᖅᕕᒃᓴᖓᓄᑦ ᑐᒃᓯᕋᐅᑎᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑕᐅᓂᖏᑦ ᐸᐃᑉᐹᑦ ᑎᑎᖅᑲᐃᑦ. ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ. 
 
ᓴᖅᑭᑕᐅᔪᑦ ᑎᑎᖅᑲᒃ 016 – 2(1): ᑭᒃᑯᑐᐃᓐᓇᕐᓄᑦ ᐃᓕᖓᔪᑦ ᑮᓇᐅᔭᐃᑦ ᖃᐅᔨᓴᖅᑕᐅᓯᒪᖏᑦᑐᑦ 
ᑎᑎᕋᖅᓯᒪᔪᖅ (ᖃᐅᔨᓴᖅᑕᐅᓯᒪᙱᑦᑐᑦ) ᒫᑦᓯ 31, 2003 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᑉᐳᖓ ᐅᑎᖅᑎᑦᑎᒍᓐᓇᕋᒪ 
ᐅᖃᐅᓯᐅᓚᐅᖅᑐᒥᒃ ᑕᕝᕙᓂ ᑮᓇᐃᔭᓂᒃ ᖃᐅᔨᓴᖅᑎᐅᑉ ᐅᓂᒃᑳᖓᓂ ᓴᖅᑮᓯᓗᖓ ᑭᒃᑯᑐᐃᓐᓇᕐᓄᑦ ᐃᓕᖓᔪᑦ 
ᑮᓇᐅᔭᐃᑦ ᖃᐅᔨᓴᖅᑕᐅᓯᒪᖏᑦᑐᑦ ᑎᑎᕋᖅᓯᒪᔪᓂᒃ ᒫᑦᓯ 31, 2003-ᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑰᓕ. 
 
ᓴᖅᑭᑕᐅᔪᑦ ᑎᑎᖅᑲᒃ 017 – 2(1): ᑎᑎᖅᑲᖅ ᓯᑲᐃᐅᐊᑦᑯᓐᓂᑦ  
 
ᑰᓕ: ᐅᖃᖅᑏ, ᐊᓕᐊᓇᐃᒍᓱᑉᐳᖓ ᓴᖅᑮᓯᒍᓐᓇᕐᕋᒪ ᑎᑎᖅᑲᒥᒃ ᑖᒃᑯᓇᓐᖓᑦ ᓯᑲᐃᐅᐊᑦᑯᓐᓂᑦ ᐅᓪᓗᖓ ᒪᐃ 20, 
2003. ᑎᑎᖅᑲᖅ ᑐᕌᖓᔪᖅ ᐊᖓᔪᖅᑳᖅ ᐸᐅᓗᓯ ᐅᑲᓕᖅ ᐊᒻᒪᓗ ᐊᖓᔪᖅᑳᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ, ᐊᖓᔪᖅᑳᖅ ᐄᑐᐊ ᐲᑯ ᒐᕙᒪᒃᑯᑦ ᓄᓇᕗᒻᒥ. ᓴᖅᑭᕈᒪᓪᓗᒍ ᑎᑎᖅᑲᖅ ᑐᕌᖓᔪᖅ ᐃᒻᒥᓄᑦ 
ᐊᑦᑐᐊᔪᖃᓗᐊᖅᑐᖃᑦᑎᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᓕᒃ 15, ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. ᓈᓴᐅᑎᓕᒃ 16. ᓈᓴᐅᑎᓕᒃ 17. 
ᐱᒋᐊᖅᑎᑦᑎᔾᔪᑏᑦ. ᐱᒋᐊᖅᑎᑦᑎᔾᔪᑏᑦ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎ. ᐅᖃᕋᓱᐊᓐᖏᑦᑐᖓ, ᐃᓵᖃᐅᔪᖓ ᓈᓴᐅᑎ 17-ᒨᓐᖏᑦᑐᖅ. 
ᐅᑎᕈᒪᑐᐃᓐᓇᖅᑐᖓ ᓴᖅᑭᑕᐅᓂᖏᓐᓄᑦ ᑎᑎᖅᑲᐃᑦ. 
 
ᐅᖃᖅᑎ (ᑐᓵᔨᒃᑯᑦ): ᓈᓴᐅᑎᖓ 14, ᓴᖅᑭᑕᐅᓂᖏᑦ ᑎᑎᖅᑲᐃᑦ, ᕿᓚᕝᕙᖅ. ᓇᓕᐊᓐᓄ ᓈᓴᐅᑎᓕᒻᒨᕈᒪᕕᑦ. 
ᐅᖃᕐᓗᒍ ᓈᓴᐅᑎᖓ ᑲᑎᒪᔾᔪᑎᒃᓴᓂᑦ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ, ᐅᑎᕈᒪᔪᖓ ᓈᓴᐅᑎᓕᒃ 14, ᓴᖅᑭᑕᐅᓂᖏᑦ ᑎᑎᖅᑲᐃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐅᑎᕈᒪᓪᓗᓂ ᖕᒃ, ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᐊᒃᑳᖅᑐᖃᖅᐸ. ᐊᒃᑳᖅᑐᖃᓐᖏᒻᒪᑦ. ᑲᔪᓯᒋᑦ. 
 

ᐅᑎᕐᓗᑕ ᓈᓴᐅᑎᓕᒃ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᑦ ᑎᑎᖅᑲᒃ 018 – 2(1): ᐃᓪᓗᐃᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕈᑕᐅᔪᑦ 

ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, ᑭᐅᓗᒍ 
ᒪᓕᒐᓕᐅᖅᑎᐅᖃᑎᒐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ, ᖁᕕᐊᓱᒃᐳᖓ ᑐᓂᓯᔭᕆᐊᒃᓴᖅ ᐊᔾᔨᖓᓂᒃ 
ᖃᓄᐃᓐᓂᖏᓐᓄᑦ ᖃᐅᔨᓴᕈᑕᐅᔪᑦ ᐱᖓᓲᔪᑦ ᐃᓪᓗᐃᑦ, ᐊᑐᖅᑐᐊᖅᑕᐅᑎᑕᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᕐᕕᐊᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ, ᓈᓴᐅᑎᓕᒃ 17. ᓈᓴᐅᑎᓕᒃ 18. ᓈᓴᐅᑎᓕᒃ 19. 
ᓈᓴᐅᑎᓕᒃ 20, ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ ᑉ, ᑮᓇᐅᔭᐃᑦ 
ᐊᑐᖅᑐᒃᓴᐃᑦ, ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᒪᓕᒐᖅ 2004/2005. ᒫᓐᓇᐅᔪᖅ ᑲᒪᒋᓂᐊᖅᐸᕗᑦ ᓈᓴᐅᑎᓕᒃ 
20 1:00-ᒨᖅᑲᑦ ᐃᕝᔭᕈᑕᐃᓪᓚᒃ ᐃᒃᓯᕙᐅᑕᕆᔭᐅᓗᓂ. ᐅᓪᓗᕈᒻᒥᑕᑲᐃᓐᓇᕐᓂᐊᖅᐳᒍᑦ ᐅᑎᕐᓂᐊᕐᓗᑕ 1:00-ᒨᖅᑲᑦ. 
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 11:40ᒥ ᐱᒋᐊᑲᓂᖅᑐᑎᑦ 12:56ᒥ 
 



ᐅᓪᓗᑐᐃᓐᓇᖅ, ᒪᐃ 21, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

355

ᑲᑎᒪᔾᔪᑎᒃᓴᖅ 20: ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᓄᑦ ᐊᒻᒪᓗ ᐊᓯᖏᓐᓄᑦ 
  
ᐃᒃᓯᕙᐅᑕᖅ (ᐃᕝᔭᕈᑕᐃᓪᓚᒃ): ᑲᑎᒪᔨᕋᓛᑐᐃᓐᓇᐃᑦ ᐱᓕᕆᐊᖃᕋᑦᑕ 2004-05 ᓇᓚᐅᑦᑖᖅᑕᐅᓯᒪᔪᓂᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ. ᑲᑎᒪᔩᑦ ᐅᖃᐅᑎᔪᒪᕙᒃᑲ ᑲᔪᓯᖁᓪᓗᑕ ᐊᐱᖅᑯᒻᒧᑦ ᒪᑉᐱᖅᑐᒐᖅ ᕼ-9. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐅᖃᓪᓚᕝᕕᒻᒨᖁᕙᒃᑲ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑐᙵᓱᒋᑦ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᓇᓗᓇᐃᒃᑲᐃᓐᓇᒃᑭᑦ ᑭᒃᑰᒻᒪᖔᑕ 
ᑎᑎᕋᖅᑕᐅᓂᐊᕐᒪᑕ. 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂᑦ ᑐᖏᓕᕋ ᐴᓂ ᐱᓚᐃ, 
ᐊᒻᒪᓗ ᐃᑲᔪᖅᑎᖓ ᕕᒃᑐ ᑐᑐ. 
 
ᐃᒃᓯᕙᐅᑕᖅ: ᒪᑐᐃᖓᓕᖅᐳᖅ ᑭᒃᑯᑐᐃᓐᓇᐃᑦ ᐊᐱᖅᓱᕈᒪᑉᐸᑕ ᕼ-9-ᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᔭᕋᓕ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᖓᓄᑦ ᐅᕙᖓ, 
ᓇᓗᓇᐃᖅᓯᕕᐅᒃᑲᓐᓂᕈᒪᒐᒪ, ᖃᐅᔨᒪᔪᐃᓐᓇᐅᒐᑦᑕ ᓰᑏᕝᕙᒥᓂᑦ ᐅᖃᐅᓯᐅᖃᑦᑕᖅᓯᒪᒻᒪᑕ ᖃᖓᑕᓲᓕᕆᔩᑦ. 
ᐊᐱᖅᑯᑎᒐᓕ ᖃᓄᖅ ᐊᖓᔪᖅᑳᖃᕐᕕᓯ ᐊᑐᖅᓯᒪᕙ, ᑕᒪᓐᓇ ᐅᖃᐅᓯᐅᓯᒪᔪᖅ ᖁᔭᓈᖅᑕᐅᓚᐅᕐᒪᑦ. 
ᐱᔾᔪᑎᒋᓪᓗᒍᓗ ᓴᓂᑭᓗᐊᕐᒥᑦ ᐅᖓᕙᕆᐊᖅᑕᐅᒃᑲᓐᓂᓚᐅᕐᒪᑦ. ᑳᓐᑐᕌᖑᔪᖅ ᐅᖓᕙᕆᐊᖅᑕᐅᓪᓗᓂ 
ᐱᖓᓲᔪᖅᑐᑲᓐᓂᕐᓄᑦ ᑕᖅᑭᓄᑦ. 
 
ᖁᔭᓐᓇᒦᕈᒪᕙᕋᓗ ᐊᖓᔪᖅᑳᖅ ᓇᓗᓇᐃᖅᓯᕕᒋᓚᕐᒪᖓ. ᖃᐅᔨᔪᒪᕗᖓᓕ, ᑕᐃᒪᐃᒃᑲᔪᑉᐹᑦ 
ᐅᖓᕙᕆᐊᖅᓯᕙᑦᑐᑎᑦ ᓴᓂᑭᓗᐊᕐᒥᑦ ᐱᔨᑦᓯᕐᓂᕐᓄᑦ ᐱᖓᓲᔪᖅᑐᓄᑦ ᑕᖅᑭᓄᑦ, ᐅᕝᕙᓘᓐᓃᑦ ᑕᒪᓐᓇ 
ᑕᐃᒪᐃᑲᐃᓐᓇᓚᐅᖅᐹ ᐊᑐᖅᑕᐅᓂᐊᕐᓗᓂ, ᑭᓯᐊᓂ ᐊᐱᖅᑯᑎᒐᓕ ᑕᐃᒪᐃᒃᑲᔪᑉᐹᑦ ᐊᓯᐊᒎᖅᑐᑎᒃ ᐊᑐᐊᒐᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᐊᐱᖅᑯᑎᖓ, ᒪᓕᒐᓕᐅᖅᑎᒧᑦ 
ᐊᐱᖅᑯᑕᐅᓚᐅᕐᒪᑦ ᐊᐃᑉᐱᕐᒥᑦ ᐱᖓᑦᑎᕐᒥᓪᓘᓐᓃᑦ ᑕᒪᓐᓇ ᐱᓕᕆᐊᕆᕙᕗᑦ ᒫᓐᓇᐅᔪᖅ ᓄᐊᑦᑎᓪᓗᑕ 
ᑐᑭᓯᒋᐊᕈᑎᔅᓴᓂᑦ. ᑕᒪᓐᓇ ᑐᑭᓯᒋᐊᕈᑦ ᓄᐊᑕᐅᒌᖅᐸᑦ ᐅᖃᐅᓯᕆᓛᖅᐸᕋ ᒪᓕᒐᓕᐅᖅᑎᒧᑦ.ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒐ ᐊᖓᔪᖅᑳᑉ ᑐᖏᓕᐊᓄᑦ. ᐅᖃᖅᓯᒪᒐᕕᑦ 
ᑭᖑᓪᓕᖅᐹᒥᑦ ᑭᐅᔾᔪᑎᓐᓄᑦ ᑳᓐᑐᕌ ᐅᖓᕙᕆᐊᖅᑕᐅᓚᐅᕐᒪᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ 
ᓴᓂᑭᓗᐊᕐᒧᑦ ᑭᕙᓪᓕᖅ ᐃᐊᒃᑰᖃᑦᑕᖅᑐᑎᒃ, ᑎᓕᔭᐅᓚᐅᕋᕕᑦ ᐊᖓᔪᖅᑳᖑᓪᓗᑎᑦ ᑕᐃᒪᐃᖁᔭᐅᓪᓗᑎᑦ, ᑕᐃᒫᒃ 
ᐊᖓᔪᖅᑳᖑᓪᓗᑎᑦ ᑐᖏᓖᑦ ᐅᖃᓚᐅᕐᒪᑦ ᑭᖑᓪᓕᖅᐹᒥᑦ ᑭᐅᔾᔪᑎᖓᒍᑦ. 
 
ᐊᐱᖅᑯᑎᒋᔪᒪᓕᕐᒥᔭᕋᓕ ᐱᔾᔪᑎᒋᓪᓐᓗᒍ ᖃᖓᑕᓲᓂᑦ ᐊᑭᓖᓯᒪᖃᑦᑕᖅᑐᑦ ᓴᓂᑭᓗᐊᕐᒥᑦ. ᖃᓄᐃᑦᑐᓂᑦ 
ᐊᑐᖃᑦᑕᖅᐱᓯ, ᐅᕝᕙᓘᓐᓃᑦ ᐊᓯᐊᒍᑦ ᑎᓕᓯᔪᖃᓚᐅᖅᐸ ᐊᖓᔪᖅᑳᓂᒃ ᐊᑐᖁᔨᓪᓗᑎᒃ ᐊᑕᐅᓰᓐᓇᕐᒥᑦ 
ᖃᖓᑕᓲᕐᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᓚᐃ. 
 
ᐱᓚᐃ: ᓯᕗᓪᓕᕐᒧᑦ ᐊᐱᖅᑯᑎᖓᓄᑦ, ᑕᒪᓐᓇ ᓱᓕᙱᓚᖅ. ᐃᖅᑲᐅᒪᙱᑦᑎᐊᖅᐳᖓ ᐅᖃᖅᑐᖓ ᑳᓐᑐᕌ 
ᐅᖓᕙᕆᐊᖅᑕᐅᓐᓂᕆᐊᖓ ᐅᖃᐅᓯᐅᔪᖅ. ᐃᖅᑲᐅᒪᙱᓚᖓ ᐱᔾᔪᑎᖃᕐᒪᖔᖅ ᓵᑉᑕᒧᑦ, ᑐᒃᓯᕋᐅᒻᒥᑦ, ᑕᒪᓐᓇ 
ᖃᐅᔨᒋᐊᓂᕐᐊᖅᐸᕋ ᖃᐅᔨᒪᙱᑦᑎᐊᕋᒃᑯ ᑐᒃᓯᕋᐅᒻᒦᓐᓂᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐄ, ᑕᒻᒪᕋᑖᕋᒪ. (ᑐᓵᔨᒃᑯᑦ): ᑐᑭᓯᒋᐊᕈᑦ ᐅᖃᓕᒫᓚᐅᕋᒃᑯ ᐃᑉᐸᔅᓇᖅ, 
ᐱᔾᔪᑎᖃᖅᑐᖅ ᓄᖅᑲᑎᑦᑎᓂᕐᒧᑦ. ᐅᖃᓕᒫᓚᐅᕋᒃᑯ ᐱᔾᔪᑎᖃᖅᑐᓂ ᐊᑐᕋᔅᓴᕐᒥᑦ ᐃᓪᓗᒥᑦ ᐅᐃᓂᐸᒡᒥ, 
ᓄᖅᑲᖅᑎᑕᐅᓚᐅᖅᑐᖅ. ᐅᖃᒃᑲᓐᓂᓚᐅᕋᒪ ᑐᓂᔭᐅᓚᐅᕐᒪᓂᑦ ᑭᕙᓪᓕᖅ ᐃᐊᒃᑯᓐᓄᑦ ᐊᑭᓕᖅᑕᐅᓯᒪᖃᑦᑕᕐᓗᑎᒃ 
ᖃᖓᑕᓲᑦ. ᑕᒪᔾᔭ ᐃᓚᖓ ᓇᓗᒋᓚᐳᖅᑕᕐᒪᑦ. 
 
ᐊᐱᖅᑯᑎᒐᓕ ᖃᖓᑕᓲᑦ ᐊᑭᓕᖅᑕᐅᓯᒪᕙᑦᑐᑦ ᑐᓕ ᑐᓂᔭᐅᓚᐅᙱᒻᒪᑕ ᒫᓐᓇᒧᑦ ᓴᓂᑭᓗᐊᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ, ᐃᒃᓯᕙᐅᑖᖅ, ᑕᒪᓐᓇ ᐃᓚᒋᕚ ᐱᓕᕆᐊᕆᕙᓪᓕᐊᔭᑦᑕ 
ᕿᒥᓄᕐᕈᓂᑦᑎᓐᓂᑦ ᐊᐱᖅᑯᑎᒋᔭᖓ. ᐱᓯᒪᑦᑎᖏᓐᓇᑦᑕ ᑐᑭᓯᒋᐊᕈᑎᔅᓴᐅᔪᓕᒫᓂᑦ ᒫᓐᓇᐅᔪᖅ 
ᑭᐅᔾᔪᑎᔅᓴᖃᑦᑎᐊᕐᓇᖓ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪᐃᑦᑑᑉᐸᑦ ᖃᖓᒃᑯᑦ ᑐᑭᓯᒋᐊᕈᑎᔅᓴᐃᑦ ᐊᑐᐃᓐᓇᐅᓕᕐᓂᐊᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᑐᐃᓐᓇᐅᓂᐊᖅᐳᑦ 
ᐱᓇᓱᐊᕈᓯᐅᓂᐊᖅᑐᒥᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᑎᖅᑕᖃᒃᑲᓐᓂᕈᓐᓃᕐᒪᑦ ᐅᖃᕈᒪᓯᒪᔪᓂᑦ. ᒪᑉᐱᖅᑐᒐᖅ ᕼ-9. 
ᐋᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ ᐊᒡᒍᖅᓯᒪᔪᑦ. ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ $39,600,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ ᕼ-10. ᐋᓐᓂᐊᖅᑐᓕᕆᓂᕐᒧᑦ ᓴᐳᔾᔨᓂᖅ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $3,829,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ ᕼ-11. ᐋᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ ᐊᒡᒍᖅᓯᒪᔪᑦ. 
ᐃᑲᔪᖅᑕᐅᕕᓐᓄᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐱᖅᑯᑎᒋᔪᒪᕙᕋ ᐊᐅᓪᓚᖃᑦᑕᕐᓂᕐᒧᑦ ᐊᒻᒪᓗ ᐃᖏᕐᕋᔾᔪᑎᓄᑦ, 
ᐊᖏᔪᑲᓪᓚᐅᒻᒪᑕ. $35-ᒥᓕᐊᓐᖑᓚᐅᕐᒪᑕ. ᐊᐱᖅᑯᑎᒐ ᑐᕌᖓᔪᖅ ᑕᒪᑐᒧᖓ ᖃᖓᑕᓲᓄᑦ ᑐᐊᕕᓐᓇᖅᑐᕐᓄᑦ 
ᐋᓐᓂᐊᔪᖃᑦᑎᓪᓗᒍ ᐊᐃᓯᖃᑦᑕᖅᑎᓄᑦ ᐊᒻᒪᓗ ᐋᓐᓂᐊᕕᓕᐊᖅᑐᓄᑦ ᐊᐅᓚᖃᑦᑕᕐᓂᐅᔪᑦ. ᖁᔭᓐᓇᒦᕈᒪᓪᓗᒍ 
ᐱᓕᕆᕕᒋᔭᐃᑦ ᑐᓴᖅᑎᑦᑎᔪᓐᓇᕐᒪᑕ ᐅᕙᑦᑎᓐᓂᒃ, ᐊᒻᒪᓗ ᕿᒥᕐᕈᓂᖃᕐᓂᖏᓐᓄᑦ. 
 
ᐱᑕᖃᑦᑑᔮᖏᑎᐊᕐᒪᑦ ᑭᐅᑦᑕᖃᑦᑕᕈᓐᓇᖅᑐᓂᖃᑦᑑᔮᖏᒻᒪᑕ ᑐᒃᓯᕋᐅᑎᓄᑦ. ᓇᓗᓇᐃᖅᓯᒐᓛᒍᓐᓇᖅᑭᑦ 
ᖃᓄᐃᑦᑐᓂᒃ ᐊᑐᐊᒐᖃᒻᒪᖔᑦᓯ ᐊᒻᒪᓗ ᖃᓄᐃᑦᑐᒥᒃ ᐱᓕᕆᓂᖃᖃᑦᑕᕐᒪᖔᑦᓯ ᖃᐅᔨᓴᕐᓂᖃᑦᑎᓪᓗᒋᑦ 
ᑐᒃᓯᕋᐅᑎᓄᑦ ᐊᑭᑦᑐᕋᐅᑎᓂᒃᑯᑦᕙ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᐅᔪᖅ ᑐᓂᓂᐊᕐᕋᒃᑯᑦ ᐊᖓᔪᖅᑳᑉ 
ᑐᒡᓕᐊᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳᖅ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᐊᒐᖅ ᑖᓐᓇᐅᔪᖅ ᑖᒃᑯᐊᓕᒫᑦ ᑳᑦᑐᓛᖑᔪᑦ ᐊᐅᓚᖅᑎᑕᐅᖃᑦᑕᖅᑐᑦ 
ᑐᒃᓯᕋᐅᑎᓄᑦ ᐱᓇᓱᐊᕈᒪᔪᓄᑦ. ᐱᓕᕆᐊᖑᓂᖓ, ᐃᓚᖃᓲᖑᒻᒪᑦ ᐱᕙᓪᓕᐊᓂᖓᓂᒃ ᑐᒃᓯᕋᐅᑎᐅᑉ 
ᐊᑭᑦᑐᕋᐅᑎᒍᒪᔪᓄᑦ ᐊᒻᒪᑕᐅᖅ ᑲᑎᑕᐅᓂᖏᓐᓄᑦ ᐋᖅᑭᒃᓯᒪᓂᖓ ᖃᐅᔨᒪᕐᓂᕐᒧᑦ ᑕᐃᒃᑯᓂᖓ ᐱᔭᐅᒍᑎᒃ, 
ᐱᓕᕆᓂᖅᑕᖃᑦᑐᑦ ᖃᐅᔨᓴᖃᑦᑕᓂᕐᒥᒃ ᐱᐅᓂᖓᓂᒃ ᐊᒻᒪᓗᑕᐅᖅ ᑐᒃᓯᕋᐅᑎᐅᔪᑦ. 
 
ᐱᓕᕆᔨᓂᒃ ᐃᓕᓯᔪᖃᕋᔭᖅᑐᖅ ᒪᓕᑦᑐᒍᑦᑕᐅᖅ ᐊᖏᔫᓂᖓ ᑳᑦᑐᓛᑉ, ᐱᓕᕆᔨᖃᕋᔭᖅᑐᒍᑦ ᖃᐅᔨᒋᐊᖅᑎᐅᔪᓂᒃ 
ᐊᒻᒪᓗ ᑐᓂᓯᔨᐅᔪᓂᒃ ᐊᑐᓕᖁᔭᐅᔪᓂᒃ ᑐᓐᖓᕕᖃᑦᑐᑎᒃ ᐋᖅᑭᒃᓯᒪᓂᕐᒥᒃ ᐋᖅᑭᒃᑕᐅᓚᐅᖅᑐᑦ ᓯᕗᓂᐊᒍᑦ 
ᐱᓕᕆᐊᖑᓚᐅᖏᑎᓪᓗᒍ. ᕿᒥᕐᕈᔭᐅᒐᔭᖅᑯᓪᓕ. ᐱᓕᕆᐊᖑᓂᖓ ᕿᒥᕐᕈᔭᐅᒻᒥᓗᓂ ᐱᖃᑕᐅᓗᓂ 
ᐃᖅᑲᑦᑐᐃᕕᓕᕆᔨᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᑦ, ᑕᒃᑯᐊ ᑲᑎᖅᓱᖅᑕᐅᑉᐸᑕ, ᑕᐃᒪᓕ ᐃᓱᒪᓕᐅᕈᑎᒥᒃ 
ᓴᓇᔪᖃᓕᕐᓗᓂ ᐊᒻᒪᓗ ᐃᓘᓇᑎᒃ ᖃᐅᔨᒃᑲᑦᑕᐅᓕᕐᓗᑎᒃ ᑐᓂᔭᐅᔪᒥᒃ ᑳᑦᑐᓛᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᓚᐃ. ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖑᓚᐅᖅᐸᑦ, ᑕᐃᒪᓕ ᐱᐅᓪᓚᕆᑦᑐᒥᒃ 
ᐊᑐᓚᐅᖅᑯᒍᑦ ᐱᓕᕆᓂᕐᒥᒃ, ᐊᒻᒪᓗ ᖃᐅᔨᓴᕐᓂᖃᑦᑎᐊᖅᑐᑎᒃ, ᐱᑕᖃᕈᑦᓯ ᓈᒻᒪᒋᔭᐅᔪᒥᒃ ᐋᖅᑭᒃᓯᒪᓂᕐᒥᒃ. 
 
ᖃᓄᐃᒻᒪᓪᓕ ᐊᑐᓚᐅᕐᖏᓚᓯ ᐱᓕᕆᓂᐅᔪᒥᒃ ᑕᒪᑐᒧᖓ ᖃᖓᑕᓲᓂᒃ ᐋᓐᓂᐊᔪᖃᑦᑎᓪᓗᒍ ᑐᐊᕕᓐᓇᖅᑐᓄᑦ 
ᐅᓯᖃᑦᑕᓂᕐᒧᑦ. ᖃᓄᐃᒻᒪᑦ ᑎᓕᓯᔾᔪᑎᐅᔪᑦ ᑐᓂᔭᐅᔭᕆᐊᖃᓚᐅᖅᑲᑦ ᑕᕝᕙᓐᖓᑦ ᓯᕗᓕᖅᑏᑦ ᑲᑎᒪᔨᖏᓐᓂᒃᕙ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓈᖅ ᐊᖓᔪᖅᑳᖅ. 
 
ᐊᖓᔪᖅᑳ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑐᖃᑦᑕᖅᑐᒍᑦ ᒪᑐᐃᖓᑦᑎᐊᖅᑐᒥᒃ ᐱᓕᕆᓂᐅᔪᒥᒃ ᐊᒻᒪᓗ 
ᐃᓄᐃᑦ ᐃᓚᐅᓂᖃᓚᐅᖅᑐᑦ ᐅᑯᐊᖑᔪᖅ ᓯᕗᓕᖅᑏᑦ ᑲᑎᒪᔨᖏᑦ. ᐊᒥᓱᐊᓗᓚᐅᖅᑐᑦ ᐋᖅᑭᒃᓯᒪᖏᑦᑐᑦ, ᑭᓯᐊᓂ 
ᐅᖃᕈᓐᓇᖅᑐᖓ ᐅᓪᓗᒥ ᐃᖏᕐᕋᓂᖃᑦᑎᐊᕐᕋᑦᑕ ᒫᓐᓇᐅᔪᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᓐᓄᑦ, ᖃᐅᔨᓴᖅᑕᐅᖃᑦᑕᖅᑐᑦ, ᐱᓯᒪᔪᓯ ᓈᒻᒪᒋᔭᐅᓯᒪᔪᓂᒃ, ᐱᕙᓪᓕᐊᓂᖃᑦᑐᓯ 
ᑐᒃᓯᕋᐅᑎᓄᑦ. ᑕᐃᒪᓕ, ᑕᒪᒃᑯᐊᖑᔭᕆᒻᒪᑕ ᐱᓕᕆᐊᖑᓂᖏᑦ ᐊᒻᒪᓗ ᐊᖓᔪᖅᑳᑉ ᐅᖃᐅᑎᓚᐅᕐᒪᑎᒍᑦ ᐃᑉᐸᒃᓴᖅ 
ᑳᑦᑐᓛᖑᔪᖅ ᐅᕝᕙᓘᓐᓃᑦ ᐃᓗᐊᓂ ᐊᕐᕌᒎᑉ, 2003-ᒥ, ᑳᑦᑐᓛᖑᔪᖅ ᑐᓂᔭᐅᓚᐅᕐᒪᑦ ᑭᕙᓪᓕᖅ ᖃᖓᑕᓲᖓᓄᑦ 
ᑖᒃᑯᓇᓐᖓᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ. ᕿᒥᕐᕈᔪᖃᓚᐅᖅᑎᓪᓗᒍ, ᑐᓂᓚᐅᖅᐱᓯᐅᒃ ᑖᒃᑯᓄᖓ ᓯᕗᓕᖅᑏᑦ 
ᑲᑎᒪᔨᖏᓐᓄᑦᕙ ᑕᐃᒫᒃ ᑎᓕᓯᔾᔪᑎᑖᓚᐅᖅᐱᓯᕙ 
 
ᐃᒃᓯᕙᐅᑕᖅ: ᐊᕐᓈᖅ ᐊᒡᓗᒃᑲᖅ, ᐃᓂᖅᑎᕆᔾᔪᑦ. ᑲᔪᓯᒋᑦ. 
 

ᐃᓂᖅᑎᕆᔾᔪᑎ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓛᖅ, ᐊᐱᖅᑯᑎᐅᖅᑲᐅᔪᖅ ᑰᓕᐅᑉ ᑕᒪᑐᒧᖓ 
ᖃᓄᐃᒻᒪᑦ ᑖᓐᓇ ᑐᑭᓯᔾᔪᑎᐅᔪᖅ ᑖᒃᑯᓄᓐᖓᓂᕐᒪᖔᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ. ᑖᒃᓱᒧᖓᑦᓴᐃᓐᓇᖅ ᑐᕌᖓᔪᖅ 
ᐊᒻᒪᓗ ᐃᓚᒋᔭᖓ ᐱᓕᕆᐊᖑᓂᖓᑕ ᖃᐅᔨᒪᔭᒃᑯᓪᓕ, ᑲᑎᒪᔨᕋᓛᑦ ᑎᑎᕋᖅᑎᖓ, ᐅᕝᕙᓘᓐᓃᑦ ᑎᑎᕋᖅᑎ 
ᐋᖅᑭᒋᐊᕐᓂᐊᖅᐹᖓ, ᐊᐱᖅᑯᑎᐅᔪᖅ ᖃᐅᔨᒋᐊᖅᑕᐅᔪᒫᓐᓂᐊᕐᑎᓪᓗᒍ ᑲᑎᒪᕕᒻᒥ, 
ᐊᐱᖅᑯᑎᑕᖃᒃᑲᓂᕆᐊᖃᓲᖑᖏᒻᒪᑦ, ᑭᓯᐊᓂᓕ ᐊᖓᔪᖅᑳᖑᔪᖅ ᑭᐅᒍᓂ ᐊᐱᖅᑯᑎᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᒡᓗᒃᑲᖅ. ᑖᓐᓇ ᐃᖅᑲᐃᑎᑦᓯᒍᑦ ᒪᓕᒐᖠᐅᖅᑎᓂᒃ ᖃᑦᓯᐊᒻᒪᖔᑕ ᐊᐱᖅᑯᑏᑦ ᐅᓪᓗᒥ 
ᑎᒍᔭᐃᑦ ᖃᐅᔨᒃᑲᐅᑕᐅᒍᑎᑎᑐᑦ ᐊᒻᒪ ᑕᐃᒪᐃᒻᒪᑦ, ᐊᔾᔨᖏᑦ ᐊᐱᖅᑐᑏᑦ ᐊᐱᖅᑯᑕᐅᒃᑲᓐᓂᕆᐊᖃᙱᑦᑐᑦ 
ᑲᑎᒻᒪᔨᑐᐃᓐᓇᐃᑦ ᑲᑎᒻᒪᑐᐃᓐᓇᑎᓪᓗᒋᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᐃᒪᐃᓕᖓᑉᐸᑦ, ᐊᐱᖅᑐᑎᒐ ᑐᕌᕐᕕᓕᒃ ᒪᓕᒐᓕᐅᖅᑏᑦ ᖃᑎᒻᒪᐅᑎᕕᓂᖏᓐᓂᒃ 
ᐊᒻᒪᓗ ᑐᕌᕐᕕᑲᖅᑲᐅᔪᖓ ᓱᓇᒥᒃ ᖃᓄᖅ ᑐᖓᓕᖓ ᒥᓂᔅᑕᐅᑉ ᐅᖃᕐᓂᕐᒪᖔᖅ ᐃᑉᐸᑦᓴᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑕᐃᒪᖃᐃ ᑎᒍᔭᐅᓐᓂᖅᑲ ᐊᐱᖅᑯᑦ ᖃᐅᔨᑎᑕᐅᒍᑎᑎᑐᑦ. ᑰᓕ. 
 
ᑰᓕ: ᑕᒻᒪᖅᑐᒥᒃ ᐋᖅᑭᒋᐊᕆᒍᑎᒐ ᐅᓇ. ᕿᒥᕐᕈᑦᓱᒋᑦ ᒪᓕᒐᓕᐅᕐᕕᒻᒥ ᑲᑎᒻᒪᐅᑎᒥᓃᑦ ᐅᓪᓛᖅ, ᑐᖓᓕᖓ 
ᒥᓂᔅᑕᐅᑉ ᐅᑲᖅᑐᒥᓂᖅ ᑐᑭᓯᓐᓇᑦᓯᐊᖅᑐᐹᓘᑦᓱᓂ ᑕᐃᓐᓇ ᑳᓐᑐᕌᑦ ᑐᓂᔭᒥᓂᖅ ᐅᕚᓗ ᑎᓕᓯᒍᑎᒥᓂᖓ 
ᒥᓂᔅᑕᐃᑦ ᐊᒻᒪᓗ ᒫᓐᓇ ᑐᑭᓯᑎᑦᓯᔨᒋᑦᓯᐊᕋᓱᐊᖅᑕᕋ ᖃᓄᑦᓯᐊᖅ ᑎᓕᓯᓂᖓᑦ ᑎᒍᔭᐅᑎᒋᓐᓂᕐᒪᖔᖅ. 

ᓱᓕᔪᖅᓴᖅᓱᖓ ᒪᓕᒐᓕᐅᖅᑎᐅᓂᒃᑯᑦ ᐅᕙᓂ ᒪᓕᒐᖠᐅᕐᕕᒻᒥ ᐱᔪᓐᓇᕐᓂᖃᑦᓯᐊᕆᐊᖅ ᐊᐱᖅᓱᓂᕐᒥᒃ 
ᑐᑭᓯᑎᑕᐅᑦᓯᐊᕈᒪᓗᖓ ᐅᖃᐅᓯᕆᓚᐅᖅᑕᖓᑕ ᒥᑦᓵᓄᑦ, ᐅᕙᓐᓄᑑᙱᑦᑐᖅ, ᑭᓯᐊᓂᑦᑕᐅᖅ ᒪᓕᒐᓕᐅᖅᑎᓄᑦ 
ᓄᓇᕗᒻᒥᐅᓄᓪᓗ. ᑕᐃᒪ ᑕᒪᓐᓇ ᑕᐃᒪᐃᒍᓐᓇᖏᑉᐸᑦ, ᑕᐃᒪ ᖃᐅᔨᒪᙱᓚᖓ ᓱᒻᒪᖔᑦᑕ ᐅᕙᓂ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐅᑎᕐᓗᑕ ᐃᓂᖅᑎᕆᔾᔪᑎᓄᑦ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕆᐊᒃᑲᓂᕐᓗᒍ ᐅᖃᖅᑕᐅᔭᓐᓅᖓᔪᖅ, ᓯᕗᓪᓕᕐᒥ, 
ᐅᖃᐅᓯᖃᓚᖓᔪᖓ ᑐᕌᖅᑐᒥᒃ ᖃᒧᑎᒋ ᐱᐅᑎᒋᒻᒪᖔᑕ ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑕ ᑎᑎᖅᑲᖏᑦ. 
 
ᑕᐃᒫᒃ ᖃᐅᔨᒪᒐᕕᑦ ᐱᒋᐊᔪᒻᒪᓂᑦ ᑲᑎᒻᒪᓂᖅ, ᖃᓄᐃᑦᑑᓂᖏᑦ ᑲᑎᒻᒪᐅᑎᒥᓃᑦ ᒥᑦᓯᖃᙱᑦᑐᑦ. 
ᑲᑎᒻᒪᔨᑐᐃᓐᓇᕐᓃᑎᑕᒥᓂᐅᓚᐅᖅᑐᖓ ᐃᑉᐸᑦᓴᖅ ᐅᓪᓗᒥ ᑲᑎᒻᒪᓂᑦᑎᓐᓅᖓᓕᑕᐃᓐᓇᖅᑐᓂ ᒪᓕᒐᓕᐅᕐᕕᒻᒥ. 
ᑎᑎᕋᑦᓯᐊᕆᐊᒃᑲᓐᓂᕆᐊᖃᓕᓚᐅᖅᑕᒃᑲ ᐃᓘᓐᓇᑲᓴᑎᒃ ᐅᖃᐅᓯᒥᓂᒃᑲ ᒪᓕᒐᓕᐅᕐᕕᒻᒥ 
ᑲᑎᒻᒪᐅᑎᒥᓂᑦᑎᓐᐹᑦᑕᑐᖅᑐᑦ ᑕᐃᒪ ᑲᖐᓇᖅᑯᑦ ᖃᓄᑎᒋ ᐱᐅᑎᒋᑦᑕᕋᓗᐊᕐᒪᖔᑕ ᑲᑎᒻᒪᑎᕕᓂᓕᐊᑦ 
ᑎᑎᕋᖅᑕᐅᓕᕋᐃᒻᒪᑕ ᐅᖃᐅᓯᒥᓃᑦ ᐅᕙᓂ ᒪᓕᒐᓕᐅᕐᕕᒻᒥ. 
 
ᐊᐃᑉᐸᖓ ᐅᖃᐅᓯᕆᓂᐊᖅᑕᒪ ᐅᓇ, ᑐᓴᕈᒪᔭᖏᑦ ᑰᓕᐅᑉ ᐃᑉᐸᑦᓴᐅᓚᐅᖅᑐᑦ, ᐊᐱᖅᑯᑕᐅᖅᑕᐅᔪᑦ ᐅᓪᓗᒥ 
ᑎᒍᔭᐅᖅᑲᐅᔪᑦ ᑐᓴᖅᑎᑕᐅᔾᔪᑎᑎᑐᑦ. ᑐᙵᕕᖃᖅᓱᑎᒃ ᑎᑎᖅᑲᓂᒃ ᖃᓄᖅ ᑳᓐᑐᕋᑦ ᑐᓂᔭᐅᓐᓂᕐᒪᖔᑕ 
ᑭᕙᓪᓕᕐᒧᑦ ᐊᒻᒪᓗ ᓱᒐᒥ ᒥᓂᔅᑕᓅᕐᓂᕐᒪᖔᑕ. ᑖᒃᑯᐊ ᑐᓴᕈᑏᑦ ᐊᐱᖅᑐᑎᒋᒃᑲᓐᓂᖅᑕᖏᑦ ᐅᓪᓗᒥ 
ᑖᒃᑯᐊᓴᐃᓐᓇᐃᑦ. ᖃᑎᕆᓂᕈᖅᓯᒪᔪᐃᓐᓇᐃᑦ ᐊᒻᒪᓗ ᐊᑕᐅᑎᔪᐃᓐᓇᐅᑦᓱᑎᒃ ᐊᒻᒪᓗ ᐅᓪᓗᒥ ᑕᐃᓐᓇ ᐊᐱᖅᑯᑦ 
ᑎᒍᑲᐃᓐᓇᖅᑕᕋ ᑐᓴᖅᑎᑕᐅᒍᑎᑎᑐᑦ ᐊᒻᒪᓗ ᐅᑎᕈᑎᒋᓛᕐᓂᕋᓚᐅᖅᓱᒍ ᑭᐅᒍᑎᑦᓴᖃᕐᕕᒋᓕᕐᓗᒍ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐊᒡᓘᒃᑲᖅ. ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐅᕙᓐᓂᒃ ᐅᖃᒃᑯᓲᔾᔨᒋᐊᖃᙱᑦᑐᖅ. ᐊᐱᖅᑯᑎᒋᖅᑲᐅᔭᕋ ᐅᓪᓛᖅ 
ᑕᐃᒫᑦᓯᐊᕐᓗ ᑎᑎᕋᑦᓯᐊᖅᓯᒪᓛᖅᓱᓂ ᐊᐱᖅᑯᑎᒋᓯᒪᔭᕋ, ᐅᓐᓃᑦ ᐃᑭᐊᓇᖅᑐᑦ ᐱᑕᖃᐅᓛᕋᓗᐊᖅᑎᓪᓗᒋᑦ 
ᖃᐅᑉᐸᑦ. 
 
ᑐᙵᕕᒋᓗᒋᑦ ᑖᒃᑯᐊ, ᑐᕌᕐᕕᒋᓗᐊᙳᐊᖅᑕᕋ ᐃᓂᖅᑎᕆᓂᖅ ᑐᖓᓕᖓᑕ ᒥᓂᔅᑕᐅᑉ ᐅᖃᐅᓯᖏᓐᓂ 
ᐅᖃᖅᓯᒪᒻᒪᑦ, ᒥᓂᔅᑕᐃᑦ ᑎᓕᓯᔪᒥᓃᑦ ᐱᓕᕆᕕᖓᓂᒃ ᐊᖏᖃᑎᖃᖁᑦᓱᒋᑦ ᑳᓐᑐᕌᑦᑕᒥᒃ. 
 
ᑐᑭᓯᑎᑕᐅᑦᓯᐊᕐᓂᖃᕋᓱᐊᖅᑐᖓ, ᐊᐱᖅᑯᑎᒋᖅᑲᐅᔭᕋ ᐅᓪᓗᒥᒋᐊᖅ ᐊᐱᖅᓱᕐᓇᐳᑎᓪᓗᒍ, ᑐᕌᕐᕕᖃᖅᑲᐅᔪᖅ 
ᖃᓄᖅ ᐱᕙᓪᓕᐊᓂᖃᕐᓂᕐᒪᖔᑕ ᐱᔾᔪᑎᒋᓗᒋᑦ ᑳᓐᑐᕌᑦᑎᕆᓂᕐᒧᑦ ᐊᑐᐊᒐᐃᑦ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐃᖅᑲᐃᑎᒃᑲᓐᓂᕆᐊᖃᖅᐸᓪᓚᐃᔭᑦᑎᒋᑦ ᑕᐃᒃᑯᐊ ᐊᒥᓲᓂᖏᑦ ᐊᐱᖅᑯᑕᐅᖅᑲᐅᔪᑦ 
ᐅᓪᓗᒥ ᑎᒍᔭᐅᖅᑲᐅᒻᒪᑕ ᖃᐅᔨᒃᑲᐅᑎᑎᑕᐅᒍᑎᑎᑐᑦ ᐊᒻᒪ ᑕᐃᒪᐃᒻᒪᑦ ᑕᐃᒃᑯᐊ ᐊᐱᖅᑯᑏᑦ 
ᐊᐱᖅᑐᑕᐅᒃᑲᓐᓂᕆᐊᖃᙱᑦᑐᑦ... 
 
ᐃᒃᓯᕙᐅᑕᖅ (ᑐᓵᔨᒃᑯᑦ): . . . ᖃᐅᔨᒋᐊᖅᑕᐅᓛᖅᑐᑎᒃ, ᑕᐃᒪᐃᒻᒪᑦ ᑕᒪᒃᑯᐊ ᐊᐱᖅᑯᑎᐅᒋᐊᖃᙱᓚᑦ ᐃᓛᒃᑯᑦ 
ᑲᑎᒪᔨᕋᓛᑐᐃᓐᓇᐃᑦ ᑲᑎᒪᓂᖃᖅᑎᓪᓗᒋᑦ. ᑰᓕ. 
 
ᑰᓕ: ᐊᐱᖅᑯᑎᒋᔭᕋᓕ ᐱᔪᓐᓇᖅᑎᑕᐅᓃᑦ ᒥᔅᓵᓄᑦ, ᐱᔪᓐᓇᖅᑎᑕᐅᓂᖃᕋ ᒪᓕᒐᓕᐅᖅᑎᐅᓪᓗᖓ 
ᐃᓱᒪᔅᓴᖅᓯᐅᕈᑕᐅᒻᒪᑦ, ᐊᒻᒪᓗ ᑐᑭᒧᐊᖅᑎᑕᐅᓪᓗᓂ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ ᐊᓯᖏᓐᓄᓪᓗ ᑲᑎᒪᔨᓄᑦ. 
ᐊᐱᖅᑯᑎᖃᓪᓚᑦᑖᓕᕋᑦᑕᓕ ᐃᓱᒪᖅᓱᖅᑐᑕ ᐅᖃᐅᓯᕆᔪᓐᓇᖅᑕᑦᑕ ᒥᔅᓵᓄᑦ, ᑲᑎᒪᔨᕋᓛᑐᐃᓐᓇᐅᓪᓗᑕ. ᐊᒥᓲᒻᒪᑕ 
ᐱᓕᕆᐊᔅᓴᐃᑦ ᒪᓕᒐᒃᑯᑦ ᐊᐱᖅᑯᑕᐅᔪᑦ ᐅᓪᓗᒥ, ᐅᓪᓛᖅ ᒪᓐᓇ. 

ᑕᒪᓐᓇ ᖃᐅᔨᒪᒐᓱᐊᑦᑎᐊᖅᑲᐅᒐᒃᑯ. ᑕᒪᔾᔭ ᐊᐱᖅᑯᑎᒐ. ᐊᐅᓚᑦᑎᔨᐅᖃᑕᐅᔪᒦᒃᑲᒪ ᒫᓐᓇᐅᔪᖅ. ᖃᓄᖅ 
ᐊᐅᓚᑕᐅᕙ. 
 
ᑲᑎᒪᔨᕋᓛᑦ ᐃᖅᑲᓇᐃᔭᖅᑎᖏᑦ ᖃᐅᔨᒪᙱᑉᐸᑕ ᒪᓕᒐᕐᓂᑦ ᒪᓕᒐᓕᐅᕐᕕᒻᒥᑦ, 
ᐃᓱᒪᔅᓴᖅᓯᐅᕈᑎᖃᕆᐊᖃᖅᑰᖅᐳᒍᑦ ᐊᓯᔾᔩᓗᑕ ᒪᓕᒐᕐᓂᑦ ᐃᓱᒪᖅᓱᕈᓐᓇᖁᓪᓗᑕ ᐅᖃᐅᓯᕆᔪᒪᔭᑦᑎᓐᓂᑦ 
ᐅᖃᐅᓯᖃᕈᓐᓇᕐᓗᑕ ᑕᕝᕙᓂ ᒪᓕᒐᓕᐅᕐᕕᒻᒥᑦ. ᐱᓕᕆᐊᖃᕋᑦᑕ ᐱᒻᒪᕆᐳᔪᓂᑦ ᐊᐱᖅᑯᑕᐅᔪᓂᑦ. 
ᐅᖃᐅᓯᕆᔪᓐᓇᖏᒃᑯᑦᑎᒍ ᖃᓄᕐᓕ ᐱᓕᕆᐊᕆᓚᐅᖅᓯᒪᓂᐊᕋᑦᑎᒃᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᓄᖅᑲᖓᑲᐃᓐᓇᕐᓂᐊᖅᐳᒍᑦ 10-15-ᒥᓂᔅᓯᓂᑦ. ᓄᖅᑲᖓᑲᐃᓐᓇᖅᑕ. 
 
ᐳᐳ ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 13:17-ᒥᑦ ᐅᑎᖅᑐᑎᒃ 13:46-ᒥ. 
 
ᓇᑦᑎᖅ: ᖁᔭᓐᓇᒦᒃ ᐅᑎᕋᔅᓯ. ᐃᒃᓯᕙᐅᑕᖅ ᐊᐅᓪᓚᕆᐊᖃᕋᑖᕐᒪᑦ ᑭᖑᕝᕕᐅᑎᕗᖓ ᑲᑎᒪᓂᑦᑎᓐᓄᑦ 
ᐱᔭᕇᕋᓱᐊᕐᓂᑎᓐᓂᑦ. 
 
ᖁᔭᓐᓇᒦᒃ, ᑲᑎᒪᔩᑦ, ᐃᓂᖅᑎᕆᔪᖃᖅᑲᐅᒻᒪᑦ ᐅᓐᓄᓴ ᑲᑎᒪᓂᖃᖅᑎᓪᓗᑕ. ᐅᖃᐅᓯᐅᖅᑲᐅᔪᑦ 
ᐊᓰᓐᓇᓕᓕᖅᑲᐅᒻᒪᑕ ᐅᖃᐅᓯᕆᔭᑦᑎᓐᓂᑦ - ᑲᑎᒪᔨᕋᓛᑦ ᐅᖃᐅᓯᕆᖅᑲᐅᔭᖏᑦ ᐃᓚᖏᓐᓄᑦ. ᐊᐱᖅᑯᑕᐅᖅᑲᐅᔪᑦ 
ᐅᐊᑦᑎᐊᕈ ᖃᐅᔨᒋᐊᖅᑕᐅᓂᐊᖅᑲᐅᒻᒪᑕ ᐅᓪᓗᒥ ᑲᑎᒪᓂᑦᑎᓐᓂᑦ ᓱᓕ. 
 
ᑕᒪᒃᑯᐊ ᐅᖃᐅᓯᐅᑎᓪᓗᒋᑦ ᑕᒪᒃᑮᓐᓄᑦ ᑲᑎᒪᔨᕋᓛᑐᐃᓐᓇᕐᓄᑦ ᐊᒻᒪᓗ ᒪᓕᒐᓕᐅᕐᕕᓪᓚᑦᑖᕐᒥᑦ, 
ᐅᖃᐅᔾᔨᒋᐊᕈᒪᕗᖓ ᑲᑎᒪᔨᕋᓛᓄᑦ ᐅᖃᖅᑎ ᕿᒥᕐᕈᓂᐊᕐᒪᑦ ᑕᒪᑐᒥᖓ ᐅᖃᐅᓯᕆᓛᕐᓗᓂᐅᓪᓗ ᒪᓕᒐᓕᐅᕐᕕᒻᒥᑦ 
ᐊᐃᑉᐱᕐᒥᑦ. ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᓇᐃᑦᑎᐊᕐᓂᐊᕋᒃᑯ ᐊᐱᖅᑯᑎᒋᔭᕋ, ᐱᔾᔪᑎᖃᙱᑦᑎᐊᖅᑐᓂ 
ᑳᓐᑐᕌᒥᑦ, ᐅᕝᕙᓘᓐᓃᑦ ᑐᒃᓯᕋᐅᒻᒥᑦ ᓇᓕᐊᓐᓂᑐᐃᓐᓇᕐᓗ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ, ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᕐᒪᖔᑕ ᒪᓕᒐᑐᐃᓐᓇᕐᒥᑦ ᐊᑐᐊᒐᕐᓂᓪᓘᓐᓃᑦ ᒪᓕᑉᐸᑦᑕᖏᓐᓂᑦ 
ᕿᒥᕐᕈᑎᓪᓗᒋᑦ ᑳᓐᑐᕌᑖᕋᓱᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᓇᑦᑎᖅ)(ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᒪᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑎᓐᓂᐊᕋᒃᑯ ᑐᖏᓕᕋ, ᐱᓚᐃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᐊᑐᖅᐸᑦᑕᕗᑦ ᑐᒃᓯᕋᐅᑎᓕᕆᑎᓪᓗᑕ, ᐃᓚᖓᓐᓄᑦ 
ᐱᓗᐊᖅᑐᒥᑦ ᐱᕙᓪᓕᐊᑎᑕᐅᔪᒧᑦ ᐊᖓᔪᖅᑳᖃᕐᕕᒻᒧᑦ ᐃᓚᓕᐅᑎᓪᓗᒋᑦ ᐊᓯᖏᑦ ᐊᑐᖅᐸᑦᑐᑦ 
ᐊᑦᑐᖅᑕᐅᐳᔪᓐᓇᖅᑐᑦ ᐃᓱᒪᓕᐊᕐᒧᑦ, ᐅᕝᕙᓘᓐᓃᑦ ᐃᓱᒪᓕᐅᖃᑕᐅᔪᓄᑦ. 
 
ᑲᑎᒪᔨᕋᓛᑦ ᐅᕝᕙᓘᓐᓃᑦ ᖃᑦᑏᓐᓇᐅᔪᑦ ᐱᓕᕆᑎᑕᐅᔪᑦ ᑲᑎᑎᖅᑕᐅᕙᑉᐳᑦ ᓇᓗᓇᐃᖅᓯᖁᔭᐅᓪᓗᑎᒃ 
ᖃᓄᐃᑦᑐᓂᑦ ᐱᔾᔪᑎᖃᓪᓗᐊᑕᕐᒪᖔᑕ ᑐᒃᓯᕋᐅᒻᒥᑦ. ᑕᕝᕙᓂᔅᓴᐃᓐᓇᖅ, ᐱᕙᓪᓕᐊᑎᑦᑎᓂᐊᖅᐳᑦ 
ᐱᔾᔪᑕᐅᓪᓗᐊᑕᖅᑐᓂᒃ ᐱᔪᓐᓇᐅᑕᐅᓂᐊᖅᑐᓂᒃ ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᐊᑐᐊᒐᐃᑦ ᐊᑐᖅᑕᐅᓂᐊᖅᑐᓂᑦ  

ᑐᒃᓯᕋᐅᑎᓕᐅᖅᑎᓪᓗᒋᑦ ᐊᖓᔪᖅᑳᕐᕖᑦ ᖃᐅᔨᓴᕐᓂᖏᓐᓄᑦ ᖃᓄᐃᑦᑑᒻᒪᖔᖅ ᐱᐅᒐᓗᐊᕐᒪᖔᖅ ᑐᒃᓯᕋᐅᑦ 
ᑭᒃᑯᑐᐃᓐᓇᕐᓄᑦ, ᑲᒻᐸᓂᐅᔪᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ. 
 
ᑐᒃᓯᕋᐅᒻᒥᑦ ᐊᒡᒍᖅᓯᒪᔪᖅᑕᖃᒃᑲᔪᑉᐳᑦ ᒐᕙᒪᒃᑯᑦ ᐃᓱᒪᓕᐅᕈᓐᓇᕐᓗᑎᒃ ᓄᖅᑲᑎᑦᑎᒍᓐᓇᖅᑐᑎᒃ ᖃᖓᑐᐃᓐᓇᖅ, 
ᑐᑭᓯᕋᐅᑏᑦ, ᐊᓯᔾᔨᖅᑕᐅᑉᐸᑕ ᐃᓚᐃᓐᓇᖏᑦ ᑐᓂᔭᐅᑉᐸᑕ. ᑕᒪᒃᑯᐊ ᐊᕝᕙᓯᑦᑐᒻᒪᕆᐅᕗᑦ ᐊᑐᖅᑕᐅᔪᓐᓇᖅᑐᑦ 
ᐱᔪᓐᓇᐅᑕᐅᔪᑦ ᐊᖓᔪᖅᑳᖃᕐᕕᓐᓄᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐃᓚᖓᒍᑦ ᐃᓱᒪᓕᐅᕈᑕᐅᔪᓐᓇᖅᑐᓄᑦ. 
 
ᒪᓕᑦᑐᒍ ᑳᓐᑐᕌᓕᐅᕋᓱᐊᖅᑕᖅ ᑕᒪᓐᓇ ᐊᓯᔾᔨᖅᑕᕋᓐᓂᖏᓐᓂᖅᓴᐅᓪᓗᓂ, ᑕᒪᓐᓇ ᐊᔾᔨᐸᓗᒋᒐᔭᖅᐸᐅ 
ᐋᓐᓂᐊᕕᒻᒧᑦ ᐊᑭᓕᖅᑕᐅᔪᓄᑦ ᑳᓐᑐᕌᑖᖅᑐᓄᑦ. ᑕᒪᓐᓇ ᐱᔪᓐᓇᕐᓂᖃᕈᑕᐅᓂᖅᓴᐅᕗᖅ ᐱᔪᓐᓇᕐᓂᖅᑎᓐᓄᑦ 
ᐱᔪᓐᓇᖏᓐᓂᑦᑎᓐᓄᓪᓗ. ᐊᖓᔪᖅᑳᖅ ᐱᓕᕆᐊᖃᒃᑲᔪᙱᓚᖅ ᑕᒪᒃᑯᓂᖓ. ᑐᒃᓯᕋᐅᑦ ᑲᒪᒋᔭᐅᓂᖓ 
ᑐᑭᒧᐊᖅᑎᐊᐸᓗᑉᐳᖅ. ᑭᐅᔭᔅᓴᕆᕙᕋ ᐊᐱᖅᑯᑎᒋᔭᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑐᒍ ᑐᖏᓕᕆᔭᖅ ᑭᐅᔾᔪᑎᖓᓄᑦ. ᓱᓕᒃᑲᓐᓂᖅ 
ᐅᖃᐅᓯᖃᖅᐳᖓ ᑕᒪᒃᑯᓂᖓᓪᓗᐊᑕᐅᕙᑦᑐᓂᒃ, ᓇᓕᐊᓐᓄᑐᐃᓐᓈᖓᙱᑦᑎᐊᖅᑐᒥᑦ, ᑭᓯᐊᓂ 
ᑕᒪᒃᑯᓄᖓᓕᒫᖓᔪᓄᑦ, ᕿᒥᕐᕈᔭᐅᒌᕐᒪᑕ ᐃᓱᒪᓕᐊᖑᓪᓗᓂᓗ ᓇᒥᐅᓂᐊᕐᒪᖔᖅ ᐅᕝᕙᓘᓐᓃᑦ ᑭᒃᑯᑦ 
ᑐᒃᓯᕋᐅᑎᓕᐅᕐᒪᖔᑕ ᐅᕝᕙᓘᓐᓃᑦ ᑳᓐᑐᕌᑖᕐᒪᖔᑕ, ᑭᓯᐊᓂ ᐊᖏᕈᑕᐅᕙᑦᑐᓄᑦ ᐊᑐᖅᑕᐅᒃᑲᔪᑦᑐᑦ 
ᐊᖏᕈᑕᐅᓚᐅᖅᑎᓪᓗᒋᑦ ᐊᑎᓕᐅᖅᑕᐅᑎᓪᓗᒋᑦ ᑳᓐᑐᕌᑖᖅᑎᑦᑎᓂᕐᒧᑦ ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓂᖅᓴᑦ ᑳᓐᑐᕌᑖᖅᐸᑦᑐᑦ, ᐊᖓᔪᖅᑳᑉ ᑐᖏᓕᐊ ᐊᑎᓕᐅᖅᑎᐅᒻᒪᑦ 
ᑕᒪᒃᑯᓄᖓ ᐲᖅᑕᐅᓯᒪᓪᓗᑎᓪᓗ ᖃᓄᐃᒍᓐᓇᕐᒪᖔᖅ ᖃᓄᐃᙱᒍᓐᓇᕐᒪᖔᕐᓗ. ᐃᓚᖏᑦ ᑳᓐᑐᕌᑖᕆᔪᓐᓇᖅᑕᕗᑦ 
ᐱᔪᓐᓇᖏᑦᑕᕗᓪᓗ, ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ, ᐅᑦᑑᑎᒋᓪᓗᒍ, ᐱᓕᕆᐊᖃᑐᐃᓐᓇᕆᐊᖃᕐᒪᑕ ᑐᒃᓯᕋᐅᑎᓂᑦ 
ᐃᓚᖏᓐᓄᑦ. 
 
ᑕᒪᒃᑯᓄᖓ ᐱᔪᓐᓇᖅᑐᓂᑦ ᑎᒃᑯᐊᖅᓯᓯᒪᕗᒍᑦ, ᐊᖓᔪᖅᑳᑉ ᑐᖏᓕᐊ ᐊᑎᓕᐅᕈᓐᓇᓕᖅᑐᓂ. 
ᐅᖃᐅᔾᔨᒋᐊᕈᑎᓕᐊᖏᑦ ᑲᑎᒪᔨᕋᓛᑦ ᐅᕙᓐᓄᑦ, ᕿᒥᕐᕈᒐᔭᖅᐸᒃᑲ ᐅᖃᐅᔾᔨᒋᐊᕈᑏᑦ, ᐊᒻᒪᓗ ᖃᐅᔨᒪᒋᐊᕐᓗᖓ 
ᑕᒪᓐᓇ ᐊᑐᐊᒐᖅ ᒪᓕᑦᑕᐅᒐᓗᐊᕐᒪᖔᖅ, ᐊᒻᒪᓗ ᖃᐅᔨᒪᒋᐊᖅᑐᖓ ᒪᓕᒐᕐᔪᐊᕐᓂᑦ ᒪᓕᒃᑲᓗᐊᕐᒪᖔᑕ, 
ᐃᓛᓐᓂᒃᑯᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐅᖃᐅᔾᔭᐅᖃᑦᑕᖅᐳᑦ ᐱᔾᔪᑎᖃᕋᐃᒻᒪᑕ ᐃᓚᖏᑦ ᑐᒃᓯᕋᐅᑏᑦ ᑖᒃᑯᓂᖓ. 
ᒫᓐᓇᐅᔪᖅ ᖃᐅᔨᒪᕗᖓ ᑕᒪᓐᓇ ᐱᓕᕆᐊᖑᒌᖅᓯᒪᒻᒪᑦ, ᐊᑎᓕᐅᓕᕋᔭᖅᑐᒍ ᑳᓐᑐᕌ, ᐅᑦᑑᑎᒋᓪᓗᒍ, 
ᑕᐃᒪᐃᓚᐅᕋᑦᑕ ᓇᔪᕐᕕᐅᔪᒧᑦ ᐃᓪᓗᒧᑦ. 
 
ᑕᒪᒃᑯᓄᖓ ᑐᑭᒧᐊᖅᑎᑕᐅᓯᒪᕗᒍᑦ ᐱᓕᕆᐊᖃᖁᔭᐅᓪᓗᑕ, ᑐᑭᓯᕋᐅᑎᓂᑦ., ᑲᑎᒪᔨᕋᓛᖑᐃᓐᓇᓂᐊᖅᑐᑦᔭᖅᐳᖅ 
ᐃᓚᖏᒍᑦ ᑖᒃᑯᓄᖓ ᐱᖃᑕᐅᔪᓄᑦ. ᑭᓯᐊᓂ ᑎᓕᔭᐅᓯᒪᓪᓗᖓ ᐱᔪᓐᓇᖅᑎᑕᐅᓪᓗᖓ, ᐱᔪᓐᓇᕐᓂᖃᖅᐳᖓ, 
ᒫᓐᓇᐅᔪᖅ, ᐃᓱᒪᓕᐅᕐᓂᕐᒧᑦ ᑳᓐᑐᕌᑖᖅᑎᑦᑎᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᕗᖓ ᐃᓗᐊᓂ ᑮᓇᐅᔭᓕᕆᓂᕐᒧᑦ ᒪᓕᒐᐅᑉ 
ᐊᑐᐊᒐᐃᑦᐅᖃᖅᓯᒪᒻᒪᑕ ᐊᑎᓕᐅᖅᑎᐅᔪᓐᓇᖅᑐᓂᒃ ᐊᒻᒪᓗ ᑳᓐᑐᕌᖃᖅᑎᑦᑎᔪᓐᓇᖅᑐᓂᒃ ᑕᒪᑐᒧᖓ. 
 
ᑕᒪᒃᑯᐊ ᐱᓕᕆᐊᖑᓂᖏᑦ ᖃᖓᑕᐃᓐᓇᖅ ᐱᔪᓐᓇᖅᑎᑦᑎᓂᐅᒻᒪᑕ, ᐊᖓᔪᖅᑳᖅ ᓇᓗᓇᐃᖅᓯᕕᐅᒋᐊᖃᖅᐸᑦ 
ᐅᕝᕙᓘᓐᓃᑦ ᐱᓕᕆᖃᑕᐅᒋᐊᖃᖅᐸᑦ ᑕᐃᒪᐃᒃᑲᔪᑉᐸᑦ ᐅᕝᕙᓘᓐᓃᑦ ᑕᐃᒪᐃᑉᐸᙱᓚᑦ. ᖃᐅᔨᔪᒪᑐᐃᓐᓇᖅᑐᖓ 
ᐊᑎᓕᐅᕆᔪᓐᓴᖅᑐᓂᑦ ᐱᔪᓐᓇᖅᑎᑦᑎᔩᑦ ᐃᖅᑲᓇᐃᔭᖅᑎᓄᐃᓐᓇᖅ ᑐᓂᔭᐅᕙᒻᒪᖔᑕ. ᐊᖓᔪᖅᑳᑦ 
ᐱᓕᕆᔨᐅᒃᑲᔪᒻᒪᑕ ᑳᓐᑐᕌᓂᑦ ᐊᑎᓕᐅᖅᑕᐅᔪᓂᑦ ᐊᖓᔪᖅᑳᖃᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐱᓚᐃ. 
 
ᐱᓚᐃ: ᒪᒥᐊᓇᖅ, ᐃᒃᓯᕙᐅᑖᖅ. ᐱᕙᓪᓕᐊᑎᑦᑎᒃᑲᔪᑉᔪᐳᒍᑦ ᐱᒡᒐᓇᖅᑐᓂᒃ ᑳᓐᑐᕌᓂᑦ, ᐅᑦᑑᑎᒋᓪᓗᒍ, 
ᓇᓗᓇᐃᖅᓯᕕᒋᓂᐊᖅᑐᑎᒍ ᐊᖓᔪᖅᑳᖅ ᑕᒪᒃᑯᐊ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓱᓕ ᓄᓇᕗᒻᒥ ᐊᒥᓲᙱᒻᒪᑕ ᐃᓄᖏᑦ ᐃᓛᓐᓂᒃᑯᓪᓗ ᐊᒥᒻᓱᐊᖅᑎᖅ 
ᐃᓚᖏᑦ ᐊᑭᑦᑐᕋᐅᑎᔪᑦ ᑳᓐᑐᕌᑖᕋᓱᐊᖅᑐᑦ ᑐᒃᓯᕋᐅᑎᒃᑯᑦ ᐊᔾᔨᒌᑎᑕᐅᑦᑎᐊᖅᐸᙱᒻᒪᑕ. 
 
ᐊᔪᐃᓐᓇᕆᐊᕐᕕᔅᓴᖅᑕᖃᖅᐹ ᐅᕝᕙᓘᓐᓃᑦ ᐊᐱᕆᔾᔪᑎᓂᒃ ᖃᐅᔨᒋᐊᒃᑲᓐᓂᖁᔨᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. (ᑐᓵᔨ ᓄᖅᑲᖅᐳᖅ) ᓇᓗᓇᐃᖅᓯᔪᒪᑐᐃᓐᓇᖅᑐᖓ 
ᖃᖓᑕᓲᒃᑯᕕᒻᒦᒋᐊᖃᕋᒪ ᐃᑲᕐᕋᐅᑉ ᐊᕝᕙᖓᓂᑦ ᑲᔪᓯᕙᓪᓕᐊᖏᒃᑯᑦᑕ ᓄᖅᑲᕆᐊᕈᒪᓂᐊᓕᕋ. ᐱᓚᐃ.  
 
ᐱᓚᐃ: ᐃᒃᓯᕙᐅᑖᖅ, ᖃᐅᔨᒪᓕ ᖃᐅᔨᒍᒪᒐᓗᐊᖅᑐᖓ ᐊᐱᕆᓗᒍ ᑐᑐ ᑭᐅᖁᓗᒍ ᑖᒃᓱᒥᖓ ᐊᐱᖅᑯᑕᐅᔪᒥᒃ. 
ᕿᓚᒻᒥᐅᓗᐊᖅᑐᖅ ᑕᕝᕙᓃᓯᒪᒐᒪ ᖃᐅᔨᒪᓗᐊᓗᓐᖏᓐᓇᒃᑯᑦ. ᑕᒪᓐᓇᓗ ᖃᐅᔨᒪᓚᐅᕐᓯᒪᓇᒍ ᐅᕙᓂᓕᕋᒪᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑲᔪᖅᑎ ᒥᓂᔅᑕᐅ ᑐᖏᓕᐊᓄᑦ. ᕕᒃᑕ ᑐᑐ. 
 
ᕕᑦᑕ ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᔪᐃᓐᓇᕐᓂᐅᔪᒧᑦ ᑐᑭᓯᐅᒪᔭᒃᑯᑦ, ᐊᔪᐃᓐᓇᑲᓐᓂᕐᓂᕐᒧᑦ ᐱᑕᖃᕐᒪᑦ, 
ᑕᐃᒃᑯᐊᓘᓐᓂᑦ ᐱᓇᓱᐊᖅᑐᑦ ᑳᓐᑐᕌᒃᑕᕋᓱᐊᕐᓂᕐᒧᑦ ᐋᖅᑭᒃᑕᐅᓯᒪᔪᑦ ᐅᕘᓇ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐱᔨᑦᓯᕈᑕᐅᔪᓄᑦ, ᐅᐊᑦᑎᐊᕈᓕ ᐃᒪᐃᖃᑦᑕᕐᓯᒪᔪᖅ ᓴᓇᔪᓕᕆᔨᒃᑯᑦ, ᑲᒪᔨᐅᓪᓗᐊᑕᖅᑐᑦ ᐊᒥᓱᓂᕐᓴᐅᔪᓄᑦ ᒐᕙᒪᒃᑯᑦ 
ᑳᓐᑐᕌᖏᓐᓄᑦ. ᑕᐃᒃᑯᐊ ᑕᒪᒃᑯᓂᖓ ᐋᖅᑭᒃᓯᖃᑦᑕᖅᑐᑦ ᐊᑐᖅᑕᐅᔭᕆᐊᓕᓐᓂᒃ. ᖃᐅᔨᒪᓪᓚᕆᓐᖏᑕᕋ 
ᐃᓕᖅᑯᓯᐅᓪᓚᕆᒃᐸᑦᑐᖅ ᑭᓯᐊᓂᓕ ᑕᐃᒃᑯᐊ ᐱᓕᕆᕕᐅᔪᒥ ᐃᖅᑲᓇᐃᔭᖅᑐᑦ ᖃᐅᔨᒪᒐᔭᖅᐸᓪᓚᐃᔪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕕᒃᑕ ᑐᑐ. ᑐᑐ. 
 



ᐅᓪᓗᑐᐃᓐᓇᖅ, ᒪᐃ 21, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

363

ᑐᑐ: ᖁᕕᐊᓇᖅ ᑕᕝᕗᖓ ᐱᕕᖃᖅᑎᑕᐅᓗᓂ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕿᓐᖑᔭᖅ ᑕᑯᓪᓗᒍ ᐃᑲᕐᕋᒥ 
ᐅᖓᕙᕆᐊᕐᓯᓯᒪᓐᖏᑦᑐᒍ. ᐱᒋᐊᖅᑎᑦᑎᔪᒪᕗᖓ ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᓯᒪᔪᖃᕐᒪᑦ ᓄᖅᑲᕆᐊᕈᒪᓕᖅᑐᒥᒃ. ᐱᒋᐸᖅᑎᑕᐅᔪᖅ 
ᐊᐃᕙᔾᔪᑕᐅᔪᓐᓇᖏᑦᑐᖅ. ᓇᒻᒪᒃᓴᖅᑐᑦ ᐱᒋᐊᖅᑎᑕᒥᒃ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᓵᓚᐅᔪᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕ. ᐅᑎᑲᐃᓐᓇᕐᓗᖓ ᑕᐃᒃᑯᓄᖓ ᐊᔪᐃᓐᓇᕆᐊᑲᓂᕐᓂᕐᒧᑦ ᐊᐱᕆᔪᒪᔭᕋ 
ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓗ ᐱᔪᒪᔪᖃᕐᓯᒪᒻᒪᖓᖅ ᑳᓐᑐᕌᖑᔪᓄᑦ, ᑕᐃᒃᑯᐊ ᐊᔪᐃᓐᓇᕐᕕᐅᓯᒪᒻᒪᖓᑕ 
ᖃᓄᐃᑦᑐᓂ ᐃᓕᖅᑯᓯᐅᔪᓂᒃ ᐊᑐᖅᐸᒃᐸᑦ ᑐᖅᑯᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ ᐱᓕᕆᕕᐅᔪᖅ ᒃᑦᔾ%ᓂᒃ ᑳᓐᑐᕌᒃᓯᒪᔪᖅ. ᑕᐃᒪᓕ ᐅᕙᒍ 
ᐱᓕᕆᕕᐅᓪᓗᑕ ᐊᒥᓱᑲᓪᓚᐅᔪᓂᒃ ᐱᓕᕆᐊᖃᖅᑐᒍ ᑲᒪᒋᔭᕆᐊᖃᖅᑕᑎᓐᓂᒃ. ᑭᓯᐊᓂ, ᓱᖅᑯᐃᓱᑦᑎᐊᕈᒪ ᑕᖅᑭᓂ 
ᖁᓕᐅᔪᓂ ᑕᕝᕙᓃᓕᖅᑎᓪᓗᖓ, ᐊᑕᐅᓯᒥᓘᓐᓃᑦ ᐊᔪᐃᓐᓇᑲᓐᓂᕈᑕᐅᔪᒥᒃ ᐱᓚᐅᕐᓯᒪᓐᖏᑦᑐᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᓚᐃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᕕᑦ ᑕᐃᒃᑯᐊ ᐃᓚᖏᓐᓂᒃ ᑐᖅᑯᖅᑕᐅᓯᒪᔪᖃᓐᖏᑦᑐᖅᕙ 
 
ᐃᒃᓯᕙᐅᑕᖅ: ᒪᒥᐊᓇᖅ, ᒪᓕᒐᓕᐅᖅᑎᐅᔪᑦ ᐃᓄᒋᐊᓐᓂᖏᑦ ᓈᒻᒪᒍᓐᓂᕐᒪᑕ. ᓇᒻᒪᒍᓐᓃᕋᑦᑕ. ᐱᔭᕆᐊᖃᓐᖏᓇᑦᑕ 
10.  
 
ᐳᐳ ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 13:59-ᒥᑦ ᐅᑎᖅᑐᑎᒃ 14:16-ᒥ. 
 
ᐅᖃᖅᑏ (ᑐᓵᔨᒃᑯᑦ): ᐃᖏᓪᓗᓯ. ᑐᑭᓯᐅᒪᕗᖓ ᐊᒥᒐᕐᒪᑕ ᑲᑎᒪᔨᓂᑦ, ᑲᔪᓯᑎᑦᑎᔪᓐᓇᖅᖃᐅᙱᓐᓇᕕᑦ 
ᑲᑎᒪᔨᕋᓛᓂᑦ. ᐊᒻᒪᓗ ᒪᓕᑦᑐᒍ ᐊᑐᐊᒐᖅ 7(4) ᒪᓕᒐᔅᓴᐃᑦ ᐅᖃᓕᒪᖅᑕᐅᖁᑲᐃᓐᓇᕐᓂᐊᖅᐸᒃᑲ 15-ᒥᓂᔅᓯᓂᑦ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 14:17ᒥ ᐱᒋᐊᑲᓂᖅᑐᑎᒃ 14:28ᒥ 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᓯᕗᖓ, ᐊᐃᑉᐲᔪᖅ ᒪᓕᒐᓕᐅᖅᑎ ᓴᓂᑭᓗᕐᒧᑦ, ᒪᓕᒐᓕᐅᖅᑏᑦ 
ᑲᑎᒪᓂᖓ ᓄᖅᑲᖅᑎᓪᓗᒍ, ᒪᓕᓪᓗᒍ ᒪᓕᒐᕈᓯᖅ 46. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕ ᐋᔩᕈᑕᐅᔪᓐᓇᙱᓚᖅ. ᐱᒋᐊᖅᑎᑕᖅ ᑲᔪᓯᕗᖅ. ᒪᒥᐊᓇᖅ. ᐃᓘᓇᑎᑦ 
ᓈᒻᒪᑦᓴᖅᑐᑦ. ᓈᒻᒪᑦᓴᙱᑦᑐᑦ. ᑲᑎᒪᔪᑎᑦᓴᓄᑦ ᐅᑎᕐᓗᑕ. ᑲᑎᒪᔪᑎᑦᓴᖅ 23. ᑲᑎᒪᔪᑎᑦᓴᐃᑦ. ᑎᑎᕋᖅᑎ.  

ᑲᑎᒪᔾᔪᑎᒃᓴᖅ 23: ᑲᑎᒪᔪᑎᑦᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔪᑎᑦᓴᐃᑦ ᓇᒡᒐᔾᔭᐅᓕᖅᑭᒧᑦ ᒪᐃ 25, 2004; 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

21. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᓪᓗᒥ, ᑕᓪᓕᕐᒥᐅᒻᒪᑦ ᐅᓪᓗᒥ. ᖁᔭᓐᓇᒦᕈᒪᔭᒃᑲ ᐱᓯᑦᑎᕋᖅᑎᕗᑦ, ᑕᕝᕙᓂᓚᐅᖅᑐᑦ 
ᐱᓇᓱᐊᕈᓯᓗᒃᑖᖅ. ᖁᔭᓐᓇᒦᕈᒪᔭᒃᑲ ᐱᔨᑦᑎᕋᖅᑎᐅᔪᑦ ᕌᐱ ᓚᐃᓴ, ᓇᐅᖏᓐᓇᕙ ᐅᕙᓃᑦᑐᖅ. ᒨᓯᓯ ᐊᕐᓗᒃᑐᖅ,  

ᐅᓛᔪᖅ ᐲᑕ ᐊᒻᒪᓗ ᐊᓂ ᕿᓚᕝᕙᖅ. ᖁᔭᓐᓇᒦᒃ ᐱᔨᑦᑎᕋᖅᑎᐅᓚᐅᕋᔅᓯ ᒪᓕᒐᓕᐅᕐᕕᒻᒥ. 
 
ᑲᑎᒪᓂᖅ ᓄᖅᑲᖅᑐᖅ ᐊᐃᒃᐱᕈᕋᓱᐊᕐᓂᖓᓂ, ᒪᐃ 25, 2004. ᐱᒋᐊᓛᖅᑐᒍᑦ 13:30. 
 
ᐃᖅᓱᒃᑏ 
 
>>ᑲᑎᒪᓂᖅ ᓄᖅᑲᖅᑐᖅ 14:31ᒥ 
 
 



 

 

 


